
СИЛЛАБУС

 «Kaz 1002» - Кәсіби қазақ тілі (3 кредит)

1 курс, орыс бөлімі, күзгі  I семестр 

Пән оқытушысы: ф.ғ.к., доцент 

«KbK «0» T 1102 – Кәсіби бағдарлы қазақ тілі
  ПӘННІҢ ҚҰЖАТЫ:

Пәннің мақсаты – кәсіби тақырыптардағы мәтіндер негізінде тіл үйренушілердің сөйлеу біліктілігін жетілдіру, лексикалық қорын, грамматикалық білік-дағдыларын қалыптастыру, қазақ тілі грамматикасы туралы білімін дамыту. Кәсіби​ бағдарлы қазақ тілін меңгерудің әрбір деңгейіндегі негізгі міндеттерді сөйлеу түрлеріндегі модельдер мен қатысым түрлері арқылы жүзеге асыру. Қазақ тілін сапалы меңгерудің түпкі нәтижесі ретінде ақпараттық, проблеманы шешу, коммуникативтік, мәдени-танымдық құзіреттіліктермен қоса әлеуметтік-мәдени құзіреттіліктер жобалай оқыту және жеке тұлғаға бағдарлай оқыту технологиялары негізінде қалыптастырылады.
Міндеттері:


· берілген сұрақтарға өзінде бар сөздік қорды пайдалана отырып, дұрыс жауап беруге үйрену;
· мәтіндегі негізгі және қосымша ақпаратты ажырата білу және мәтінді оқу барысында белгілі бір білік пен дағды қалыптастыру;

· өз мамандығына қатысты белсенді терминдердің мағынасын білу және оны кәсіби мақсатта қолдана білу;
· мамандығына қатысты тақырып бойынша өз ойын дұрыс, жүйелі түрде жеткізе білу және мәтінге талдай жасай алу;

· өз мамандығы аясында диалог құрып, пікірсайыстарға қатысу;

· түрлі жағдаяттық сұхбаттарға орынды араласа алу.

Пән бойынша нәтижеге жету

Студент міндетті: 
· мемлекеттік тілде таратылатын мол ақпараттар толқынынан өзіне, өз мамандығына қажеттісін таңдап алып, оны өмірде қолдана білуге;

· кәсіби​ бағдарлы қазақ тілінде мүмкіндігінше сауатты сөйлеуге; 

· тілдік құралдарды оқылым, жазылым, тыңдалым, айтылым барысында орынды қолдана алуға;

· пән бойынша проблеманы танып, оны шешудің жолдарын айқындай алуға;
· мамандығына қатысты тақырыпқа өзіндік көзқарасын таныта білуге, оны дәлелдеп, қорғай білуге, өз бетінше шешім қабылдай білуге;
· пән бойынша алған білімі мен білік-дағдыларын, сөздік қорын үнемі дамытып отыруға.

ЖАЛПЫ ҚҰЗІРЕТ
А – құралдық құзірет:  кәсіби​ бағдарлы қазақ тіліндегі ғылыми және публицистикалық мәтін мазмұнындағы ақпараттарды түсіну; алған мәліметтерді кеңейту; өз көзқарасын дәлелдеу мақсатында немесе түрлі мәселелерді шешуде қолдана алу.
В – тұлғааралық құзірет: жеке және ұжымда жұмыс істей алу қабілеті, ұлтаралық, мәдениетаралық қарым-қатынас ережелерін сақтай білуге қабілеттілік.
С – жүйелілік құзірет: кәсіби бағдарлы қазақ тілін Қазақстандағы, әлемдегі әлеуметтік‑экономикалық, мәдени‑тарихи, саяси жағдайлармен, ҚР конституциялық‑құқықтық негіздерімен үйлестіруге бейімділік.
D – пәндік құзірет: қазақ тілінің даму тенденциясы мен қазіргі жағдайын, Қазақстандағы тарихи‑мәдени және тарихи‑әдеби үдерісті меңгеруге қабілеттілік; кәсіби​ бағдарлы қазақ тілінің жүйесін пысықтау, қазақ тіл бірліктерінің құрылымы мен қолданылуын халықтың тарихы мен мәдениетімен байланыстыру, ауызша және жазбаша мәтіндерді құрастырғанда берілген коммуникативті жағдаяттарға байланысты іргелі білімдерді қолдана алу қабілеті; жаңа терминдерді өз мамандығына бейімдеп тиімді меңгеруге дайындық.

Пререквизит: -    жалпы білім беретін орта мектептегі қазақ тілі пәні
Постреквизит: -  ғылыми дискурс және тілдік коммуникация

ПӘННІҢ ҚҰРЫЛЫМЫ, КӨЛЕМІ ЖӘНЕ МАЗМҰНЫ

	Апта
	Кәсіби бағдарлы қазақ тілі  KbK «0» T 1002 3 кредит

	
	Тақырыптардың атауы
	Сағат
	СӨЖ тапсырмалары

	I тақырыптық блок
Қатысымның әлеуметтік‑тұрмыстық,  әлеуметтік-мәдени саласы

	
	Грамматикалық тақырып
	Лексикалық тақырып
	
	

	 1

 
	Сөз. Сөз тіркесі. 

Сөз тіркесінің байланысу тәсілдері, формалары.
	1. Мемлекеттік тіл - ұлт негізі

2. Қазақстанның болашағы - қазақ тілінде

3. Тіл тұтастығы - ел тұтастығы.


	3
	

	2


	Мамандық тілі. Кәсіби лексика.
	1. Білім беру жүйесі.

2. Білім мен бәсеке. 

3. Кредиттік білім беру жүйесі.


	3
	 № 1 CӨЖ. «Мемлекеттік тілдің қазіргі қолданыс аясы сіздің көңіліңізден шыға ма?» атты тақырыпқа сауалнама жүргізу (50 адамға).

	3
	Қарсылық мәнді сөйлемдер.


	1. Қоғам және жастар.

2. Ел болашағы жастардың қолында.

3. Ұлттық кадрлар – мемлекет тірегі.


	3
	

	4
	Құбылыс арақатынасының, байланысының салыстырыла берілуі
	1. Менің Отаным - Қазақ елі

2. Әлемге әйгілі Астана

3. Ұлы жібек жолы 


	   3
	  

	5
	Анықтауыштық-пысықтауыштық қатынастың берілуі


	1. Мен таңдаған мамандық

2. Білікті маман – қоғам сұранысы
3. Факультет тарихы

	3


	 № 2 CӨЖ. Мамандық саласындағы танымал тұлғалардан сұхбат алу (бейнебаян).   

	6
	Кеңістік қатынастың берілуі
	1.Ғажайып таулы өлкелер

1. Ұлы ғалым Қ.И.Сәтбаев 


	3

	

	7
	Заттың (ұғымның) сын-сипаты мен дәреже деңгейін білдіру
	1.Туған жердің табиғатын аялайық 

2. Менің қаламдағы экологиялық жағдай 

3. Табиғат тағдыры – ұрпақ тағдыры


	3
	 

	
	№1 АРАЛЫҚ БАҚЫЛАУ

	8
	Midterm examination (Тыңдалым, оқылым, 

жазылым әрекеттері)
	3
	

	
	Себеп-салдарлық қатынасты құрылымдар


	1. Су – біздің байлығымыз

2. Балқаш көлі

3. Ауыз су – бізді алаңдатады 


	
	

	9
	Сөйлеу мәдениеті, сөздерді қолдану дәлдігі 
	1. Табиғат - таным бастауы 

2. Халықтық болжам алдамайды 


	3
	№ 3 CӨЖ. 
1.Мемлекеттік шекара 

2.Ұлттық карта жасауға қол қысқа (интервью алу)

	10
	Мақсат мәнді құрылымдар.
	1. Наурыз – Ұлыстың ұлы күні

2. Наурыз - халықтық мейрам
	3
	

	11
	Қимылдың жасалу тәсіліне қатысты құрылымдар
	1. Қазақстандағы табиғат байлықтары

2. Ұлттық құндылықтар
	3
	

	12
	Болжам мәнді модальдік мағына 
	1. Экологиялық мәдениетті қалыптастыру 

2. Жұмбақ жер
	3
	№ 4 CӨЖ. 
Р.Мұқанованың «Мәңгілік бала бейне» қойылымына пікір жазу. (презентация дайындау)



	13
	Тілек, қалау мәнді модальдік мағына 
	1. Қазақ елінің тарихи орындары

    Қастерлі мекен - Түркістан

2. Отырар қаласы


	3
	

	14
	Міндеттілік, қажеттілік, тиістілік модальдік мағыналар.
	1. Ерлік туын көтерген ерлер

2. Ғасырлық тұлға


	2
	

	
	№2 АРАЛЫҚ БАҚЫЛАУ                                 1

	15
	Өткен материалдарды бекітуге арналған тіл ұстарту жұмыстары
	Жазбаша түрде

Жобалық жұмыстарды, презентацияларды қабылдау
	3
	


БІЛІМ ЖӘНЕ ҚҰЗІРЕТ ЖҮЙЕСІНДЕГІ ПӘННІҢ НЕГІЗГІ ҰҒЫМЫ

Білім мен құзірет жүйесіндегі пәннің негізгі ұғымдары – тіл, тілдік құралдар, кәсіби бағдар, терминология, тілдік жағдаят, мәтін, мәтін тақырыбы, мазмұны, негізгі және қосымша ақпарат, кәсіби сала бойынша соңғы жетістіктер, маманның құқықтары мен міндеттері, мәтін жоспары, реферат, аннотация, эссе жазу, эссе талаптары, сыни ойлау дағдысы. 

  СОӨЖ бойынша тапсырма түрлері  және әдістемелік ұсыныстар

	Тапсырма
	Мақсаты
	Бақылау түрлері

Әдіст. нұсқаулық

	I тақырыптық блок

Мамандық тілі. Кәсіби лексика.
	Өтілген материалдар бойынша терминдердің мағынасын ажырата алу, қатысымда дұрыс қолдана білу. 
	Іскери қарым-қатынаста  «маманданған» сөздер бойынша түрлі жағдаятқа қатысты диалог құрастыру. 

	Қарсылық мәнді сөйлемдер. Білім беру жүйесіндегі реформалар
	Тақырыпқа қатысты қарсылық мәнді сөйлемдерді құрастыра алу. 
	Білім беру жүйесіндегі реформаларды Венн диаграммасы арқылы көрсету. Зерттеу жұмысы

	Құбылыс арақатынасының, байланысының салыстырыла берілуі. 

 Ұлы адамдар өмірінен

Әбу Насыр Әл-Фараби.


	Салыстырма мәнді тілдік құрылымдардың семантикалық мағыналарын аша алу. Мәтін бойынша оқылым тапс. орындай алу.
	Әл-Фараби достық туралы.

Жеке жұмыс.

	IІ тақырыптық блок
Анықтауыштық-пысықтауыштық қатынастың берілуі. 

	Іскерлік қарым‑қатынас тіліндегі анықтауыштық‑пысықтауыштық қатынасты қолдана алу.
	Ауа-райында болып тұратын құбылыстар тақырыбы бойынша салыстырмалы кесте құрастыру. Кәсіби мамандығына қатысты жағдаяттық сұхбаттар арқылы анықтауыштық‑пысықтауыштық қатынасты таба білу.

	Кеңістік қатынастың берілуі. 
	Мәтін бойынша мамандыққа қатысты терминдермен жұмыс жасай алу. Кеңістік қатынастың қолданылу аясын ұғына білу.
	Қазақтың зергерлік қолөнері туралы материалдар табу, зергерлік өнеріндегі қазіргі танымал тұлғалар туралы пікір алмасу, мақала, хабарларды оқып, ондағы кеңістік қатынастарды табу. 

	Заттың (ұғымның) сын-сипаты мен дәреже деңгейін білдіру. 

Махмұд Қашқари

туралы ой бөлісу.
	Тақырып аясындағы тілдік құрылымдардың жұмсалу ерекшеліктері бойынша білік, дағды қалыптастыру.
	Махмұд Қашқаридың «Әлемдік картасы»

туралы презентация дайындау. Топтық жұмыс

	Себеп-салдарлық қатынасты құрылымдар. Семей сынақ алаңы. 


	Тақырып бойынша тіл ұстарту жұмыстарына машықтану. Терминнің мәнін ұғыну.
	Ұлт болашағы ұрпақ денсаулығы тақырыбында  ой алмасу. Тақырып бойынша презентация дайындау. 

Төмендегі сұрақ төңірегінде ізденістік жұмыс:



	Сөйлеу мәдениеті, сөз әдебі, сөздерді қолдану дәлдігі.  
	Сөйлеу мәдениеті үлгілерін, клишелерді орынды қолдана алу. 
	Қазақ ғалымдары мен ақындарының табиғат туралы жазған өлең, жырлары, нақыл сөздері туралы материалдар табу, талдау, пікір алмасу. Жеке бағдарлы жұмыс.

	Мақсат мәнді құрылымдар. Арал тағдыры - адам тағдыры


	Арал теңізінің экологиялық жағдайын жақсарту туралы келісім жобаларын жасауға үйрету. Тілдік құрылымдарды пайдалана алу.
	Каспийдің экологиялық жағдайы

тақырыбы бойынша эссе жазу 


	Қимылдың жасалу тәсіліне қатысты құрылымдар. Ұлы ғалым өмірі ұрпаққа өнеге


	Тақырып аясындағы тілдік құрылымдарды орында қолдана алу дағдысы. Мәтін бойынша түрлі тапсырмаларды орындай алу.
	Тектіден текті туар қайталанбас тақыры

бынды әңгіме жүргізу.


Аралық бақылау кестесі

	Бақылау 
	Өткізу түрі  
	Өткізу уақыты  
	Ең жоғары балл (максимум балл)
	Тапсырмалар 

	Аралық бақылау №1
	Жазбаша 
	7 апта
	20
	1-7 аптада өткен тапсырмалар бойынша ұсынылған тақырыптардың біріне тұрақты тіркестер мен мақал-мәтелдерді пайдалана отырып, эссе жазу:

1. “Мемлекеттік тіл – Қазақстан халықтарын біріктіретін фактор” 

2. Қазақстандағы туризм және 

оның дамуы 

3. Өз факультетіңіз туралы 

	  Аралық бақылау №2
	Ауызша 
	14 апта
	20
	Берілген тақырыптардың бірі бойынша сұхбат дайындау:

1. Қазақстан экологиясы  

2. Менің елім – Қазақстан 

3. Қазіргі таңдағы ауызсу мәселесі

 


Пәннің оқу-әдістемелік қамтамасыз етілу картасы

	№
	Пәннің атауы


	Авторы және оқулықтың аты
	Әл-Фараби атындағы ҚазҰУ кітапханасындағы саны

	
	
	
	негізгі
	қосымша

	
	
	
	қаз.
	орыс.
	қаз.
	орыс.

	1
	Қазақ тілі
	Иманқұлова С., Егізбаева Н., Иманалиева Ғ., Омарова Б., Рамазанова Ш.,     К.Мұқадиева. Қазақ тілі . Оқу құралы. Алматы, 2008ж. 


	40
	
	
	

	2
	
	 Күзекова З. Қазақ тілі практикумы (грамматикалық жаттығулар жинағы). Астана, 2010.


	192
	
	
	

	3
	
	 Күзекова З. Қазақ тілі. Астана, 2003ж. 


	501
	
	
	

	4
	
	Рамазанова Ш.,Мұқадиева К.. Қазақ  тілі. (география факультетіне арналған.) Алматы, Қазақ университеті, 2003 ж.


	100
	
	
	

	5
	
	Тымболова А. Қазақ тілі. Алматы, Қазақ университеті, 2007 ж.


	
	
	
	

	6
	
	Рамазанова Ш. Қазақ тілі. Алматы, Қазақ университеті, 2012 ж.


	200
	
	
	

	7
	
	Иманқұлова С.М. Кәсіби бағдарлы қазақ тілі. Алматы, Қазақ университеті, 2014 ж.
	200
	
	
	


Білім мен құзыретті бақылау түрлері:

· Бақылау жұмыстары: семестрде 2 жұмыс (кредиттердің саны бойынша – 1 кредитке 1 жұмыс есебінен).

· СӨЖ: жеке және топтық тапсырмалар СӨЖ ұйымдастыру технологиясына байланысты (реферат, презентация, эссе, жобаны қорғау, аналитикалық шолу және т.б. тапсырмалар жобалық-зерттеу сипатында).

· АБ: 2

Аралық бақылау: емтихан сессиясы кезінде.

Аралық бақылау пәннің мазмұнына кіретін теориялық және практикалық сұрақтар бойынша жүргізіледі (7, 14 апта). 
Модульдің пәндері бойынша кеңесті оқытушының кеңсе-сағаты (СОӨЖ) уақытында алуға болады.
Білім және құзіретті бағалау тәртібі

	№
	Студент жұмысының және сабақтың  түрлері
	%

	1
	Аралық бақылау жұмыстары
	 20+20

	2
	Midterm examination
	25

	
	Практикалық сабақтарға қатысуы және белсенділігі
	     120

	3
	Жеке және топтық  тапсырмалар (CӨЖ, СОӨЖ)
	     40

	4
	Қорытынды емтихан
	     75

	                                                    БАРЛЫҒЫ:    300 


· Жұмысты бағалау  
	Апта
	Сабақ түрлері мен студенттермен жұмыс
	Апталық

балл % 



	
	Семинар саб.

Жоғары балл  % 
	СӨЖ
	СОБЖ
	АБ

Жоғары балл  %
	Midterm examination
	

	
	
	Жоғары балл %
	
	
	

	1 - 7 апта

	1 
	9
	 
	
	
	
	9

	2
	9
	5
	
	
	
	14

	3
	9
	    
	2
	
	
	11

	4
	9
	
	3
	
	
	12

	5
	9
	5
	
	
	
	14

	6
	9
	
	2
	          
	
	11

	7
	9
	
	
	20
	
	29

	Барлығы:  100

	8 – 15 апта

	8
	9
	 
	
	
	25
	34

	9
	9
	
	2
	
	
	11

	10
	9
	5
	
	
	
	14

	11
	9
	
	2
	
	
	11

	12
	9
	
	3
	
	
	12

	13
	9
	5
	
	          
	
	14

	14
	9
	
	
	20
	
	29

	15
	        
	
	
	
	
	

	225 балл

	Қорытынды емтихан: 75 балл

	Барлығы: 300 балл


Академиялық мінез-құлық және әдептілік саясатына сәйкес студентке қойылатын талаптар

· Толерантты болу, басқалардың пікірін құрметтеу; 

· Даулы мәселелерді реттеу барысында қарсылықты нақты тұжырымдау;  

· Плагиат және басқа да әділетсіздіктерге жол бермеу; 

· СӨЖ, аралық бақылау және емтихан тапсыру барысында көшіріп алуға, өзгелерден  көмек сұрауға,  дайын  сұрақ жауаптарын алып пайдалануға, басқа студенттің орнына емтихан тапсыруға жол бермеу.
*Курстың кез келген мәліметін бұрмалаған студентттің алатын бағасы –  «F» 

Кафедра мәжілісінде қаралды 

2014 ж. «27» тамыз  №1 хаттама

Кафедра меңгерушісі                                                

ф.ғ.к., доцент. 

ISBN 978-601-247-204-2

Бұл оқу құралы тілді үйретудің халықаралық стандарттарына 

сай белгіленген С1 деңгейі бойынша география факультетінің студенттеріне кәсіби қазақ тілін жете меңгертуге бағытталған.

УДК 811.512.122 (075.8)

ББК 81.2 Каз-923

Р 19

ISBN 978-601-247-204-2

Рамазанова Ш.Ә., 2011
Әл-Фараби атындағы ҚазҰУ, 2011

АЛҒЫ  СӨЗ
Бұл оқу құралы география факультетінде қазақ тілін тереңдетіп оқитын студенттерге арналған. Негізгі мақсат - орыс тілді аудиторияда отырған ұлты қазақ немесе қазақ тілін екінші тіл дәрежесінде меңгерген студенттерге пәнді тереңдетіп кәсіптік деңгейде оқыту. 

Бұл оқу құралы деңгейлік оқытудың С1 деңгейіне арналып жасалған. Бұл деңгейде тіл үйренушілер өз мамандығына қатысты тілдік бірліктерді орынды қолдана алатындай деңгейде болады.
Оқу құралы 15 сабақтан, СОБЖ, СӨЖ (СРСП, СРС), тест тапсырмаларынан тұрады.

Оқу  құралының  құрылысы төмендегідей:   мамандыққа  бейімделіп   іріктелген   мәтіндер, мәтінге   дейінгі   тапсырмалар  (жаңа  сөздермен  жұмыс, ойталқы,  сөздік),   мәтіннен   кейінгі   тапсырмалар   (сұрақтарға   жауап  беру,  мәтінді    пысықтау)    мен  тілдік  жаттығулар  жүйесі   тілді  үйретудің   төрт  аспектісі  арқылы   (жазылым, оқылым, тыңдалым, айтылым) жүйелі  түрде  беріліп  отырды. Мәтіндердің құрылысы, стилі оқып, түсінуге қиындық тудырмайды, үлкен тақырыптар өз ішінде тақырыпшаларға бөлінген. Сөздік, әдеттегідей, орысша-қазақша емес, қажетті жағдайда синонимдік қатары немесе түсінігі беріліп отыр. Сондай-ақ,   оқу   құралындағы   мақал-мәтелдермен  жұмыс, жұмбақтар  шешу, өлең оқыту, ән айту,  тақырыптық-танымдық  тұрғыдағы  тапсырмалар таңдалып алынды. 
Әр сабақтың соңында өз бетінше оқуға арналған СОБЖ, СӨЖ тапсырмаларын тіл  үйренушілердің өздері толықтырып  айтуға  мүмкіндігі бар шағын   мәтіндер   топтамасы  берілді.  Бұл   өз   бетінше   жұмыс  істеуге   арналған   тапсырмалар    жүйесі   студенттердің   іздену   қабілетін   жетілдіруге  арналды.   Сонымен  қатар,  студенттердің   алған білімдерін тексеру мақсатында тест тапсырмалары берілді.
Автор
______________
1 -  С А Б А Қ

________________________________________________________________________________
МЕМЛЕКЕТТІК ТІЛ – ҰЛТ НЕГІЗІ

1. Берілген сөздер мен  сөз тіркестерінің мағынасын түсініп, сөйлем құраңыз.

Туыстық тегі, ұлттық негіз, туыстық қатынас, түркі тілдер, тарихи жағдайлар, ұлттық құрамы, мәртебелі тіл, мәдениет, баспасөз,  өзара туыстас,  туыс емес.
2. Оқыңыз. 

Тіл тазалығы дейтініміз – ана тілдің сөзін басқа тілдің сөзімен шұбарламау.
А. Байтұрсынұлы
Кімде-кім қазіргі уақытта ана тілін, өзінің әдебиетін сыйламаса, бағаламаса, оны сауатты, мәдениетті адам деп санауға болмайды. 
М. Әуезов

Ана тілін ұмытқан адам өз халқының өткенінен де, болашағынан да қол үзеді. 

Ғ. Мүсірепов

3. Сұхбат құрыңыз.

Ахмет Байтұрсынұлының ойынша тіл тазалығы дегеніміз не? Мұхтар Әуезов ана тілін, әдебиетін сыйламаған адам қандай адам дейді?  Ана тілін ұмытқан адам нені ұмытады? Ұлт ұлт болып қалуы үшін не қажет деп ойлайсыз? Тілді сақтау үшін не керек?  Ана тіліміздің өткені мен болашағы жайлы не айта аласыз?

4. Төмендегі сұрақтарды топ болып талқылаңыз.

Қазақ тілі түркі тілдерінің қай тобына жатады? Түркі тілдерін атаңыз. Түркі тілдерінің ішіндегі сөйлеушісі көп қай тілдер деп ойлайсыз? Қазақ тілі қашан дербес тілге айналды? Қазақ халқы қандай жазу түрлерін қолданған? 
5. Мәтінді оқыңыз, аударыңыз, түсінгеніңізді әңгімелеңіз.
Қазақ тілі - қазақ халқының ұлттық, Қазақстан Республикасының мемлекеттік тілі. Қазіргі қазақ тілі өзара туыстас ру-тайпа одақтарының бірігуі және соның негізінде қазақ халқы мемлекеттігінің құрылуы нәтижесінде 15-17 ғасырда қалыптасқан. Бұл тілде Қазақстанда және Қытай халық республикасында, Монғол  халық республикасында, Иран, Түркия, сондай-ақ ТМД елдерінде: Ресей, Өзбекстан, Қырғызстан, Түрікменстан т.б. аймақтарда тұратын 11 млн. астам қазақ (1997) сөйлейді. Туыстық тегі жағынан қазіргі қазақ тілі Батыс түркі тілдерінің қыпшақ тобына кіретін: ноғай, қарақалпақ, қырғыз, татар, қырым татары, башқұрт, қарашай, балқар және осы топтағы өзге де тілдермен жақын туыстық қатынаста тұрады. 

Қазақ тілінің тарихи тамыры тым әріден басталды. Егер біз қазақ ұлтының қалыптасуын ұдайы даму процесі ретінде оның ұлттық негізінің ажырамас құрамы - үйсін, қаңлы т.б. ру-тайпалық одақтардың тарихымен мұралық байланыста қарастырсақ, онда ол көне, орта және жаңа болып басты-басты үш дәуірге бөлінеді. Бұлар өз ретінде түрлі тарихи жағдайлар, басқа да әсерлерге байланысты қазақ этносы тілінің әрқилы қалпын танытатын кезеңдерге салаланады. 

Қазіргі қазақ тілін ру-тайпалық тілдердің ұзақ тарихи даму барысында қалыптасып, тұтастыққа қолы жеткен бір бүтін тіл деп қабылдасақ, ол өзінің осы ұзақ тарихының көне, орта және қазіргі даму кезеңдерінде әр алуан жағдайларды басынан кешіргенін мойындағанымыз жөн.

Қазақ тілімен байланыста болған тілдерді екі топқа бөлуге болады: туыстас, түркі тектес тілдер мен туыс емес (мыс: оған қытай, иран, араб, монғол, тұнғысманчжур, славян және т.б.) тілдерді жатқызуға болады. Осыған орай қазақ тілінің басқа тілдермен байланысуының сипаты және нәтижелері бірдей еместігін көрсеткен жөн.

Қазіргі кезде дүние жүзінде 5651 тіл бар, оларда сөйлейтіндер саны миллиардтан асады. Сөйлеушісінің саны жағынан алғанда қазақ тілі жер жүзіндегі 5651 тілдің арасында қазір 70-ші орында.

Көпұлтты (көптілді) мемлекетте халықтың ұлттық құрамына қарамай іс қағаздарын, мектеп пен жоғары оқу орындарында оқыту, мәдениет, баспасөз бен байланыс (почта, телеграф т.б.) орындарында, құқық қорғау мен әскер бөлімдерінде, сот істерін жүргізу т.б. міндетті деп саналатын саясиқұқықтық қасиеті бар мәртебелі тіл - мемлекетіміздің тілін жан-жақты дамыту және оның қолдану аясын кеңейту үшін мемлекет тарапынан белгілі бір уақытқа жоспарланған жан-жақты бағдарламалар жасалады. Мемлекеттік тіл әрдайым мемлекеттің қорғауында және оның қамқорлығында болады. Бұл туралы Республикамыздың Тіл туралы Заңында (1997 ж.) анық айтылған.

Қазақ тілінің жазуы да тарихи өзгерістерге ұшырап отырған, қазір кириллицаға негізделген.

Туыстас тайпалық тілдердің көптігі мен олардың шашыраңқы орналасқанына қарамастан, қазақ әдеби тілі бірыңғай диалектілік негізде қалыптасты. Оның тұтастығы мен қуаттылығын да осымен түсіндіруге болады. Қазақ тілі - табиғатынан бай, көркем де, бейнелі ұлттық тіл.

Қазақ тілі ғылым ретінде өркендеп, 60-70 жыл ішінде фонетика, морфология, синтаксис салаларын былай қойғанда ішінара диалектология, стилистика, лексикология, фонология, тіл мәдениеті, терминология сияқты салаларға бөлініп, оған пайымды зерттеулер жүргізілген. Қазақ тілі ғылым, білім ретінде әлемдік түркологияда алдыңғы қатарға шықты.

Қазақ тілі Энциклопедиясы 
6. Мына сөздердің синонимін табыңыз.
Туыстық,   пайымды, қамқорлық, айрылу, құру, өзгеріске ұшырау, қорғау, шашыраңқы, тұтастық, әлемдік, дамыту, қасиет, қуатты.
7. Берілген сұрақтарды топ болып талқылаңыз.

1. Ұлттың ұлт болып қалыптасуы үшін не қажет деп ойлайсыз?

2. Жер бетінде тілін жоғалтқан ұлттар туралы не білесіз?

3. Өлі тілдер дегенге қандай тілдер жатады?

4. Тілді сақтау үшін не істеу керек?

8. Сөйлемді салыстырыңыз. Төл сөздің төлеу сөзге айналуына назар аударыңыз.
1. «Тәрбие басы – тіл», - дейді М. Қашғари.
2. М. Қашқари тәрбиенің басы тіл екенін айтты.

3.  «Ана тілін білмейтін адам - бір қолы жоқ шолақ адам сияқты»,- дейді Ғ. Мұстафин.

4. Ғ. Мұстафин ана тілін білмейтін адам бір қолы жоқ шолақ адам сияқты екендігін айтады.
5. «Өз ана тіліңді құрмет тұтпай тұрып, ел жұртыңды сүйе алмайсың», - дейді К.Паустовский.
6. К.Паустовский өз ана тіліңді құрмет тұтпай тұрып, ел жұртыңды сүйе алмайтындығыңды айтады.

7. «Тіл жоқ жерде - ұлт жоқ», - дейді Ш. Айтматов.

8.  Ш. Айтматов тіл жоқ жерде ұлт жоқтығын айтады.

9.  «Білімділіктің ең басты факторы туған тілінде сөйлеу мен оны сыйлаудан басталады», - дейді Г. Гегель.
10.  Г. Гегель білімділіктің ең басты факторы туған тілінде сөйлеу мен оны сыйлаудан басталатынын айтады.
11.  «Ана тілін шекараны қорғағандай қорғау керек», - дейді П. Вяземский.

12.  П. Вяземский ана тілін шекараны қорғағандай қорғау керектігін айтады.
13.  «Ана тілі халық болып жасалғаннан бері жан дүниесінің айнасы, өсіп-өніп, түрлене беретін мәңгі құламайтын бәйтерегі», - дейді Ж. Аймауытов.
14.  Ж. Аймауытов ана тілі халық болып жасалғаннан бері жан дүниесінің айнасы, өсіп-өніп, түрлене беретін мәңгі құламайтын бәйтерегі екенін айтады.

9.  Досыңызбен сұхбат құрыңыз.
1. Сіздің ана тіліңіз қай тіл?

2. Сіз ана тіліңізде еркін сөйлей аласыз ба?

3. Қазір жастар арасында қазақ тілінің қолданылу аясы қандай? 
4. Біз неден ұттық? Неден ұтылдық?

5. Біз студент ретінде не істей аламыз?

6. Қазақ тілін нағыз мемлекет тіліне айналдыру жолдары қандай?

7. Ол үшін не істеуіміз керек?

10. Мына  төмендегі сөздерден «тіл» сөзімен тіркесетін сөздерді табыңыз.
Атақ, даму, қазақ, дүние, ана, мал, ресми, өнер, мемлекеттік, ақылды, саяси, әдеби, публицистикалық, ащы, тәтті, ұлтаралық, халықаралық, дербес, ұлы, ғылым.  

11. Шағын мәтінді оқып, өз ойыңызбен толықтырыңыз.
Қазақ тілі – қазақ халқының ана тілі. Қазақстан Республикасының мемлекеттік тілі. ХХ ғасырдың басында Абай өзінің жиырма бесінші сөзінде «Орысша оқу керек, хикметте мал да, өнер де, ғылым да – бәрі орыста тұр. Зарарынан қашық болу, пайдасына ортақ болуға тілін, оқуын, ғылымын білмек керек. Оның себебі олар дүниенің тілін білді, мұндай болды. Сен оның тілін білсең, көкірек көзің ашылады. Әрбіреудің тілін, өнерін білген кісі онымен бірдейлік дағуасына кіреді, аса арсыздана жалынбайды», - деген болатын. Әрине, мақсат орыс тілінен бір күнде бас тарту емес, қазақ тілі мен орыс тілін бір-біріне қарсы қою да емес. Дегенмен, қазақ тілінің мемлекеттік мәртебесін шын мәнінде алуы ғана мемлекетті мемлекет ете алады. Сондықтан, мемлекеттік, яғни қазақ тілін оқу қажеттілігі туып отыр. 

12. Мәтін бойынша тапсырма:

а) Абай жиырма бесінші сөзінде не туралы айтқан?


ә) Мемлекеттік тіл қай дәрежеде?


13. Мына өлеңдерді толықтырыңыз. 
1.  Сүйемін туған тілді - анам тілін

     _______________________________.

     Шыр етіп жерге түскен минутымнан

     _______________________________.

2. ____________________________,

    Тілім барда айтылар сыр ойдағы.

    ____________________________.

    Өшсе тілім, мен де бірге өшемін.

3.  Ана тілің арың бұл,

     Ұятың боп тұр бетте.

     ___________________,

     Өз тіліңді құрметте!

4.   Ана тілін білмеген,

      _________________.

      Ана тілін сүймеген

      _________________ .

5. _________________ арылмасын, 
    _________________тарылмасын, 
    ________________ сыр шерітсек 
    ________________ жарылмасын. 


14. Мына мәтін бойынша жұмыс жасаңыз:

-  мәтіннің стилін анықтаңыз;

- терминдерді теріп жазыңыз;

- мәтін бойынша жоспар құрыңыз;

- мәтін мазмұнын баяндаңыз.
Қазақстанның болашағы – қазақ тілінде. Бұл – Қазақстан Республикасының Президенті Нұрсұлтан Әбішұлы Назарбаевтың сөзі. Бұл тұжырым мемлекеттік мәртебеге ие болған қазақ тілінің ертеңгі келешегін айқындаумен қатар оның әлі қоғамдық  өміріміздің барлық саласында күнделікті қолданыс құралы бола алмай отырған бүгінгі жағдайын да көрсетеді. Өздеріңіз білесіздер, Тіл туралы заңдар шығарылып, бағдарламалар жасалды. Сан жыл теперіш көріп келген ана тілдік кеңістікте қозғалыс басталып, ол қоғамдық өмірде еркін қолдануға бет алды. Мемлекеттік ұйымдар мен жергілікті өзін-өзі басқару органдарында іс-қағаздары мемлекеттік тілге көшіріле бастады. Қазақ тілінде шығатын бұқаралық ақпарат құралдардың саны арта түсті.  Мұның бәрі қуанарлық жағдай. Бірден бәрін үйреніп, біліп кету де мүмкін емес. Мысалы, Тәуелсіздік алғаннан бері, саяси-әлеуметтік салада елеулі өзгерістер жүзеге асты. Экономикамыз белгілі деңгейде қалыптасты. Демографиялық жағдай осыдан он жыл бұрынғымен салыстыруға келмейді. Қазір қазақ ұлтының саны еліміздегі халықтың 63 пайызын құрап отыр.   Мемлекеттік тіл баяу болса да, Қазақстанды туған елім, өз жерім дейтін этнос өкілдері мен диаспоралар үшін қажеттілікке айналып келеді. Ең бастысы - ұлттық тіл ұлттық сананың, ұлттық намыстың жоғарылығына, оның қажеттілік деңгейіне байланысты екенін де ескермеуге болмайды.     Өзін ешкімнен артық та, кем де емес дәрежеде сезіну халқымызға жетпей отыр. Әзірге тәуелсіздік рухы баршамызды толыққанды түлете алмай отырғаны шындық. Түркі әлемінің асыл перзентінің бірі  Мұстафа Шоқайдың: Ұлттық рухсыз ұлт тәуелсіздігі болуы мүмкін бе? Тарих ондайды көрген жоқ та, білмейді де. Ұлт азаттығы - ұлттық рухтың нәтижесі. Ал ұлттық рухтың өзі ұлт азаттығы мен тәуелсіздігі аясында өсіп дамиды, жеміс береді» дегенін де еске сала кетсек, артық болмас.  Мемлекеттік тілдің тағдыры ұлттық оң болмыстың оянуын қажет етіп тұр. Шынына келгенде, қазақ тілінің тағдыры қазақтың өз қолында. Бұған жиырма жылдық жаңа өміріміз де, алдыңғы қатарлы елдердің тарихи тәжірибелері де толық дәлел бола алады.









(интернеттен)
 М. Шоқайдың бұл сөзімен келісесіз бе? Идеялық мәні неде?

15. Оқыңыз. 
Қазақтың ұлы ақыны Абай атамыз «Тіл өнері –  дертпен тең» десе, 

Асан қайғы:

Таза мінсіз асыл тас,

Су түбінде жатады.

Таза мінсіз асыл сөз,

Ой түбінде жатады.

Су түбінде жатқан тас,

Жел толқытса шығады.

Ой түбінде жатқан сөз,

Шер толқытса шығады, - деген екен.
Ғұламалардың айтар ойы неде? Дерт, шер сөздері төңірегінде пікірлесіңіз.

16. Мына сөздердің синонимін табыңыз.

Дерт, мінсіз, асыл тас, жел толқыту, шер толқыту, су түбінде,  асыл сөз.  
17. «Қазақ тілі: бүгіні мен ертеңі» тақырыбына тобыңызбен ой бөлісіңіз. 
18. Өлеңді мәнерлеп оқып, жаттап алыңыз.
 Үш бақытым 
Ең бірінші бақытым – Халқым менің, 
Соған берем ойымның алтын кенін. 
Ол бар болса, мен бармын, қор болмаймын, 
Қымбатырақ алтыннан нарқым менің. 

Ал екінші бақытым – Тілім менің, 
Тас жүректі тіліммен тілімдедім. 
Кей – кейде дүниеден түңілсем де, 
Қасиетті тілімнен түңілмедім. 

Бақытым бар үшінші – Отан деген, 
Құдай деген кім десе, Отан дер ем! 
... Оты сөнген жалғанда жан барсың ба? 
Ойланбай – ақ кел дағы от ал менен. 

Түтін түтет, 
Өс, өрбі, көгере бер, 
Немерелер көбейсін, шөберелер. 
Жадыңда ұста : 
Жақсылық күтпегейсің! 
От емес, оқ сұрасаң менен егер! 

Үш бірдей бақытым бар алақанда, 
(Мені мұндай бақытты жаратар ма?!) 
Үш күн нұрын төгеді аспанымнан, 
Атырау, Алтай, Арқа, Алатауға!!! 



(М.Мақатаев)
19. Мына мақал - мәтелдерді толықтырыңыз.
Өнер алды - ...  ...  . Тіл тас жарады, ...  ...  ...  ...  . Тіл буынсыз, ...  ...  .
Шешеннің тілі - ...  ...  . Шебердің қолы ортақ, ...  ...  ...  .
. 

Керекті сөздер: қызыл тіл, тас жармаса, бас жарады, ой түпсіз, шебердің бізі, шешеннің тілі ортақ.
20. Ән - көңілдің ажары
Анамның тілі - аяулы үні

сөзі: Ш.Смаханұлы

әні: Ә.Тінәлиев
Өмірге келдім,

Анамды көрдім,

Деді ол: - Жаным,

Арайлы таңым.

Самал боп желпіп,

Жырымен ерітіп

Үйретті тынбай,

Бал тілін, әнін.

Қайырмасы:

Анамның тілі - айбыным менің,

Анамның тілі - Ай, Күнім менің.

Сүйемін байтақ елімді туған,

Сүйемін мәңгі өмірді думан.

Мектепке келдім,

Ұстазды көрдім.

Тындадым сөзін,

Табынып, сүйіп.

Анамның тілі -

Аяулы үні.

Жүрекке нұрын

Жіберді құйып.

Қайырмасы:
________________________________________________________________________________
2 – С А Б А Қ

________________________________________________________________________________
ҚАЗАҚ ЕЛІНІҢ РӘМІЗДЕРІ
 
1991 жылдың соңы 1992 жылдың алғашқы айлары еліміздің саяси-әлеуметтік өміріне көптеген өзгірістер әкелді. Бұрынғы Кеңестер Одағының ыдырауы нәтижесінде басқа одақтас республикалармен қатар Қазақстан да өз тәуелсіздігін жариялады. Егемендік алған Қазақстан мемлекетін Біріккен Ұлттар Ұйымы мүше етіп қабылдады. Тәуелсіздігін дүние жүзінің 100-ден астам елдері танып, дипломатиялық қарым-қатынас орнатып, астанамыз Алматыда өз елшіліктерін ашты. 1992 жылы маусымның 6-сы күні егемен еліміздің тарихында елеуі күн болды. Оңтүстік астанамыздағы Абай атындағы мемлекеттік опера және балет театрында егемен Қазақстан Республикасының жаңа елдік айшық-нышандарын қабылдау рәсіміне арналған салтанатты жиын болды. Онда жаңа туымыз желбіреп, елтаңбамыз жарқырап, әнұранымыз шырқалды. 

            Т   У  Ы
     
Қазақстан Республикасының мемлекеттік жалауы ортасында шұғылалы күн, оның астында қалықтап ұшқан қыран бейнеленген тік бұрышты көгілдір түсті мата. Бұл түс ашық аспанның, тыныштықтың белгісін көрсетеді. Күн, шұғыла және қыран бейнесі – алтын түсті. Матаның сол жағында алтын түсті ұлттық өрнегі бар тік жолақ  орналасқан. Жалаудың ені мен ұзындығының қатынасы – 1:2.

      
Қазақ жалауы 1992 жылы маусымның 1-де көтерілді. Жалаудың көк түрі бірлесу идеясына берілгендіктен бейнелеп қана қоймай, бейбітшіліктің, тыныштықтың, тоқшылықтың белгісі іспеттес. Бұлтсыз аспанды еске салады. Көк түс көңіл ақтығы, адамдық үміт сияқты адамгершілік қасиеттерге сай келеді. Өз сәулесіне шомылған күн қыраны қазақ халқының жомарттығы мен қырағылығын, арман ойларының биіктігін бейнелейді. Дәстүрлі ою-өрнек көп ұлтты Қазақстан халқының этникалық тұтастығын көрсетеді.
      
Қазақстан Республикасының мемлекеттік туының авторы – суретші Шәкен Оңласынұлы Ниязбеков. 

ЕЛТАҢБАСЫ

      Қазақстан Республикасының мемлекеттік елтаңбасында көгілдір түс аясында шаңырақ бейнеленген. Шаңырақты айнала күн сәулесіндей тарап уықтар шаншылған, оны аңыз-жырымызда жырланатын пырақтың қанаты көмкеріп тұр. Елтаңбаның жоғарғы жағында бес бұрышты жұлдыз, ал төменгі жағында «Қазақстан» деген жазу бар. 

     Қазақстан Республикасы Мемлекеттік елтаңбасының реңдік бейнесі екі түсті – алтын және көгілдір түсті. 

     Мемлекеттік елтаңбаның авторлары – танымал суретшілер Жандарбек Мәлібеков пен Шота Уәлиханов. 


ӘНҰРАНЫ
     Әнұран – мемлекеттің ресми нышан-айғағы болып табылатын, елдің арман-аңсарын  білдіретін, бағдарламалық мәні бар салтанатты ән. Әнұранның сөзін жазғандар: Мұзафар Әлімбаев, Қадыр Мырзалиев, Тұманбай Молдағалиев, Жадыра Дәрібаева.

     Мемлекеттік әнұран музыкасы осыдан жарты ғасырдай бұрын Мұқан Төлебаев, Евгений Брусиловский және Латиф Хамиди жазған нұсқасында қалды. 

2006 жылы жаңа Мемлекеттік әнұран қабылданды.

2006 жылғы 6 қаңтардағы Қазақстан Парламенті палаталарының бірлескен отырысында «Мемлекеттік нышандар туралы» Жарлыққа түзетулер енгізілді. Еліміздің жаңа әнұраны болып атақты ән – «Менің Қазақстаным» («Мой Казахстан») болды. Әуенін Шәмші Қалдаяқов, сөзін Жұмекен Нәжімеденов жазған ән ондаған жылдар халық арасында кеңінен таралды. Қазақстан әнұранының сөзін уақыт өлшемімен үндестірген бірлескен автор – еліміздің Президенті.

2006 жылдың 10 қаңтары – ресми жариялау күні – тарихқа еліміздің жаңа әнұранының туған күні ретінде жазылып отыр. Музыкалық-поэзиялық нышанның алғашқы ресми орындалуы «Ақ Орда» Президент сарайында Астанада еліміздің Президенті Н.Ә. Назарбаевтың ресми инаугурациясы кезінде болды.

Қазақстан Республикасы Мемлекеттік әнұранының авторлары Шәмші Қалдаяқов, Жұмекен Нәжімеденов, Нұрсұлтан Назарбаев болып табылады.





Менің Қазақстаным 

сөзі: Жұмекен Нәжімеденов, Нұрсұлтан Назарбаев

 әні: Шәмші Қалдаяқовтыкі
Алтын күн аспаны, 
Алтын дән даласы, 
Ерліктің дастаны, 
Еліме қарашы! 
Ежелден ер деген, 
Даңкымыз шықты ғой. 
Намысын бермеген, 
Қазағым мықты ғой! 

Қайырмасы: 

Менің елім, менің елім, 
Гүлің болып егілемін, 
Жырың болып төгілемін, елім! 
Туған жерім менің – Қазақстаным! 

Ұрпаққа жол ашқан, 
Кең байтақ жерім бар. 
Бірлігі жарасқан, 
Тәуелсіз елім бар. 
Қарсы алған уақытты, 
Мәңгілік досындай. 
Біздің ел бақытты, 
Біздің ел осындай! 

Қайырмасы: 

Менің елім, менің елім, 
Гүлің болып егілемін, 
Жырың болып төгілемін, елім! 
Туған жерім менің – Қазақстаным! 
Лексикалық түсініктеме

ыдырау – бөліну, бөлшектену, ажырау

нәтиже – қорытынды

айшық нышандары - өрнек белгілері

жолақ – түзу жол

аясында – саясында

шаншылған – қадалған 

жырланатын – жыр болып айтылатын

көмкеріп - өрнектеу, әдіптеп

1. Мәтін бойынша жұмыс жасаңыз:

- мәтін бойынша жоспар құрыңыз;
- мәтін мазмұнын баяндаңыз;

- мәтін бойынша бірнеше сұрақ дайындаңыз.
2. Ойталқы. Сұхбат құрайық.

1-студент. – Елтаңбадағы киіз үйдің шаңырағы ата-баба үйінің, ал

Кеңірек мағынада аспан әлемінің бейнесі. Ертедегі аңыздардағы аттар бейнесі тарихи дәстүрлермен әуендерге ишара жасайды. Алтын жұлдыз асқақ мақсат пен биік арман белгісі. Қазақстан мемлекеттік жаңа рәміздерін қабылдау қазақ және республиканы мекендейтін басқа ұлт өкілдері үшін жәй ескіні ауыстыру емес. Бұл – демократиялық және құқықтық мемлекет құруға түбегейлі бет бұру.
2-студент. – Алғашқы әнұран 1992 жылы желтоқсанның 15-де 
Республика сарайында өткен Қазақстан тәуелсіздігінің 1 жылдығына арналған салтанатты жиында орындалды.
2006 жылы 11 қаңтарда ел Президентінің ұлықтауы кезінде Шәмші
Қалдаяқовтың «Менің Қазақстаным» әні еліміздің жаңа Әнұраны болып

қабылданып, орындалды.

Мемлекеттік әнұран – Қазақстан Республикасының мемлекеттік 
тәуелсіздігінің белгісі.

    
3-студент. – Қазақстан халқының сан ғасырлар бойы армандап келген мақсаттарына қолы жетті. Қазақстан тәуелсіздік алып жеке мемлекет болды. Бірақ тәуелсіздік оп-оңай келе қалған жоқ. Өткен тарихымызға көз жүгіртсек, тәуелсіздік жолында қазақ халқының талай қаны төгіліп, азапты соғыстар жүргізілгенін білеміз.

      «Ақтабан шұбырындыдан» аман қалғаны енді есін жиып келе жатқанда, кіші төңкерістің қасіретіне ұшырады. Одан кейін аштықтан қаншама миллион адам қырылды. Қалғандарын «халық жауы», «ұлтшыл» деген жаламен атқанын атып, қалғанын ит жеккенде азаптап өлтірді.

      Отыз мыңнан астам асыл ерлер күнәсіз атылды, мыңдаған жандар кеңестік лагерьдің тозағынан өтті. Екінші дүниежүзілік соғысқа қатысып, жерімізді қорғаған ер азаматтарымыздан айырылдық. Әлемнің төрт бұрышына кеткеніміз қаншама?     

4-студент. Қазақ тарих сынынан өткен халық, жаңа заманға талай

қырылып, талай тіріліп жеткен халық. Қазақ елінің – өзіндік тарихи шыңы бар, ұлан-байтақ жері, қазыналы қойнауы бар.

2. Мақалдың ұйқасын тауып жалғастырыңыз.
Сағынған ер елін аңсайды,     ...   ...   ...   ...  . Жеті атасын білген ер,      ... ...  ... ...  .  Елдің көркі ерімен,  ...  ...  ...   . Отансыз адам,   ...   ...   . Ел іші -  ...   ...  . Отан үшін -  ... ...  ...   . Өз үйің -  ...   ...  .
Керекті сөздер:  Ормансыз бұлбұл, жеті жұрттың қамын жер, алтын бесік,

өлең төсегің, отқа түс күймейсің, сарала қаз көлін аңсайды, отан көркі жерімен. 

3. Досыңызбен сұхбат құрыңыз.

· Қазақстанның рәміздері қандай?

· Тудың, елтаңбаның авторлары кім?

· Әнұранның сөзін жазған кім?

· Әнұранның әнін жазған кім?

4. Мына сөздерді ілік септігіне қойып шығыңыз.


Ұлттар..., Отаным..., Қазақстан..., Елбасы..., жарлығы..., нышандары..., әнұран..., ту..., рәміздер..., елтаңбасы...,  достастығы..., ұйымы..., егемендік..., халықтары..., Атамекенім..., тарихы..., астана... .
6. Мына сұрақтарды топ болып талқылаңыз.
1. Ескі әнұраннан жаңа әнұранның ерекшелігі неде?

2. Ұқсастықтары бар ма?

3. «Менің Қазақстаным» әнінің әнұранға айналуына не себеп болды?

7. Мәтінді оқып, стилін анықтаңыз және баяндаңыз.

ӘНҰРАН  –  АСЫЛ  ҚАЗЫНА


Әнұран – бұл дыбыстық рәміз, әлеуметтік-саяси бірігуде және еліміздегі азаматтарды этномәдени біртұрпаттылықта айтарлықтай мағына береді. «Гимн» терминінің өзі гректің «gimneo» сөзінен алғанда «салтанатты ән» дегенді білдіреді. 


Кез-келген халықтың тарихында музыкалық шығармалар бар, ол тарихтың белгілі бір уақытында халықтың гимні болған. Осындай ән қазақ халқында да бар. Ол Жоңғар шапқыншылығы кезіндегі қазақ халқының ауыр тауқыметін көрсетуге арналған «Елім-ай» әні, оны XVIII ғасырдың атақты батыры, ақын-сазгер Қожаберген жырау Толыбайұлы жазған. 


Қазақстан Ресей империясының құрамында болған кезде қазақтардың бірыңғай әнұраны болмады. Қазақтарды ұлт-азаттық көтерілістерге қарсы қайсар ерлікке рухтандыратын ақындар мен жыраулардың жеке әндері ғана болды.

Тәуелсіздік алғаннан кейін қазақтардың бірнеше ұрпақтарының көпғасырлық арманы – азаттық пен зайырлықты бейнелейтін жаңа әнұранын әзірлеу қажеттігі туындады.

Соған байланысты 1992 жылы республика гимнінің мәтіні мен әніне конкурс жарияланды. Комиссия іріктеуіне барлығы 750 жоба келіп түсті. Конкурста төрт атақты ақын: Мұзафар Әлімбаев, Қадыр Мырзалиев, Тұманбай Молдағалиев және ақын Жадыра Дәрібаевалар жеңіске жетті. Қазақстан әнұранының әнін алғаш жазған авторлар Мұқан Төлебаев, Евгений Брусиловский және Латиф Хамиди.

2006 жылы жаңа Мемлекеттік әнұран қабылданды.

Жаңа әнұранның негізі өткен ғасырдың екінші жартысының елуінші жылдарындағы бақытты өмірді жырлаған, халыққа танымал патриоттық ән – «Менің Қазақстаным». Бұл ән – жалынды жастықтың әнұраны, халық жанының нағыз поэмасы болып танылған. 

2006 жылғы 6 қаңтардағы Қазақстан Парламенті палаталарының бірлескен отырысында «Мемлекеттік нышандар туралы» Жарлыққа түзетулер енгізілді. Еліміздің жаңа әнұраны болып атақты ән – «Менің Қазақстаным» («Мой Казахстан») қабылданды. Әуенін Шәмші Қалдаяқов, сөзін Жұмекен Нәжімеденов жазған ән ондаған жылдар халық арасында кеңінен таралды. Қазақстан әнұранының сөзін уақыт өлшемімен үндестірген бірлескен автор – еліміздің Президенті.

2006 жылдың 10 қаңтары – ресми жариялау күні – тарихқа еліміздің жаңа әнұранының туған күні ретінде жазылып отыр. Музыкалық-поэзиялық нышанның алғашқы ресми орындалуы «Ақ Орда» Президент сарайында Астанада еліміздің Президенті Н.Ә. Назарбаевтың ресми ұлықтауы кезінде болды.

Қазақстан Республикасы Мемлекеттік әнұранының авторлары Шәмші Қалдаяқов, Жұмекен Нәжімеденов, Нұрсұлтан Назарбаев болып табылады.

Шәмші Қалдаяқұлы Қалдаяқов – композитор, Қазақстан Республикасының халық әртісі, Жастар одағы сыйлығының лауреаты. 1930 жылы Оңтүстік Қазақстан облысы Отырар ауданының Шәуілдір ауылында дүниеге келген. Қапланбек зооветеринарлық техникумын, Ташкенттегі Хамза Ниязы атындағы музыкалық училищені, Алматы қаласындағы Құрманғазы атындағы консерваторияны бітірген.

Оның шығармашылық қызметі 1950 жылдан басталады. Халық арасында «Қазақ вальсінің королі» ретінде танымал композитор 300-ден астам ән жазған. Солардың ішінде халық арасында танымал «Бақыт құшағында», «Бәрінен де сен сұлу», «Қайықта», «Ана туралы жыр», «Ақ ерке – ақ Жайық», «Әнім сен едің», «Ақ бантик», «Кешікпей келем деп ең», «Қайдасың», «Сыған серенадасы» сияқты белгілі музыкалық шығармалар бар. Композитордың шығармалары «Әндер», «Бақыт құшағында», «Шәмшінің әндері», «Шәмші» атты жеке әндер жинақтарында шығарылған.


Жұмекен Сабырұлы Нәжімеденов – белгілі ақын, Жастар сыйлығының лауреаты. 1935 жылы Атырау облысы Құрманғазы ауданының Қошалақ ауылында дүниеге келген. Алматы қаласында Құрманғазы атындығы консерваторияны халық аспаптары класы бойынша, Мәскеуде М. Горький атындағы Әдебиет институты жанындағы жоғарғы әдебиет курсын бітірген. «Жазушы» баспасында, «Лениншіл жас» газетінде, Қазақстан жазушылар одағында, Баспа қызметі жөніндегі мемлекеттік комитетте және «Мектеп» баспасында жұмыс істеген. «Балауса», «Сыбызғы сыры», «Өз көзіммен», «Жоқ ұмытуға болмайды», «Жарық пен жылу» т.б. шығармалары бар.


Нұрсұлтан Әбішұлы Назарбаев – экономика ғылымдарының докторы, Қазақстан Республикасы Ұлттық ғылым  академиясының академигі. 1991 жылдың желтоқсанынан бастап Қазақстан Республикасының Президенті. Көптеген ғылыми және әдеби еңбектердің авторы: «Қазақстан экономикасы ақиқат және қалыптастыру мүмкіндіктері», «Әділеттің ақ жолы», «Ғасырлар тоғысында», «Тарих толқынында», «Сындарлы он жыл», «Еуразия жүрегінде» және тағы басқа кітаптар. Халық арасында танымал «Менің елім», «Үш қоңыр», «Жерім менің» сияқты патриоттық әндердің сөзінің авторы. Еңбектері мен шығармалары әлемнің көптеген тілдеріне аударылған.    

8. Сабақты қорытындылауға арналған лексикалық-грамматикалық тест тапсырмалары:
Дұрыс жауапты таңдаңыз.

1. Қазақ елінің рәміздеріне ... жатады.
а) байрақ, ту, жалау

ә) ту, елтаңба, әнұран

б) елтаңба, белгі, мөр

        2. Қазақ елі туының түсі ... .


  а) ақ;

  ә) қызыл;

            б) көк.

3. Жалаудың көк түрі ... белгісі.
    а) бейбітшіліктің, тыныштықтың;

    ә) қуаныштың, өмірдің;
    б) адалдықтың, жамандықтың
        4. Алғашқы әнұран … жылы желтоқсанның 15 –де орындалды.
  а) 1992

  ә) 2006

  б) 1986
5.   ... жылы жаңа Мемлекеттік әнұран қабылданды.
   а) 1992

   ә) 2006

   б) 1986 
6. Қазақстан Республикасы Мемлекеттік елтаңбасының 
    реңдік бейнесі екі түсті –  …   түсті. 

   а) қызғылт және сары
   ә) күміс және көкшіл
   б) алтын және көгілдір


7. Күн қыраны қазақ халқының ... білдіреді.
   а) қуанышы мен байлығын;
   ә) жомарттығы мен қырағылығын;
   б) адалдығы мен уақытын;
8. Күн бейнесі - ... белгісі. 

   а) татулықтың;

   ә) байлық пен берекенің;
   б) достық пен қуаныштың;
9. Шаңырақ ... деген ұғымды білдіреді.
   а) үй, отан;

   ә) қоршаған орта;
   б) жер, адам;

10. Елтаңбадағы ең басты белгінің бірі - ...  .
   а) бес бұрышты жұлдыз бен елдің аты;

   ә) шаңырақ пен үш бұрышты жұлдыз;
   б) қыран, күн, тіршілік;
СОБЖ тапсырмалары:  

Сіз бұл адамды білесіз бе?




 ӘБУ НАСЫР ӘЛ-ФАРАБИ 


Біздің Қазақ ұлттық университеті Әбу Насыр әл-Фараби атымен аталады. Университетіміздің кіре берісінде ұлы түрік энциклопедисті Әл-Фарабидің ескерткіші орналасқан. Күніне мыңдаған студенттер, оқытушылар мен ҚазҰУ-ға келген қонақтар ескерткішті тамашаламай өтпейді. 

     
Әбу Насыр әл-Фараби дүние жүзіне белгілі ғалым, асқан ойшыл, замандастары құрметтеп «екінші Аристотель» деп атаған. Әбу Насыр әл-Фараби қазіргі Оңтүстік Қазақстан облысы, Отырар өңірінде орта ғасырда (870 ж.) дүниеге келген. Балалық шағы Арыс пен Сырдария өзендері бойында өткен.

     
Білімге құмар жас Отырар медресесін бітірген соң, ондағы аса бай кітапханада өз бетінше білімін одан әрі толықтырады. Барлық қолжазба қорын оқып бітіргеннен кейін сол кездегі аса ірі мәдениет ошағы Бағдат қаласына барады. Онда Аристотель, Евклид, Птолемей еңбектерін оқып үйренеді. Әл-Фараби математиканың, сәулет өнерінің және музыканың негізін қалаушы деп саналады. Әбу Насыр – ғылым мен өнердің барлық саласында еңбек еткен ғұлама. 150-ден астам ғылыми еңбек жазған, сонымен қатар ол әр түрлі аспаптарда тамаша орындаушы, ақын болған. Ұлы ғұлама ұзақ уақыт шет елде жүрсе де өзінің туған жері Отырарды есінен шығармаған. Кей аңыздарда оны жеті тіл, тіпті жетпіс жеті тіл білген деп айтады.
     
Әл-Фарабидің ғылым саласында жазған еңбегінің қолжазбасы Өзбекстан Республикасы Шығыстану институтының қолжазба қорында сақталған. Оның  «Ғылымдардың шығуы», «Ғылымдар тізбегі» атты еңбектерінде табиғаттану мәселелеріне ерекше көңіл бөлінген. Географиялық құбылыстарды математикалық жолмен түсіндіріп, күн сағатын жасаған. Күн мен Айдың тұтылу ұзақтығын есептеп шығарған. Ерте кезден қазақ елі Жетіқарақшы, Темірқазық, Үркер атты жұлдыздар тобын «түн сағаты» ретінде пайдаланса, күндізгі уақытты «күн сағаты» арқылы айыратын болған.

    
Әл-Фарабидің «Күн сағатында» күн сәулесін сызық, ал жер шарын сфера ретінде алып, сол арқылы шеңберлік градусты өлшеп, сағат мезгілін дәл есептеп шығарған.

Әл-Фараби есімі дүние жүзі мәдениеті мен ғылымы тарихынан берік орын алады. Фарабидің Каир, Бейрут, Хайдарабад, Анкара, Берлин, Лондон қалаларында араб тілінде басылып шыққан қолжазба еңбектері Братислав мұражайында сақтаулы. Фарабидің еңбектерінің 7 томы қазақшаға аударылып басылып шықты.

     
Ғұлама ғалым еңбектерінде адамдардың бақытқа, молшылыққа жету үшін бір-біріне әділетті дос болуын насихаттап жазды.

     Фарабидің «Бақытқа жету жолында барлық халық бір-біріне көмектесетін болса, жер беті түгелімен берекеге толады», - деген сөзі бүгінгі өмірге бағыштап айтқан сияқты.

1. Тапсырмалар: 

1. Мәтінді мәнерлеп оқып, аударыңыз.

2. Мәтінді әңгімелеңіз.

2. Мына сұрақтарға жауап беріңіз.

1. Әл-Фараби қай жерде дүниеге келген?

2. Бағдадта немен айналысты?

3. Ол нені зерттеді?

4. Қандай еңбек жазды?

5. Батыс ғалымдары әл-Фарабиді кім деп атаған?

6. Геометрия, астрономия ғылымдары саласында ашқан жаңалықтары қандай?

3. Мына сөздердің синонимін табыңыз. 

Ғұлама, керуенге ілесу, қолжазба, молшылыққа жету, берекеге толы, ерте кезде, мәдениет ошағы.
4.  Етістіктерді бұрынғы өткен шаққа (-ып/-іп/-п) айналдырыңыз.
1. Әл-Фараби Аристотельден кейінгі екінші ұстаз атанды.
2. Балалық шағы Арыс пен Сырдария өзендері бойында өтті.

3. Фарабидің еңбектерінің 7 томы қазақшаға аударылып басылды.

4. Әбунасыр жетпіс жеті тіл білді.

5. Отырарда бай кітапхана болды.
5.  Сөйлемді аяқтаңыз.
1. Білімге құмар жас Отырар медресесін бітірген соң, ...   .

2. Әл-Фарабидің «Күн сағатында» күн сәулесін сызық, ал жер шарын сфера ретінде алып, сол арқылы шеңберлік градусты өлшеп, ...  .

3. Ғұлама ғалым еңбектерінде адамдардың бақытқа,  ...  .

4. Әл-Фараби есімі дүние жүзі мәдениеті мен ...   .
· ғылымы тарихынан берік орын алады.

· молшылыққа жету үшін бір-біріне әділетті дос болуын насихаттап жазды.

· ондағы аса бай кітапханада өз бетінше білімін одан әрі толықтырады.

· сағат мезгілін дәл есептеп шығарған.

6. Мәтінді оқыңыз.
Әл-Фараби достық туралы


Достықтың екі түрі болады. Оның бірі - адал дос та, екіншісі - айнымалы дос. Адал досқа үнемі зор ілтипатпен қарап, одан айырылып қалмау жағын көздеген дұрыс, адамдар бір-біріне жақсылық, өзара қамқорлық жасауы қажет. Жақсы достың сенімін ақтаған абзал. Осындай достар ащы-тұщыны бірдей татысып, нені болса да бірдей көретін болады.

Жалған досқа адам өзінің құпиясын, мінез-құлқындағы кемшілігін айта берудің қажеті жоқ. Осындай жалған достарды адал жолға түсіру үшін қажымай-талмай жұмыс жүргізген ғанибет. Бір-біріне жау адамдардың да екі түрі болады. Бірі - өшпенділігі мол, жаулығы басынан асқан адамдар да, екіншісі - көре алмаушылықтан жауығатындар. Бұлардың біріншісінен ерекше сақ болып, олардың ой-пікірін үнемі қадағалап, біліп жүру, осындай адамдардың арам ниетін біліп қана қоймай, тиісті жерінде аямай әшкерелеу қажет.

Бейтарап адамдардың да жолдастық, достық жөніндігі ұғымдары мардымсыз болады. Бұлардың өшпенділікпен жұмысы жоқ, кейде дұрыс ақылөкеңес беретіндері де кездеседі. Бірақ, олардың айтқан пікіріне сын көзбен қараған дұрыс. Бейтарап адамдардың адалдығына көз жеткенше оларға дос адамдай беріліп кетуге болмайды. Жақсы ой-тілектегілері араз адамдарды татуластыруға, олардың арасында қарым-қатынасты қайта орнатуға жәрдемін тигізеді. Сондықтан бұларға көңіл бөліп, іс-әрекетіне демеу беріп отыру қажет. Ақымақ адамдарды да асқан төзімділікпен тәрбиелеп, байыптылықпен қарым-қатынас жасап отырған абзал.







(Р.Әбдіқадырова, Мен – Адаммын)

7.  Мына сөздердің синонимін табыңыз.
Адал, айнымалы, ілтипат, кемшілік, өшпенділік, көре алмаушылық, арам, татуласу, ақымақ, төзімді, байыпты.
8. Ой бөлісіңіз.
Базар  жырау: Жолдас болсаң жақсымен, Жетеді қолың мақсатқа. Жолдас болсаң нәмәртпен, Аунатар бір күн батпаққа. Есің болса ертерек, Күн ілгері күтініп, Бәледен аулақ бас сақта. Екі талай жерлерде, Адамға қайыр қылмайтын, Ақшаның татын жалаған, Түспесін ісің ақымаққа, -
деген екен.
"Бір адамның жаны мен екінші бір адамның жаны барлық мінездерімен үйлесетін болса, сонда достық сезімі пайда болады", — деп тұжырымдаған Мағжан Жұмабаев өз ойларын ары қарай былай жалғастырады:
"Бала біраз есейіп, басқа балалармен ойнай бастаған кезде, онда достық сезімі оянады. Бірге ойнайтын балалардың ішінен бала өзіне дос тауып алады. Достық сезімнің балаға көп пайдасы бар. Досының көңілін тауып үйренген бала өзімшілдік мінездерден аулақ болады. Өзінің дос баласының сөзін бала үлкен адамның сөзінен де артық тыңдағыш келеді. Сондықган тәрбиеші баланың достарының дұрыс балалар болуына қамқор болуға міндетті".

 Базар жыраудың бұл аталы сөзімен келісесіз бе? Идеялық мәні неде? Мағжан Жұмабаевтың  бұл сөзінен нені ұқтыңыз? Бұл аталы сөз неге шақырады. Неден сақтандырады?
9.Сұхбаттасыңыз.
        
"Жақсымен жолдас болсаң, жетерсің мұратқа, жаманмен жолдас болсаң, қаларсың ұятқа", "Жаманмен жолдас болсаң, кесірі жұғар, жақсымен жолдас болсаң, несібі жұғар"- дегенді қалай түсінесіздер?  Осы мазмұндас қандай мақал-мәтелдерді білесіздер?


10. Мына мақал-мәтелдердің жалғасын тауып, мағынасын түсіндіріңіз.
1. Ағаш тамырымен мықты.
____________________  .
2. Денің сау болса,
Жарлымын деме.
______________
_______________.

3. Досы көппен сыйлас,

__________________.

4. Досы көптің жаны семіреді,

_______________________.
5. Дос көтерер көңілді,

_________________ . 

6. Досы көпті жау алмайды,

______________________.

 Керекті сөздер: Досы азбен сырлас. Адам дос-жарымен мықты. Жолдасың көп болса, Жалғызбын деме. Мал көтерер өлімді. Асы көптің тәні семіреді. 

11. Өлеңді мәнерлеп оқып, жаттап алыңыз.
Достығымыз достар арылмасын, 
Пейіліміз кеңейсін тарылмасын, 
Жиі-жиі бас қосып сыр шерітсек 
Жүрегіміз қалайша жарылмасын. 

Күніміз күлкілі бола берсін, 
Қуанышқа көңіліміз тола берсін, 
Нұрлы аспан астында аясында, 
Басымызға бақ келіп қона берсін, 

Жасамайық қиянат кісі кетім 
Байлық мансап кісіні ісіретін 
Қанағатсыз ағайын ойласаңдар 
Абыройын кісінің түсіретін.

(Рахым Балабиев)

 Оқыңыз, қызық!

Ертеректе ел ішінде Әйтімбет деген сөзге шешен кісі болыпты. Бір отырыста Әйтімбет шешенге замандастары:

- Достық нешеу? –  деп сұрақ қояды. Сонда Әйтімбет тұрып:

- Достықтың екі түрі болады. Бірі адал достық, екіншісі амал

достық.

- Дұрыс-ақ. Енді қалай ажырата аламыз? –  дегендерге:

- Адал достық – өмірлік нұсқа болады, амал достықтың өрісі қысқа

болады, –  деп жауап берген екен Әйтімбет. 











(Ел аузынан)

 Ән - көңілдің ажары

Жан досым 
            авторы
Іздегенде табылатын қасыңнан 
Көңілі бар қызғалдақтай ашылған 
Көріспесек сағыныштан жүдейтін 
Кім бар жақын бала күнгі досыңнан 

   Жан досым, үстем болсын мерейің 
   Әрқашан жеңісіңді көрейін 
   Сырымыз да бітпесін 
   Жырымыз да бітпесін 
   Жырымыз да бітпесін 

Қос бұтағы секілденіп ағаштың 
Қатар тұрып гүлімізді сан аштық 
Жол тапсақ біз бірге жүріп жол таптық 
Адассақ та бірге жүріп адастық 
                      Қ-сы
Өмір өзі арқамызға жүк салып 
Бәрімізді қияларға жұмсады 
Қатар ұшқан құсқа ұқсадық әлде біз 
Қатар жанған екі шамға ұқсадық 
                

________________________________________________________________________________
     



3  -  САБАҚ
________________________________________________________________________________
МЕН ТАҢДАҒАН МАМАНДЫҚ
1. Шағын мәтінді  оқыңыз.
Әл-Фараби атындағы Қазақ ұлттық университеті – Қазақстанның жетекші классикалық университеті мәртебесіне ие Қазақстан білімі мен ғылымының ірі орталығы, жоғары кәсіби, жоғары оқу орнынан кейінгі білім мен ғылымның инновациялық дамуының ұлттық көшбасшысы. Университеттің ресми ашылған күні 1934 жыл 15 қаңтар. 

Университеттің 76 жылдық аса бай тарихы Қазақстанның академиялық ғылымы мен жоғары мектебінің дамуы және қалыптасуымен тығыз байланысты. Біздің университетіміз Отанымыздың экономикасы мен мәдениетінің дамуы мен қалыптасуына орасан зор үлес қосты. ҚазҰУ-ды еліміздің барлық жоғары білім беру жүйесінің тірегі, білікті мамандар ордасы деп айтуға құқымыз бар. Университетіміздің мыңдаған түлектері Қазақстанның және оның аумағынан тыс жерлердегі өндірістің барлық салаларында табысты еңбек етуде. 

Бүгінде әл-Фараби атындағы ҚазҰУ ерекше мәртебесі бар Қазақстанның жетекші классикалық университеті, жоғары кәсіби, жоғары оқу орнынан кейінгі білім мен ғылымды инновациялық дамытудың ұлттық көшбасшысы, еліміздің жоғары оқу орындары арасындағы бірінші Қазақстан Республикасы Президентінің «Сапа саласындағы жетістіктері үшін» сыйлығының иегері. РейтОР тәуелсіз рейтингтік агенттігінің әлемнің үздік 500 университеті рейтингінде әл-Фараби атындағы ҚазҰУ білім беру бағдарламалары бойынша 150-орынға ие болды. Университетте еліміздің барлық аймағынан келген 20 мыңнан астам студент, сондай-ақ алыс жақын шетелден келген студенттер білім алады. 

Оқытушы-профессорлар құрамы – 2500 мың адамнан асады, олардың арасында 400-ден аса ғылым докторы, профессорлар, 800-ден астам ғылым кандидаттары, доценттер бар. 

Әл-Фараби атындағы Қазақ ұлттық университеті 180-нен астам гуманитарлық, жаратылыстану және техникалық мамандықтар бойынша бакалаврларды, магистранттарды, докторанттарды дайындайды. 











(kaznu.kz.)
2. Мына сұрақтарға жауап беріп, өзара сұхбат құрыңыз.

1) Университет қай жылы ашылған?

2) Университетте қандай факультеттер бар?
3) Сіз қай факультетте оқисыз?

4) Университетте білім беру сапасы қандай деңгейде? Сіздің көңіліңізден шыға ма?

5) Студенттер үшін қандай жағдай жасалған?

6) Университет студенттерді жатақханамен толық қамтамасыз ете ала ма?
7) Жатақхана өмірі қызықты ма?


3. Мына сөздер мен сөз тіркестерін пайдаланып сөйлем құраңыз.

Қара шаңырақ, жастар, білім беру, қамтамасыз ету, білікті мамандар, студенттік өмір, жастық шақ, оқырман залы, мамандық.

4. Сөйлемдерді мәтінге сәйкес аяқтаңыз.

1. Бүгінде ҚазҰУ тек республикалық жоғары оқу орыны ғана емес, ... .   
2. Әрбір студент өзін болашақ маман ретінде іштей қалыптастырып, ... 
3. Кредиттік технологияның мәні – академиялық бағдарламалардың икемділігі мен әрбір студент үшін ...  . 
4. 2008 жылы университетте бірінші рет бакалавриаттағы 2726 пән қамтылатын 60 мамандық үшін...   .

· Қазақ және орыс тілдерінде элективті курстардың каталогтары қалыптастырылды.
·  Болашақ өсу жолын алдын-ала болжап, жұмыс берушілер талап ететін дайындау бағдарламаларының өзгермелі бөлігін өзі жасайды. 

· Орталық Азия аймағындағы әлемдік білім беру кеңістігіне беделді енген халықаралық білім беру орталығы ретінде дамып жатыр. 
· Оқудың жеке траекториясын таңдау мүмкіндігінде.

5. Төл сөзді төлеу сөзге айналдырыңыз.
«Адамзаттың әрбір ісі тек ақылмен және білімге негізделіп істелсе ғана алға басады. Ақыл оқу арқылы өседі және білім де оқу арқылы беріледі. Тек сауатты халық қана табысқа жетуі мүмкін», - дейді Н.Г. Чернышевский.


Л.Н. Толстой: «Болашаққа жарамды адамды тәрбиелеу үшін, оларды

тамаша жетілген азамат етіп тәрбиелеу қажет. Тек сонда ғана тәрбиеленуші өз ортасында өмір сүретін ұрпақтың лайықты мүшесі бола алады»,- деді.
  Екі ғұламаның айтар ойы не?  Ғұламалардың ойынша сауатты халық, тамаша азамат қандай болуы керек? 


6. «Мамандығым мақтанышым» тақырыбына эссе жазыңыз.

7. Мәтінді оқып, әңгімелеңіз.

                       Факультет тарихы
География факультеті 1948 жылы ашылды. 60- жылдың ішінде  5000-нан астам мамандар дайындалды. География факультеті күндізгі және сырттан оқыту түрлері бойынша мамандар даярлайды. Факультет ашылғалы үш мыңнан астам мамандығы жоғары инженер-геолог, метеоролог, гидролог, геоморфолог    мамандарын,    физикалық    және    экономикалық география    мамандарын    даярлап    шығарды.    Олар    Қазақстан Республикасының    ұлттық    Ғылым    академиясының    әртүрлі ғылыми       мекемелерінде,       педагогтік,       іздестіру,       жобалау институттарында,    орта    мектептерде,    экология    жөне    айнала ортаны бақылау қызметтерінде,  метеорология  станцияларында, әуежайларда   жұмыс   істейді.Қазақстан   Республикасынан   тыс жерлерде:   Орта   Азия   республикаларында,   Ресейде,   Украинада істейтін инженер-гидрологтар мен метеорологгар да аз емес.
Қазіргі кезде география факультетінде бес кафедра бар: физикалық география, экономикалық және әлеуметгік география, геоморфология, құрлық метеорологиясы мен гидрологиясы; айнала ортаны қорғау және табиғат ресурстарын тиімді пайдалану кафедрасын ашу көзделуде. Факультет 1992  жылдан     бастап    географ    мамандар    даярлаудың    екі сатылы оқыту жүйесіне көшті.
Бірінші сатысы — география бакалаврын даярлау (4 жыл), оларға география бакалавры, зерттеуші; география бакалавры, эколог; география бакалавры, оқытушы; география бакалавры, гидролог; география бакалавры, метеоролог мамандықтары берілетін болады. Екінші сатысы - жогары ок,у орындары мен ғылыми-зерттеу мекемелері үшін география магистрын даярлау, оқу мерзімі (2 жыл)
Факультеттің ТМД елдерінің көптеген университеттерімен тығыз оқу-әдістемелік және ғылыми байланыстары бар. Факультеттің жетекші оқытушылары ТМД елдері университеттері Ассоциясының         география         және         гидрометеорология мамандықтары бойынша Оқу-әдістемелік Бірлестік Президиумы мен секцияларының, мәжілістері өткізіледі.
1989 жылдан бастап Қазакстан Республикасы Ғылым академиясының география институтында факультет филиалы, Казгидромет жанында - құрлық метеорологиясы мен гидрологиясы кафедрасының филиалы жұмыс істейді. Бұл ірі мамандарды дәріс беруге және студенттердің  дипломдық жұмысына басшылық етуге тартуға, институт базасын оқу және өндірістік тәжірибе үшін пайдалануға мүмкіндік береді. Геология негіздерін     оқып-зерттеудің     сапасын     көтеруде Республика Ғылым академиясының геология институтының мұражайы үлкен көмек көрсетеді. Онда студенттер минералдар коллекциясын көріп және мұражайдың осы заманғы лабораториялық жабдықтарын пайдаланады.  
География  факультеті республика оқытушылары үшін ғылыми-әдістемелік орталық болып табылады.
8. Сұрақты топ болып талқылаңыз.
1. География факультететінде оқу үрдісі қалай жүргізіледі?
2. Осы  мамандықты таңдауыңызға кім себеп болды?

3. Таңдаған мамандығыңыз ұнай ма?

4. Сабақ барысына қанағаттанасыз ба?

5. Сіздің ойыңызша қалай жүргізілуі керек?

6. Жатақханада тұрасыз ба? 

7. Жатақхана өмірі сізді қызықтыра ма?

8. Факультетте қандай қоғамдық жұмыстарға қатысасыз?
9. Сөйлемді аяқтаңыз.
Шынымды айтсам, тест, емтихан, рейтинг туралы ойлансам.....................
Шынымды айтсам тест, емтиханға дайындалып жатқанда......................
Шынымды айтсам, мен үйге келгенде.......................................
Шынымды айтсам, менде бос уақыт болғанда.........................................
Шынымды айтсам, мен көшеде серуендегенде немесе биге барғанда.....
Шынымды айтсам мен ашуланғанда.........................................
Шынымды айтсам, осы келесі аптада рейтинг-тест туралы естігенде.....
Шынымды айтсам, мен сабақ оқығанда..................
Шынымды айтсам, кейде ашулансам................................................
Шынымды айтсам, сабақта сағыз шайнағанда..................................
Шынымды айтсам, университетте сенбілікке.....................................
Шынымды айтсам, мен...........................................................................
10. Мына мақал-мәтелді жалғастырыңыз.
1. Білекті бірді жығар,
...  мыңды жығар.

2.  ....    ...    ...  .

Өнер таппай баптанба.

3. Қына тасқа бітеді,

...     ...      ...   .

4. ...   ...  ,

Қағазда аты қалар,

Ұста өлсе,

Істеген заты қалар.

5. Оқу білім бұлағы,



...  ...  ...   .
Керекті сөздер: Білімді өлсе, білім басқа бітеді, білім таппай мақтанба,  білімді, білім өмір шырағы.
Оқыңыз, қызық!
Бүркіт пен  оның балалары (аңыз)

Баяғыда таудың қиясын мекендеген бір ерекше қасиетті қыран өмір сүріпті. Өзгелерге өнеге болған әлгі бүркіт бір жылы өмірінде бірінші рет үш балапан басып шығарыпты. Балапандардың қанаттары қатайып, ұясынан ұшып шығуына аз уақыт қалғанда бүркіт үш балапанын уысына қысып, теңіз төсіне алып шығыпты. Ұшып келе жатып ол, өзіндік өмірге қанат қаққалы тұрған балапандарынан соңғы рет сынақ алып, былай деп сұрапты: –Қанаттыға қақтырмай, тұмсықтыға шоқтырмай, мәпелеп бағып-қаққанымды жақсы білесіңдер. Ертең өскесін, осының өтеуі ретінде маған қандай жақсылық жасайсыңдар? Біріншісі айтыпты: -Анашым, сенің ақ сүтіңді ақтау үшін қолымнан келгеннің бәрін жасаймын. Мен сені өмір бойы қанатыма мінгізіп алып жүремін. Дүниенің төрт бұрышын түгел аралатам, таңғажайып тамашаларды көзіңмен көретін боласың. Бүркіт басын шайқап, уысындағы балапанын теңізге тастап жіберіпті. Бірінші балапан теңіз тұңғиығына батып кете барыпты. Сосын екіншісіне бұрылып: – Ал сен не айтасың, – депті. Екіншісі айтыпты: –Анашым, мен сені ел аралатып, босқа әуре қылмаймын. Ғаламның барлық кереметтері мен қызықтарын алдыңа әкеліп берем, ішкенің алдыңда, ішпегенің артыңда болады. Бүркіт тағы да басын шайқап, уысын жазып жібергенде, екінші балапанда біріншінің соңынан кете барыпты. Бүркіт үшінші балапанына бұрылып, жарықшақ толы дауыспен былай депті: – Ал, сен мені қалай жарылқамақсың? Сонда үшінші балапан былай деп үн қатыпты: - Анашым, өтірік қанша тәтті болса да, саған ащы ақиқатты ақтармасқа амалым жоқ. Маған жасаған жақсылықтарыңның шеті де, шегі жоқ екенін, оны өтеуге менің барлық ғұмырым жетпейтінін жақсы білемін. Дегенмен, менің өмірім сені әлемді аралатуға да, сан түрлі ғаламаттарды алдыңа алып келуге де арналмайтынын айтқым келеді. Мен сенің маған жасаған жақсылықтарыңның барлығын өз балапандарыма жасау үшін өмір сүретін боламын. Кәрі бүркіт сонда ғана көкірек кере терең дем алып: – Біздің әулет аманатын алға апарар, қыран деген атқа лайық бола алар ұрпақ туылғанына көзім енді жетті, – деген екен.

11. Тапсырма:

1. Мәтінді түсініп оқыңыз.

2. Мәтінге жоспар құрыңыз.

3. Мәтін бойынша сұрақ дайындаңыз.

12. Аңыз туралы досыңызбен сұхбат құрыңыз. 
13. Осы аңызға ұқсас қандай әңгіме, ертегі білесіз?
________________________________________________________________________________


 


4  -  САБАҚ
________________________________________________________________________________
АДАМ БОЙЫНДАҒЫ АСЫЛ ҚАСИЕТ


1. Берілген сөздермен сөз тіркестерін құраңыз.

әдептілік, сыпайылық, мәдениетті, қасиет, сыйластық, қонымды, жарасымды, ақылды, иманды, мейірімді, талғамды, инабатты.
2. Мына сөздердің синонимін табыңыз.
Қарапайым, рахмет, әдепсіздік, тақылдап кету, теңселу, алаңдау, ілтипат білдіру, қол ұсыну, мақтану, қонымды.
3. Сұрақтарға жауап беріңіздер:

1. Адамға ар-ұят керек пе?

2. Пейіл білдіру қажет пе?

4. Сұхбат құрайық.

1-студент. Қарапайым талаптардың бірі – әдептілік яғни сыпайылық. Алдымен бір-біріне көрсеткен әдептілігі өзгені сыйлаумен қатар, өзін де  дауыс ырғағын, үнін, екпінін әр түрлі қою арқылы кісіні ренжіту оп-оңай. «Халіңіз қалай», «Рахмет» деген сөздердің өзіне кекесінді үн беру арқылы-ақ жолдасыңның көңілін қалдыруға болады.

2-студент. Біз қайда барсақ та үнемі көпшілік орта арасында жүреміз, көшеде, кинода, автостанцияда, автобуста, вокзалда т.б. жерлерде кейбір мәдениетсіз жастардың қылықтарынан ұяласың. Ол өзгені де, өзін де сыйламау. Жасы үлкенге жол беру, орын беру, көмек көрсету кейбір оқушылар тарапынан өте сирек кездеседі. Менің ойымша, бұл – әдепсіздік.
3-студент. Сәлемдесу әдебі. Дәстүр бойынша жасы кішілер үлкендерге сәлем береді. Үйге кірген адам үлкен болсын, кіші болсын алдымен сәлемдеседі. Сәлемді алмау - мәдениетсіздік. Менің ойымша жастардың жасы үлкен адаммен сәлемдескенде пысықтап тақылдап кетуі, қол ұсынуы жөнсіз. Тек сұраса ғана жауап беріп, әдеп сақтауы керек. Мысалы, кейбір студенттер өздеріне сабақ бермейтін оқытушылармен сәлемдеспейді. Бұл да әдепсіздік, мәдениетсіздік деп ойлаймын.
4-студент. Сөйлесу әдебі. Сөйлескен адамға үнемі ілтипат білдіріп, көңіл аударып тұрған жөн. Сөйлескен кезде жан-жағына қарау, теңселу, алаңдап, сөзді шала тыңдау ұят болады. Сондай-ақ, асығыс тез сөйлеу, мақтана сөйлеу, қатты сөйлеу, сөзді бұзу, аяғына дейін тыңдамау әдепсіздіктің белгісі.

5-студент. Әдемі, таза киіну әдебі. Киіне білу де адамның ішкі мәдениетіне, талғамына байланысты жүріс-тұрысымыз, сөзіміз, ісіміз, киіміміз  бәрі де рухани талғамды қажет етеді. Талғамы жоғары адам ғана өз бойына қонымды, жарасымды, киімді таңдап, үнемі таза жүре алады.
6-студент. Мен өз бойымда кемшіліктердің барын білемін. Әрдайым өз кемшіліктерімді жою үшін өзімді қадағалап отыруға тырысамын.
5. Мәтінде берілген пікірді оқып, адамгершілік қасиет туралы
ойларыңызды жазбаша толықтырыңыз.

Ар-намыс адам бойындағы адамгершілік қасиеттің ең басты көрінісі. Бұл қасиеттер туралы түрлі тұжырымдар қалыптасып, мақал–мәтелдің дүниеге келуі тегін емес. Мәселен: «Ерді – намыс, қоянды қамыс өлтіреді», «Арыңды сатпа, теріңді сат», «Әдепті бала – арлы бала, әдепсіз бала - сорлы бала».


Ар сөзі мен намыс сөзі бір-бірімен синонимдес сөздер.

Әрбір адамның бойында намыс болуы тиіс. Себебі, барлық нәрсе осыған келіп тіреледі. Мысалы, кез келген шешімді қабылдау үшін ар керек. Ар, намысы бар жан өмірде қиыншылықтардан сүрінбей өтуі үшін әрекет жасалады. Әдетте, көшеде келе жатып аузына келген сөзді айтатын адамды көресің.


Сол айтып бара жатқан сөзі үшін ол тіпті маңғаздана қарайтын сияқты. Керісінше намыстану керек емес пе? Имандылықтың, әдептіліктің, тәрбиеліліктің бастауы – ар-намыс. «Арсыз» деген сөз өмірдегі ең ауыр сөз деп еспетеймін. Қазіргі кезде қоғамдық көліктерде, көпшілік орындарда жастарымыздың өзіне жараспайтын қылықтар, сөздер айтып келе жатқанын байқаймыз. Бұл әдептілікке жатпайды.
6. Берілген ой-пікірге келісіңіз немесе қарсыласыңыз.

 Мәдениеттің бір көрінісі бұл – пейіл білдіру. Пейіл білдіру негізінен, өте жақсы дүние. Себебі, ол адам мен адамның дұрыс қатынаста болуын қамтамасыз етеді. Егер біреуге пейіліңді білдірсең, ол адамның қуанып қалғанын көреміз. Сондықтан, әрдайым жан-жағыңдағыларға аз да болса көмек ретінде пейіл білдіру қажет. Мысалы, көңілсіз отырған адамға солай пейіл білдірсе, ол адамның көңіл күйі аз да болса дұрысталады. Пейіл білдірудің көптеген түрі бар. Мысалы,  адамның сыртқы келбетіне, сөйлеген сөзіне, жүрген жүрісіне, ішкі сұлулығына байланысты айтылады. Пейіл білдірудің қалай әсер ететінін білу қиын емес. Біреудің өзіңе пейіл білдіру  сәтін еске түсіріп, сезінсең болды. Мен  өзім пейіл білдіруді жақсы көрем. Сондықтан, әрдайым айналадағыларға, яғни туған–туысқандарыма, жора–жолдастарыма пейіл білдіріп, мерейін көтеріп жүруге тырысамын. Мысалы: апай сіздің бүгінгі сабағыңыз өте керемет өтіп жатыр.  Сіздің осы сабақты ұйымдастыруыңыздың арқасында біз өзіміздің қателіктерімізді түсіне аламыз.
7. Өздеріңізді толғандырып жүрген сұрақтар төңірегінде пікірталас өткізіңіз.

1. Сыпайылық дегеніміз не?

2. Қандай адамды тәрбиелі адам дейміз?
3. Тәрбиесіз адамдарға қандай адамдарды жатқызасыз?

4. Пейілі тар адам деген кімдер?

8. Мағыналары қарама-қарсы сөздерді екі топқа бөліп, сөйлем құраңыз.
әдептілік, сыпайылық, мәдениеттілік, көргенсіздік, мақтаншақтық, инабаттылық, арсыздық, сұлулық, қарапайымдылық, ұсқынсыздық, көңілшектік, арамдық. 
9. Мына төмендегі сөздердің мағынасын түсініп, топ болып талқылаңыз.

«Байлық қолға ұстаған мұз, ериді де кетеді?», «Бақыт – қолға қонған құс, күте алмасаң кетеді», «Бала – артта қалған із, атыңды өшірмейді, жақсы ісіңді жария етеді» – деген екен Бөлтірік шешен.

 Бөлтірік шешеннің бұл аталы сөзімен келісесіз бе? Идеялық мәні неде? Нақылды бүгінгі өмірмен байланыстырып ой бөлісіңіз.

10. Мына сұрақтарға жазбаша жауап жазыңыз.
1. Досыңыздың бойындағы өзіңіз жақсы көретін (жек көретін) қылықтары бар ма?

2. Өз бойыңыздағы қандай қасиетті досыңызға үйретесіз?
3. Сіз қанша уақытыңызды ата–анаңызбен өткізесіз?

4. Ата–анаңыздың қандай ерекше қасиеттері бар?

11.  Мәтінді оқып, түсінігіңізді айтыңыз.

Адам өмірде әдепті, ұқыпты болуы керек. Сыпайылық үлкенге құрмет кішіге ізеттен басталады. Ұл ұятты, қыз инабатты болса, сыпайылық деген осы. Өзіңе тән жұмбақ мінезіңмен әрдайым сыпайы бола білсең, әдептіліктің кепілі. Сәлемдесуден қоштасуға дейінгі әдептілік те сыпайылық болып табылады. Үлкенге де, кішіге де сыпайылық таныта білу әдептілікке жатады. Сыпайы болсаң өзіңе жақсы. Айналаңа сыйлы боласың.


Тәрбие тал бесіктен демекші әрбір адам тәрбиелі, саналы болуы керек. Тәрбиені адам бойына жастайынан сіңіру керек.


Тәрбиелі адам әрқашан дұрыс жүру, дұрыс сөйлеу әдебінен жаңылмақ емес. Әрқашан барлық жақсы нәрсе тәрбиеліліктен басталады. Көшеде кетіп бара жатып, жаман сөз айтып айғайлап жүрген адамдарды көресің. Сонда бұл не нәрсе деген ой еріксіз санаңда жаңғырары анық. Өмірдегі ең жаман нәрсе «тәрбиесіз» деген сөз деп ойлаймын. Тәрбиесіз болсаң, бірінші өзіңе, одан кейін ата-анаңа сын. Ата–ананы ренжітпеу олардан алған тәрбиені дұрыс қабылдағаның болып есептеледі.

12. Адамның жағымды,  жағымсыз қасиеттерін екі топқа бөліп жазыңыз.
әдепті, инабатты, сыпайы, тәрбиелі, адал, сыйлы, саналы, тәрбиесіз, қу, арамтамақ, ұқыпсыз, пейілі тар, қызғаншақ.
13. Мына төмендегі кестені толтырыңыз.
	Адам сұлулығы деген не?
	Өмірдегі ең маңызды нәрсе не?
	Егер сен сыпайы болсаң
	Мен мейірімді адаммын

	
	
	
	

	
	
	
	

	
	
	
	

	
	
	
	


 Оқыңыз, қызық!
Әдепті  сөз

Асан атам: Әдептілік сөзден білінеді. Әділет ағаңа ұқсап, әдепті сөзді үйреніп ал, балам – деп маған өсиет айтады. Ағатайым иниститутта оқып жүр. Ол жақында каникулға келді. Мен оның әрбір ізетті, инабатты іс- қимылына назар аударып, әдепті сөздерін ұғып, жадымда сақтап, өзім де әдепті сөздерді қолдана бастадым. 


Әділет ағатайым келем деген уақытынан кешігіп келді. Ол танадай көздерінен нұр шаша күлімдеп, атамды аймалай құшып амандасты.:


Кешіріңіз, ата, кешігіп келдім...


Айыбы жоқ, балам, Жолаушының жолы біледі деген.


Ғафу етіңіз, Сізге сыйлайтын сый-сияпатым да көңілдегідей емес. 


Оқасы жоқ, ботам!  Ізетке  найза бойламайды  деген. 

Маған инабатың мен ілтипатың бәрінен де қымбат. 


Қош, келдіңіз! Қуаныштымын, – дедім мен.

Ағатайым бетімнен сүйіп: 


Атамның тілін алып жүрсің бе? – деді.


Маған сеніңіз, – дедім.


Атасының жанашыр, қамқоршысы, күні ғой бұл-жарығым! – деп, атам мені мақтай бастағанда, асыра мақтағанды жөнсіз көріп, іштей қысылдым. Кейбір  еркелігім  есіме түсті. Ағатайым шешеммен, әкеммен, аталарыммен кездескенде қандай әдепті сөздер айтар екен деп, оның әрбір қимылына, әсерлі сөзіне ықылас қойып, қасынан қалмай жүрмін.


Балам, шкафтағы кітаптарды сәндеп, реттеп қой, – деді көкем.


Құп болады, –  деді Әділет ағатайым.


Әділжан мына жуылған киімдерді өтектеші, – деді апам.


Сізге қызмет етуге әзірмін, апа, – деді ол.


Мына ініңе әдептілік, имандылық, инабаттылық дегеннің не екенін үйрет, балам, – деді атам.


Сөзіңізге құлдық, ата,  Кішіден ізет, үлкеннен парасат  деуші едіңіз ғой... Мен ағатайымның әдепті сөздерін өзімнің өнегелі сөздерді жазып жүрген дәптеріме жаза бастадым. Әдепті сөздерді мен осылай үйрендім.     

(Ә.Табылдиев, Мен–Адаммын)


14. Досыңыздың бойынан әдептілік, имандылық, инабаттылық қасиетті көре аласыз ба?

15. Имандылық, иман жолында деген сөздерді қалай түсінесіз?
СОБЖ тапсырмалары:
1.  «Хиджап кию» міндетті ме? Пікірсайыс.

2.  Сұрақтарды топ болып талқылаңыздар.
1. Ұлтқа діннің қаншалықты қажеті бар?

2. Дін сектаның бір түрі деп ойламайсыз ба?

3. Табиғаттың ісі дегенге қалай қарайсыз?

4. Қазақтың ұлттық киімдері мен хиджаптың айырмашылығы бар ма?

Сіз бұл адамды білесіз бе?




Махмұд Қашқари
Махмұд Қашқари (ХІ ғасыр) - түркі ғалымы, әйгілі «Диуану лұғат-ит-түрк» («Түркі сөздерінің жинағы») атты еңбектің авторы. Толық аты жөні Махмұт ибн әл Хұсейн ибн Мұхаммед. Туған жері қазіргі Қырғызстан жеріндегі Ыстықкөл жағасындағы (кей деректе Шу бойындағы) Барсхан қаласы.
Махмұдтың әкесі белгілі қолбасшы, Барсханның әмірі болған. Ол кейін Қарахан әулеті билеген мемлекеттің мәдени саяси орталықтарының бірі Қашқарға ауысқан. Махмұд осында дәріс алған, ұзақ жылдар тұрған. Оның аты жөніне қай жерден шыққанын көрсететін дәстүрмен «Қашқариді» тіркеуінің мәнісі де содан.
Ғалымның туған, өлген жылы белгісіз. Ол жөнінде өзі де, басқа зерттеулер мен сол тұстағы жазбаларда да ештеме айтылмайды. Ол Қашқарда алған білімін одан әрі толықтыру мақсатымен, Бұқара, Нишапур, Бағдад қалаларында болады, түркі тілінің сыртында араб, парсы, тілдерін жетік меңгереді. Өз заманының аса білімдар филологы, тарихшысы, этнографы, географы ретінде танылады.
Махмұд Қашқари түркінің тұңғыш тіл маманы, түркі тілінің оқулығын жасаған, грамматикасын түзеп, жалпы түркі әлемінің тіл өнерінің өрісін кеңейтіп, өркенін өсірген ғұлама. Түркология тарихында ол тұңғыш тарихи салыстырмалы әдісті қолданып, түркі тілдері тарихи диалектологиясының негізін салды. Оның осы тілдерді салыстырмалы түрде зерттеу тәсілі бүкіл Шығыс тілшілеріне ортақ зерттеу тәсілі ретінде өзінше бір мектеп болып қалыптасты.
Түркі жұртының бай тарихы, географиялық жағдайы, әдебиеті мен өнері, этнологияық ерекшеліктері «Диуани лұғат ат түркте» нақты тарихи деректілік сипатпен танылған. Ол көптеген ұлыстардың, тайпалардың тіл ерекшеліктерін саралап, түркі тілінің бітімін ежіктей түсіндіреді, тұрмыс салтын, әдет ғұрпын баяндайды, сол кездегі бір қатар қаламгерлердің, ғұламалардың, тарихи адамдардың аттары мен өмірбаяндық деректерін, түркі халықтарының байырғы жырларын, мақал-мәтелдерін береді. Сонымен қатар ол көне дәуірдегі түркінің әлемдік қартасын жасап, онда Барсхан, Баласағұн, Тараз, Екіөгіз, Қашқардан бастап, түркі дүниесінің ежелгі шаһарларын, елді мекендерін түгел дерлік көрсетеді. Бұл ретте оны түркі жұртының тұңғыш энциклопедиялық анықтамалығы десе де болады.

3. Сұрақтарға жазбаша жауап жазыңыз.
Махмұд Қашқари туралы не білесіз? Ол қай жерде дүниеге келген?

Қашқар қай мемлекеттегі қала? Ол қандай кітап жазған еді? Ол кітап не туралы? 
4. Мына сөздердің синонимін табыңыз.

Әйгілі, әмірі, танылады, туған, өлген, жетік меңгереді, тұңғыш, ежіктей.
5. Махмұд Қашқаридың «Әлемдік картасы» туралы не білесіз?

6.  Мәтіннен жер-су атауларын табыңыз.

Оқыңыз, қызық!





Аса таяқ


Махмұд Қашқаридің қолына үнемі ұстап жүретін аса таяғы туралы халық арасында мынадай аңыз бар. Махмұд Қашқари: «осы қолымдағы аса таяғым қай жерде көктейтін болса, сол жерде өмірімнің соңына дейін қоныстаймын», - деген екен. Ел аралап келе жатып, Қашқарға келгенде бір сәт дамылдау  үшін аса таяғын жерге қадап, демалады. Кетуге жиналып артына бұрылса, жаңағы жерге қадалған аса таяғы жапырақ жайып тұр екен. Енді менің қалған өмірім осында өтеді деп Қашқарда тұрып қалған екен.  
 





(Ел аузынан)
________________________________________________________________________________
5 – С А Б А Қ

  ________________________________________________________________________________
ЖАҢА ӘЛЕМДЕГІ ҚАЗАҚСТАН 

1. Сөзжұмбақты шешіңіз.

· Ауаның ылғалдығын өлшейтін құрал.

· Халық сан, өсімі туралы ғылым.

· Стратосферада 10-15 шақырым биіктік аралығында орналасқан қабат.

· Тау жыныстарының ауа, ылғал және тірі ағзалар әсерінен бұзылуы.

· Елдің аумағы немесе бір аймақ арқылы жүк тасымалдау.

· Су жолы арқылы жүк тасымалдануға төленетін ақы.
· Тынық мұхиттың оңтүстік-шығыс Азияға жақын маңында пайда болатын сұрапыл дауыл.
· Барлық аумағындағы бірыңғай заң шығарушы және қалыптасқан атқарушы билік
· Айналымдағы ақшаның құнсыздануы

 2. Мына сөздердің мағынасын түсініп, сөйлем құраңыз. 
Гигрометр, демография, озон, үгілу, транзит, фрахт, тайфун, унитарлы, инфляция, даму, құнсыздану, пайдалы, дауыл.
Ертегі тыңдайық.
Ерте, ерте, ертеде Жер-Ана бүкіл байлығын, қолға түспейтін бар асылдарын алтын сандығына сақтап жүреді екен. Бір күні ойланып отырып, осы мен мұншама байлықты жиып-теріп не істеймін? Өзім қартайдым, одан да мен балаларыма бөліп берейін деген екен. Сөйтіп төрт баласын шақырып алыпты. 

Атом, Био, Гидро, Лито деген балаларын қасына шақырып алып: «Ал, балаларым, жинап терген байлығымды сендерге бөліп беремін», - депті. Сөйтіп, атомға - ауа, биоға - тіршілік, литоға - жер, гидроға - су деп аталатын дүниенің төрт байлығын бөліп беріп: «Ал, енді сендер осы байлықты көз қарашығындай сақтап, құрметтеңдер және бір-біріңе қамқор болыңдар» - деген екен.


Міне, содан бері қаншама уақыт, жыл, ғасыр, дәуір өтті. Төрт баласы тату-тәтті өмір сүріп, жер байлығын көз қарашығындай сақтап келеді екен.

3. Тапсырмалар:
1. Қазақстанның географиялық ерекшеліктерін атаңдар.

2. Астанасы мен мемлекеттік құрылымы.

3. Табиғат жағдайы, табиғат байлықтары.

4. Экономикалық даму дәрежесі.

5. Халықтың тұрмыс-тіршілігі.

6. Қанша пайызы қазақтар?
4. Мына мәтін бойынша жұмыс жасаңыз:

· мәтіннің стилін анықтаңыз;

· терминдерді теріп жазыңыз;

· мәтін бойынша жоспар құрыңыз;

· мәтін мазмұнын баяндаңыз.

Кез келген мемлекеттің аумағын (территориясын) оқығанда оның

табиғат жағдайларын анықтайтын негізгі географиялық шаттарды білу қажет. 

Жалпы мемлекеттердің қандай аймаққа жататындығын, географиялық  орнын картаның немесе глобустың көмегімен анықтайды.

Қазақстан аумағы жағынан Еуразия материгінде Ресей, Қытай, Үндістан мемлекеттерінен кейін төртінші орынды иеленеді. Жалпы жер көлемі 2 717,3 мың шаршы шақырым. Қазақстан батысында Каспий маңы ойпатынан шығысында Алтай тауларына дейін 3 000 шақырым, солтүстігінде Батыс Сібір жазығынан оңтүстігінде Тянь-Шань тауларына дейін 1 600 шақырым жерге созылып жатқан кең байтақ өлке. Аумағының үлкендігі – Еуропаның: Франция, Испания, Португалия, Италия, Греция, Швеция, Норвегия және Финляндия сияқты елдерін тұтас алғандағы көлеміндей.

Республика жерінің солтүстігінде өсімдіктер мен жануарлардың Сібірге тән түрлері, ал оңтүстігінде тропиктік және субтропиктік аймақтарға тән түрлері кездеседі. Еліміздің батысы мен шығыс аймағының табиғаты да ұқсай бермейді. 

Қазақстан қоңыржай климаттық белдеуде орналасқан. Табиғат зоналары (орманды дала, дала, шөлейт, шөл) негізінен ендік бағытта созылып жатыр. Дүние жүзілік мұхиттардан қашық  жатқандықтан, жерінің көбі шөл және шөлейт болып келеді. Оңтүстік-шығыс және шығыс бөлігіндегі биік тау бөктерлерін суармалы жерлер алып жатыр. 
Қазақстан Еуразия материгінде орналасқан бес мемлекетпен шектеседі. Шекарасының жалпы ұзындығы 15000 шақырымнан астам, оның 12000 шақырымы құрлықпен, ал 3000 шақырымы Каспий және Арал теңіздері арқылы өтеді. Батысы мен солтүстігінде Ресеймен, шығысында Қытай Халық Республикасымен, оңтүстігінде Қырғызстан, Өзбекстан және Түрікменстан мемлекеттерімен шектеседі. Қазақстанның шекарасы кей жерлерде табиғи шептер (Каспий және Арал теңіздері, Алтай, Тянь-Шань таулары) арқылы өтеді. Республиканың шекарасы оның байырғы тұрғыны – қазақ халқының орналасуына қарай белгіленген.

Лексикалық түсініктеме
шарттар – қағида, ереже

ұғым – мағына

өлке – аймақ 

шеп – өтуге болмайтын жер (таулар, теңіздер, табиғи қоршаулар)

шектесу – қиылысу 

қашық – алыс 

аймағы – аймағы, көлемі

ойыс – ойпатқа жақындау, еңіс

5. Төмендегі сұрақтарға мәтін бойынша жауап жазыңыз.

    1) Қазақстан аумағы жағынан Еуразия материгінде нешінші орынды иеленеді?

    2) Қазақстан қандай мемлекеттермен шектеседі?

    3) Жер көлемі қанша?

    4) Табиғаты қандай?

    5) Оңтүстік аудандарында не өсіріледі?

6. Картадан Қазақстан қандай мемлекеттермен шектесетінін көрсетіңіз.


7.  Төл сөзді төлеу сөзге айналдырыңыз.
«Егер әрбір адам өзіне тиесілі аядай жерде қолынан келгенінің бәрін жасаса ғой, онда біздің жеріміз қандай құлпырып, жайнап кеткен болар еді»,-дейді А.П. Чехов.

А.П. Чеховтың бұл сөзімен келісесіз бе? Нақылды бүгінгі өмірмен байланыстырып ой бөлісіңіз? 

8. Диаграмманы оқыңыз.
1992 жылы 4-маусымда




1991 жылы тұңғыш

жаңа рәміздер қабылданды.




Президенті сайланды.

1991 жылы 16-желтоқсанда
1992 жылы БҰҰ- ға

тәуелсіздік алды.
мүше болды.






Менің 

Жер көлемі 2717,3        

      Республикам

3 мың шақырым сумен 

шаршы шақырым


тәуелсіз мемлекет        шектеседі.

Шекарасы 15 мың





12 мың шақырым

шақырымнан асады





құрлықпен шектеседі





  Халқы 16 миллион

9. Жоғарыдағы мәтінді пайдаланып сөйлемді аяқтаңыз.

1. Қазақстан аумағы жағынан Еуразия материгінде ...  .
2. Қазақстан батысында Каспий маңы ойпатынан шығысында Алтай тауларына дейін ...  .
3. Республика жерінің солтүстігінде өсімдіктер мен жануарлардың Сібірге тән түрлері, ... .

4. Дүние жүзілік мұхиттардан қашық  жатқандықтан, ...  .

5. Қазақстан Еуразия материгінде орналасқан ...  .

10. Шағын мәтінді оқып, өз ойыңызбен толықтырыңыз.

Жер адамның күнкөріс көзі. Бірақ оны адамдар есепсіз-қисапсыз шашып-төгіп пайдалануға тиіс емес. Жер – келер ұрпақтың мекен-тұрағы, несібесі, көңіл қуанышы.

Қазақ халқында халықтық табиғат қорғау дәстүрі ертеден бері сақталған. «Елім бай болсын десең, жеріңнің бабын тап» деген халық мақалын есте ұстаған ата-бабамыз күздеуге, көктеуге, жайлауға және қыстауға көшіп, қонысын ауыстырып отырған. Мұның түбірі жердің шөбін қалпында сақтап, қорын азайтпауда жатыр. Қорқыт бабаның жерді бүлдіріп қаза беруден сақтандырып, «ушығып кетеді» деп бәйек болуы, Асан қайғының халқына жайлы қоныс іздеп, желмаясымен жеті жыл жерді кезуі тегін емес қой. Қазақта «үш сауап» деген бар. Ол не? Үлкендер айтатын тыйым сөздер де бар, «құдыққа түкірме», «жалғыз ағашты кеспе», «құстың ұясын бұзба», т.б. Бұның табиғатты қорғау екенін түсінеміз.

11. Асан қайғының халқына жайлы қоныс іздеп, желмаясымен жеті жыл жерді кезуі туралы не білесіз? Мысал келтіріңіз.
12. Өлеңнің  соңғы ұйқастарына өлең құрастырыңыз.

1. Туған жерім жайнаған,


2.Мен елімді сүйемін,  

Қызу еңбек қайнаған.


Елім үшін күйемін.

Бақытты елдің ұланы


Бабалардың рухына 

Мен асыр салып ойнаған.

Тағзым етіп, бас ием.

2. ............     қайнаған


 ............   нар тұлға 

............     ойлаған


 ............    жайнаған.

13. Берілген ой-пікірлерге қарсыласыңыз немесе қоштаңыз.
	
	 Иә
	 Жоқ

	Қазақстан аумағы кіші елдерге жатады.
	
	

	Ақ аю Қазақстанда тіршілік етеді
	
	

	Қазақстанды екі дүние бөлігіне бөліп тұрған өзен - Жайық
	
	

	Аласа тау - Алтай.
	
	

	Жыртқыш аң - бөкен.
	
	

	Қазақстандағы жазық - Шығыс Еуропа.
	
	

	Қоянның жүні қыста өзгермейді.
	
	

	Қысқа өзен - Сарысу.
	
	

	Піл Қазақстанда тіршілік етеді.
	
	

	Балқаш көлінің суы түгелдей тұщы.
	
	

	Кеңес дәуіріндегі зерттеуші - Ш.Уәлиханов
	
	


14. Мына сөздерге анықтауыштарды жазыңыз.

Ауа, жер, карта, арал, ел, орман, дала, көл, өзен. 

15. Мына мәтін бойынша жұмыс жасаңыз:

 -  мәтінге тақырып таңдаңыз; 
 -  мәтін бойынша жоспар құрыңыз;

 -  мәтін мазмұнын баяндаңыз;
 -  мәтіннен  етістіктерді теріп жазыңыз. 
    Қандай тұлғада тұрғанын анықтаңыз. 
    Етістіктің қай тұлғасы көп берілген?


Табиғаттың берген барша болмысын бауырына басып, баланың күлкісі мен батырдың дүрсілін сан ғасыр бойы көтеріп келген сұлу да сұңғақ, сұңқар тауы күнделікті жомарттығын жоғалтпаған. Жан біткеннің жанарына жалт етіп көрінбей қоймайтын жомарттығын, тауға шығып жоғарылай бергенде байқайсың. Бетіңді ұрған самалдың лебімен лезде өзгерген көңіл-күйді өзің де сезбей қаласың.


Бұл тек бүгінгі көңіл-күй емес еді. «Балам» деп, бесігіне бөлеп, құшағына қысқан туған жердің бүгінгі мейірімі, маған деген өмір бойғы ізеттілік болатын. 


Етегінде еркелеп, асыр салғанымды көтеріп, бала қылығыма қымсынбай келген туған жер табиғаты бүгін батасын бергелі бекініп отырғандай. Мен мән бермегенмен, мұнартып тұрған асқақ та асыл тауымның төбесінен ағытып көшкен бұлттар маған сынай қарағандай болады. 


О, Қасиетті Жер-Ана, сенің бауырыңда қанша ұрпақ ойнақтап, қанша бабам бас көтеріп, осы тауды, Туған жерді қорғау үшін қолына қылыш алды ма екен?


Өзіңмен іштей сырласқан қаншама киік пен марал бұлағыңнан сусындады екен, мейірімді туған жер?


Осының бәрі бұл күнде мен үшін өте қызық. Бәлкім, Туған жердің тауы мен тасының, бауы мен құсының санын білу әр баланың арманы болар. Арман болса оның несі айып?!   

16.  Өздеріңіздің туған жерлеріңіз туралы сұхбат құрыңыз.
17.  Туған жеріңіз туралы қандай аңыз, әңгімелер білесіз?

18.  Туған жер, табиғат туралы өлең жолдарын оқып немесе ән айтып беріңіз. Қандай ақынның өлеңдерін немесе әндерін сүйіп тыңдайсыз?
19. Мақал-мәтелдерді толықтырып, жаттап алыңыз.

1. Жақсы адам – елдің ырысы,

...      – жанның тынысы.

2. Туған жердей жер болмас,

...   ,          ел болмас.

3. Туған жердің күні де ыстық,   ...  . 

...       –     тұғырың,

4. Туған ел – қыдырың.
Керекті сөздер: Туған елдей, жақсы жер, түні де ыстық, туған жер.

20.  Берілген сөздерді пайдаланып шағын шығарма жазыңыз.
Отан, табиғат, туған жер, Жер-Ана, атамекен.

21. Төмендегі сөйлемді толықтырыңыз.

1. Малды қорлама –  залалы бар, жер мен  ...  қорлама –  азабы бар.

2. Жер –  қазына, су –   ...  .

3. Өсімдік шаңды жұтады,  ... тазартады.

4. Заманына қарай заңы,  ... қарай аңы.
22.  Дұрыс жауабын табыңыз.
1. Төңірегін су қоршаған құрлық.

2. Жер бетіндегі шығып ағатын таза мөлдір су.

3. Урбандалу  деген не?.

4. Климат түзуші факторлар  .

5. Демография қандай ғылым?   
6. Қазақстандағы жеті ірі өзенді ата.

7. Қазақстанның ең төмен және ең биік жері ХІХ ғасырдың 50-60 жылдарында Жоңғар Алатауы мен Іле өңірін зерттеп, Іле Алатауындағы жануарлардың биіктікте таралу сызбанұсқасын жасаған зерттеуші . 
Жауабы: (Ертіс, Есіл, Тобыл, Іле, Шу, Сырдария, Жайық), (Қарақия ойысы -132 м. төмен жері,ең биік жері-Хантәңірі – 6995 м.),  (арал), (демография –халықтың саны, құрылысы, динамикасы туралы ғылым, халықтың дамуын, өсуін, ұлттық, жыныстық құрамын зерттейді), ( күн радиациясы, атмосфера циркуляциясы, жер бедері), (қала халқының өсуі), (Ш. Уәлиханов), (бұлақ).

27. Оралхан Бөкеев «Ұйқым келмейді» үзінді.

23. Жұмбақ шешейік.
Қаласы бар үйі жоқ,

Өзені бар, суы жоқ.

Орманы бар, түбі жоқ,

Бақшасы бар гүлі жоқ.    (...)

Бар ма жоқ па - 

Оны анық білмейміз.

Ол жоқ жерде

Өмір сүріп жүрмейміз. (...)

Теңіз, тауларды, халықты,

Ойлап тап, көтерген алыпты. (...)
Жанөжағы су болып жатқан,

Ортасы ну болып жатқан. (...)
24. Өлеңді мәнерлеп оқып, жаттап алыңыз.
Тағдырыңды тамырсыздың індетінен қалқала!

Әр адамда өз анасынан басқа. 

Жебеп жүрер, демеп жүрер арқада,

Болу керек құдіретті төрт ана:

Туған жері – түп қазығы айбыны,

Туған тілі – сатылмайтын байлығы.

Туған дәстүр, салт-санасы – тірегі,

Қадамына шуақ шашар үнемі.

Және туған тарихы, еске алуға қаншама,

Ауыр әрі қасіретті болса да.

Төрт анаға өңін жалғай алмаған,

Пенделердің басы қайда қалмаған?

Төрт анасын қормағаған халықтың,

Ешқашанда бақ жұлдызы жанбаған.

Қасиетті бұл төрт ана – тағдырыңның тынысы,

Төрт ана үшін болған күрес – күрестердің күресі.










(М. Шаханов)

_________________________________________________________________________________
6 – С А Б А Қ

  _______________________________________________________________________________
ӘЛЕМГЕ ӘЙГІЛІ АСТАНА

 (жалғасы)
1. Сөздермен жұмыс. Сөздікті пайдаланыңыз.
Ұлы өзгеріс, төріне орын тебуі, ақ күмбезді бейіт, таяз, киелі орын, босаға, айшықты орындар, бәйтерек, кешен, жұбайлық өмір, асқақ армандар, ұштастыру.  
2. Мына сөздердің антонимін табыңыз.

өзгеру –


ежелден –
төр – 



алыс –
таяз –



әдемі –
жаяу – 


таза –
3. Сұрақтарға жауап беріңіз.

1. Елордамыз қай өзеннің бойында орналасқан?

2. Ақмола деген атау қайдан шыққан?

3. Астанада қандай мәдени орталықтар бар?
4. Астананың климаты қандай?

4. Мына мәтін бойынша жұмыс жасаңыз:

· мәтіннің стилін анықтаңыз;

· терминдерді теріп жазыңыз;

· мәтін бойынша жоспар құрыңыз;

· мәтін мазмұнын баяндаңыз.





Мәтін
1992 жылы Қазақ тарихында ұлы өзгеріс болды. Ол астананың Сарыарқаның төріне орын тебуі еді. Сарыарқа қазақтары Есіл өзенінің қазіргі Астана қаласы орналасқан, көшкен ел аттылы-жаяу өте беретін таяздау тұсын ежелден Қараөткел деп атаған. Ақмола атауы XIII-XIV ғасырларда тұрғызылған ақ күмбезді бейітке байланысты туған.

Қаланың қазіргі атауы қазақ тіліне парсы тілінен ауысқан. Қазақша елдің бас қаласы дегенді білдіреді. Ол «киелі орын», «босаға» деген мағыналарға ие.

Қазір Астанада алыс-жақын шетелдерден келген туристерді жалықтырмайтындай әсем де, айшықты орындар қала көркін сәндендіре түседі. Оларға – «Астана Бәйтерек», «Атамекен», «Қазақстан картасы этномемориалдық кешені», «Думан» ойын сауық орталығы, «Астаналық цирк», «Нұр-Астана» мешіті және т.б. орталықтар жатады.

«Астана-Бәйтеректің» биіктігі 97 метр, аумағы 22 метр. Темірден, шыныдан, бетоннан орнатылған алып бәйтерек. Металл конструкцияның биіктігі 105 метр, салмағы 1000 тоннадан асады. Ол жерге қадалған 500 қадаға орнатылған. Салмағы 300 тонналық «хамелеон» әйнегінен жасалған шар Астананың көркін келтіріп тұрған ең әдемі кешен. Мұнда талай жас ақ некесін қиып, жұбайлық өмірге жолдама алды. Қаншама адамдар асқақ армандарын осы алып бәйтерекпен ұштастырды.

Қаланың рухани байлығын, өнерге деген талғам биігін көрсететін бұдан басқа, Қазақстан Президенті Мәдени орталығы, Қ. Қуанышбаев атындағы қазақ сазды-драммалық театры, Конгреес-холл, «Жастар» сарайы, ҚР бірінші Президентінің мұражайы, «Самұрық» және «Арсенал» кинотеатры, С.Сейфуллин мұражайы, Қ.Байсейітова атындағы ұлттық опера және балет театры, М.Горький атындағы орыс драма театры бар.

Астананың климаты қандай? Елорданың қысы қатал, боран, бұрқасынды, күртік қарлар. Қыстың бар кереметі осында. Мұнда қыс уақытында келген адам аппақ қарға оранған Астана келбетін көріп, таңдай қағады. Есілдегі шаңғы серуені, Ақбұлақтағы мұзайдыны, Мұз қалашығы өз алдына бір төбе. Тынысыңды ашып, құмарта жұтатын таза ауа! Астананың желі де жұмбаққа толы. Оның қай жақтан, қашан соғатынын және қашан тоқтайтынын білмейсің. Аязды күннің ұзақтығы – 245 күн, Қыстың ұзақтығы 5 ай. Кейде жарты жылға дейін созылатын кезі болады. – 400С аяз да болып тұрады. Желдің орташа жылдамдығы – секундына 5 метр. Жел Наурыз айында көп тұрады. Жылына секундына 15 метр жел тұратын күнде 40 немесе 87 күнге дейін созылады. 

Бұл жерде климат – континентті. Күзі – жаңбырлы, көктемі – салқын, жазы – шуақты. Оңтүстіктегідей мұнда қырық күн шілденің ыстығы болмайды. Елорданың түнгі келбетін көргіңіз келсе, өзіңізбен бірге жұқалау сырт киім ала шығуды ұмытпаңыз. Жаздың салқын түнінде ұйқыңыз да тыныш болары сөзсіз. Айтпақшы, жазда Астананың таңы ерте атып, күні кеш батады. Бұған басқа аймақтардан келгендер бірден үйренісе алмауы мүмкін. 

Кейбір деректерге қарағанда, қазақстандықтардың көбісі Түркияның курортты аймағы Анталья мен Ыстықкөлге жиі баратыны анықталған. Мәселен, жаз айларында бір ғана Антальяның өзіне бізден 60 мыңнан аса адам барып қайтады екен. Шетелге барып тыныққан, саяхаттаған жақсы, әрине. Бірақ, отандастарымыздың өзгенің туризм саясатына қолдау көрсетіп жатқанына қынжыласың. Әйгілі Франциядағы Эйфель мұнарасы жылына 6 миллионнан астам турист барып тамашалайды екен. Біздің Астана қаласы дәл осындай болып кетпесе де, Орта азиядағы туризмнің ең ыстық нүктесіне айналса дейсің. Оған жас Астананың қарымы да, күш-қуаты да, сұлулығы да жетеді.  

  (Г. Ниетжанова)

5. Мәтін бойынша 10 сұрақтан тұратын тест тапсырмасын жасаңыз. 

6. Мына сөздердің синонимін тауып,  сөйлем құраңыз.

Киелі, таяздау, ежелден, күмбезді бейіт, босаға, әсем, айшықты, көркі,  сәндендіру, кешен, жұбайлық өмір, таңдай қағады, қатал, бұрқасынды, күртік қар, керемет.
7.  Сөйлемді аяқтаңыз.

1. Сарыарқа қазақтары Есіл өзенінің қазіргі Астана қаласы орналасқан, ...  .

2. Астанада алыс-жақын шетелдерден келген туристерді жалықтырмайтындай әсем де,    ...  .     

3. Салмағы 300 тонналық «хамелеон» әйнегінен жасалған шар ...   .

4. Елорданың түнгі келбетін көргіңіз келсе,  ...  .

5. Қыс уақытында келген адам аппақ қарға оранған Астана келбетін көріп, ...   .

· өзіңізбен бірге жұқалау сырт киім ала шығуды ұмытпаңыз.

· таңдай қағады.

· Астананың көркін келтіріп тұрған ең әдемі кешен.

· айшықты орындар қала көркін сәндендіре түседі.

· көшкен ел аттылы-жаяу өте беретін таяздау тұсын ежелден Қараөткел деп атаған.
8. Топ болып талқылаңыз.  
1. Қаланың негізі -1832 жылы қаланған. 1961 жылға дейін Ақмола қаласы, 1961-1992 жылға дейін Целиноград қаласы. 1992 жылы қаланың тарихи атауы қайтарылды. Тұңғыш Президентіміз Н.Ә. Назарбаевтың Жарлығына сәкес 1997 жылы 10-желтоқсаннан бастап Ақмола қаласы тәуелсіз Қазақ мемлекетінің астанасына айналды. Ал елбасының 1998 жылы 6 мамырдағы Жарлығымен Ақмола атауы Астана болып өзгерді.

2. Тәуелсіз Қазақстан. Тәуелсіздіктің туы желбіреген оның астанасы дәл бүгін айдай әлем алдында шұғылалы нұрға бөленген шаһар ретінде танылып отыр. Ерке Есілдің жағасында бой көтерген Елордамыздың терезесі тең, тұғыры биік, киелі қонысқа айналып отыр. 

3. Жазба деректер бойынша «Бірінші қала» болған Испиджаб (Сайрам) 7 ғасырда белгілі болған. Әйгілі Күлтегін, Білге қаған тас ескерткіштерінде Тарбанд деген атпен жазылған – Отырар, сыр өңіріндегі – (Отырар) Жанкент, қазақ хандығының астанасы – Орынбор, Қызылорда, Алматы, бүгін Астана.

4. Өсер ел толқынға қарап бой түзесе, байтақ жұрт Елордаға қарап өседі. Ғасырлар тоғысында халықтың мұрат-мүддесі таңдаған Астана дидарының келбеттену кезеңімен салыстырсақ, онда әлдеқайда көп уақыт, ұзақ ғұмыр кешкендей сезінер едік. Бүгінгі Астана –Тәуелсіз мемлекетіміздің нығайып, көркеюінің тетігі. 

9. Көршіңіздің ойын біліңіз.

Егер мен Президент болсам,   ...  

10. Төмендегі кестені толтырыңыз.

	           Не білдім?
	Не білемін?
	Не білгім келеді?

	
	
	

	
	
	

	
	
	

	
	
	

	
	
	


11.  Мына тіркестердің орысша баламасын жазыңыз.
Жібек жолы, ежелгі, тәсіл, сауда-саттық, керуен, күре жол, тауар, адамзат өркениеті, көне орта ғасырда, сапар шеккен, саудагерлер, бағалы тастар, бояулар, құл саудасы, табыну, кесене, түйістіруде, ат жабдықтау, бай ауыз әдебиеті, көпір.

12. Мәтіннен терминдерді теріп жазып, түрлеріне, жасалу жолына қарай жіктеп түсіндіріңіз.
Ұлы жібек жолы 

«Ежелгі байланыс» тәсілдерінің бірі Ұлы Жібек Жолы еді. Ол тұрақты дипломатиялық және сауда-саттық, қарым-қатынас жасалатын күре жол қызметін атқарып келді. Қытай жібегі тиелген кеуендер шығыстан батысқа қарай, ал Орталық Азиядан, Таяу және Орта Шығыстан, Жерорта теңізінен тауар тиелген керуендер батыстан шығысқа қарай тап осы түркілердің жерін басып өтетін. Бұл байланыс көпірінің маңызы дүниенің екі бөлігі арасындағы материалдық ауыс-түйіспен ғана шектеліп қалмай, оның шеңберінен өте-мөте алысқа кетіп жатты. Ол алуан түрлі мәдениеттер мен халықтарды бір-бірімен байланыстырып, сонау ежелгі заманнан бері идеялар алмасудың тұрақты да маңызды факторы ретінде қызмет етіп келді», – дейді елбасы Н.Назарбаев.


Ұлы Жібек Жолы – адамзат өркениеті жасаған тарихи ескерткіштердің бірі. Біздің дәуірімізден бұрынғы ІІ ғасырдан басталған бұл жол Еуропа мен Азияның – Батыс пен Шығыстың арасын жалғастырған көпір болған. Оның Қазақстан жерін кесіп өтетін тұсында 6 – ғасырдан бастап екі бағыт кең өрістеген: Сырдария және Тянь-Шань керуен бағыттары. Бірінші жол Қытайдан басталып, Шығыс Түркістан арқылы Жетісуға, әрі қарай өткен. Бұл бағыттағы Батыс пен Шығысты жалғастырған өзен Сырдария болған. Жетісу мен Оңтүстік Қазақстандағы сауда қалалары – Суяб, Навокент, Құлан, Тараз, Испиджаб, Отырар, Шавгар, Янгикент. Екінші жол Шығыс Түркістаннан басталып Жетісу  жағалап, Шашқа (Ташкентке) өткен. Одан Азиямен, Византиямен жалғасқан. Бұл жолдағы қалалар  - Суяб, Баласағұн, Тальхир, Тараз, Газгирд (Қазығұрт). Бұл қалалар көне орта ғасырларда Жапониядан, Корея мен Қытайдан Орталық Азияға, содан Ресей мен Византияға сапар шеккен саудагерлер жолының орталықтары болған.


Бұл жолмен әр түрлі тауарлар – жібектер, бағалы тастар мен күмістер, дәрілер мен бояулар тасымалданған. Құл саудасы да өркендеген. Жібек Жолы бойында өнер (би, музыка, сурет, сәулет өнерлері) мен дін (ислам, христиан, будда, манихей) дамыған. 14-15-ғасырларда Түркістанда түркі халықтары табынатын атақты ғұлама ақын Қожа Ахмет Иассауиге үлкен кесене – кешен орнатылған.

10.  Мына сөздердің синонимін табыңыз.

Ұлы, тәсіл, көне, сапар шегу, бағалы, көпір, керуен, ежелгі, ғұлама, алуан түрлі, табынатын.
11. Мәтінге жоспар құрыңыз. Тірек сөздерді теріп жазыңыз.
12. Жібек Жолы туралы не білесіз? Сұхбаттасыңыз.

Оқыңыз, қызық!

ШЕКАРАДАҒЫ   ҚАРАҚҰЙРЫҚ
Таяуда ғана Шыңғыс Айтматовтың “Новый мир” журналында жарияланған жаңа романының екі бөлімін оқып шықтым. Орысша аты — “Плаха”. Бұл жазалы адамның басын төсеп, балтамен шабатын кеспелтек ағаш... Романда Ақбара мен Тасшайнар дейтін екі қасқыр бар. Ақбарасы — қаншық. Тасшайнар — арланы. Ұшы-қиырсыз Мойынқұмнан пана таппай, ауа-ауа Ыстықкөл маңындағы тауға барып тығылады. Бірақ қазір аң атаулыға таудан да пана табу қиын-ау...

Бүны несіне жазып отырмын? Жуырда бір топ ақын-жазушы шекара жақта болып оралдық. Сондағы байқағаным: шекара бойынан сары ала қазды, бұлдырықты көп көрдім. Ішкі жақтан оларды кездестіру қиын. Біз жүрген жол бойында машинамен жарысып бір табын қара-құйрық сылаңдап кетіп барады. Ішкері беттемейді. Шекара бойлай қана қашқан болады. Онысы тек адам қарасы көрінсе әбден запыс болғандықтан. Әйтпесе мұнда оларды ешкім атпайды. Жай киінген кісі болмаса, олар тіптен жасыл фуражкалы шекарашылардан сескенбейтін де сияқты.

Таң қаларлық: шекара болған соң, онда сақшылар жүрген соң мылтық болады, оқ болады. Ал қарақұйрықтар ғой сол мылтық пен оқтың арасына келіп тығылған. Бұл араға браконьерлер өте алмайды. Соны аң екеш аң да сезген.

Шекара бойы адамға да, аңға да ұдайы тыныштық болғай!
ЕСЕК  ПЕН  БҰЛБҰЛ
(И.Крыловтан)
Тойған есек шөпті оттап маңайдағы
Соңырқап шатқа кетті қай-қайдағы.
Қаңғырып өлкені өрлеп келе жатып, 
Жолықты бір бұлбұлға тоғайдағы:
— Сенбісің, ақын бұлбұл, жаңа көрдім,

Атыңа жұрт мақтаған құмар едім.

Бір сайрап берсең, қалқам, өзім естіп,

Рас па екен жүрттың сөзі, сынар едім.
Өнерге салды бұлбұл сонда аңыратып,
Шыңғыртып, шымырлатып, сорғалатып.
Мың түрлі күйге салып толқындады,
Маңайда жан біткенді таңырқатып.
Қой жатыр, қойшы тыңдап тұрды елбіреп,
Көзіне қып-қызыл боп, жас мөлдіреп.

Жел соқпай, құс шуламай, бәрі жым-жырт,

Әнге көңіл жіберіп тұрды елжіреп.
Бұлбұл болды, тосып тұр есек сөзін,
Есек жерге қаратып екі көзін:
“Іш пыспай-ақ тыңдарлық бар екенсің,
Әттеген-ай! Білмепсің әтешті өзің,
Екенсің ән салуға сен-дағы епті,
Сен біраз әтеш әнін үйрен!” — депті
Бұл сықылды сыншының сөзін естіп,
Көз көрмеске бұлбұл да ұшып кетті.
Демеймін мені мақтасын, 
Я жақсын, я жақпасын,
Сөйтсе де мұндай сыншыдан
Құдайым бізді сақтасын.
(Абай) 
СОБЖ тапсырмалары:

Сіз бұл адамды білесіз бе?

«Халықтың кемеліне келіп өркендеуі үшін ең

 алдымен азаттық пен білім керек»

Ш.Уәлиханов.


1. Мәтінді оқыңыз. Мәтін бойынша сұрақтар қойыңыз.
ҰЛЫ ҒАЛЫМ ӨМІРІ ҰРПАҚҚА ӨНЕГЕ

Шоқан Шыңғысұлы Уәлиханов (1835-1865) қазақтан шыққан географ, Қазақстанды, Шығыс Түркістанды, Орталық Азияны зерттеген саяхатшы, ойшыл, тарихшы, этногроф. Шоқан қазіргі Көкшетау облысындағы Обаған көлі жағасында Құсмұрын деген жерде 1835 жылы дүниеге келген.

      Әкесі Шыңғыс әйгілі Абылай ханның немересі. 

      Жасынан медреседе сауатын ашқан Шоқанды әкесі 1847 жылы Омбы қаласындағы кадет корпусына оқуға береді. Зерек Шоқан орыс тілі мен әдет ғұрпын аз уақытта-ақ үйреніп қала өміріне тез бейімделеді. Білімқұмар жас бұрыннан оқып жүрген орыс балаларын қуып жетіп, оқытушылардың көзіне түседі. Мұнда өзімен қатар оқып жүрген, қазақ жерінде туып өскен Г.Н.Потанинмен танысып, екеуі дос болады, бірге Орта Азияға саяхатқа шығуды армандайды.

       Шоқан кадет корпусын 1853 жылы 18 жасында бітіріп шығып, Батыс Сібір генерал губернаторлығында қызмет етеді. 

       1856  жылы Орта Азияны зерттеуге құрылған әскери экспедиция құрамына алынып, қазақ жерін, Ыстық көл маңын, Орта Азияны зерттеуге қатысады.

       1856  жылы Шоқанның патшалық Ресейдің географиялық қоғамын басқаратын П.П. Семенов Тянь-Шанскиймен кездесуі кейінгі өміріне көп өзгерістер жасайды. П.П. Семенов Тянь-Шанскийдің ұсынуымен 1857 жылы 22 жастағы Шоқанды орыс география қоғамына толық мүше етіп қабылдайды. Сол кездегі көптеген ғылыми экспедициялар П.П. Семенов Тянь-Шанскийдің тікелей қолдауымен жасақталды. Шоқанның Қашқария сапары П.П. Семенов Тянь-Шанскийдің басшылығымен ұйымдастырылды. Қашқария бұған дейін Еуропа елдерінің бірде бір саяхатшысы өте табысты болып, ол көптеген ғылыми мәліметтер жинап қайтады. 

      Шоқан «Жоңғария очерктерін», «1858 – 1859 жылдардағы Алты шаһар немесе Қытай провинциясын Шығысындағы алты қала жағдайы», «Тау қырғыздары туралы», «Шаман діні», «Күнделік дәптерлер» атты еңбектерін жазады. Осы жазған еңбектері дүние жүзінің көптеген тіліне аударылды. Қырғыздың атақты «Манас» жырын алғаш жазып алғанда Шоқан еді. Бірақ ғалымның өмірі қысқа болды.

2. Мәтінді оқып, баяндаңыз.
                

ТЕКТІДЕН ТЕКТІ ТУАР ҚАЙТАЛАНБАС

«Ш. Уәлиханов – аққан жұлдыздай жарқырап өте шыққан аяулы ғалым», – дейді В.И. Веселовский.

«Мен үшін бұл жердегі қазақ пен қырғыз әдет-ғұрпының аса білгірі Сұлтан Уәлиханов пен тілмәш Бардагиевтің берген мәліметтері аса пайдалы болды», – дейді Тянь-Шанский.

«Корпустың оқытушылары Шоқанды болашақ зерттеуші, тіпті, ғалым болуы да ықтимал деп жүрген кезде Шоқан небары 14 жаста ғана болатын.

Орта жүзден шыққан қазақ, қазақтың соңғы ханы Уәлидің немересі және Шыңғыс ханның ұрпағы атақты Абылай ханның шөбересі, керемет дарын иесі Ш.Уәлиханов», – дейді Т.Н. Потанин.

«Қазақ жері талай ғұламаларды дүниеге әкелді. Өздерінің барлық ізгі тілектерін жас жеткіншектердің ұлттық дүниетанымының қалыптасуына, дамуына арнаған ағартушыларымыз - Ш.Уәлиханов, Ы.Алтынсарин, А.Құнанбаев. Халықтық дүниетанымы өзен болса, ал үшеуі сол өзенге құйған үш саласындай. Олар кең Қазақстанның шалғай жатқан өлкелерінен шықса да, үшеуі бір туғандай сезілетін асыл жандар. Бұл үшеуі заманында надандық түнегі басқан қараңғы сахарадан шыққан алғашқы елшілер, ізденушілер еді», – М. Әуезов.

«Шоқан өзінің атамекенін көгалдандыру, ағаштың жаңа түрлерін өсірумен көп айналысқан. Ол әкесімен бірге өз ауылының жанындағы тау іргесіне қайың ағаштарынан әсем алея орнатқан».
«Айғаным Шоқан үшін халық даналығының сарқылмас бұлағы болған», – дейді Ә. Марғұлан.

«Уәлихановтың түр-әлпетінен оның тәрбиелі, ақылды, білімді жан екендігі байқалып тұрды, маған ол өте қатты ұнады», – дейді А.Е. Врангель.

3. Берілген мәтінді оқып, мәтін мазмұнының негізінде өзара

сұхбат құрыңыздар.

Шоқан – әдебиет зерттеушісі, жазушы, фольклоршы. Шоқан экспедиция құрамымен Жетісу, Жоңғария, Тарбағатай, Алакөл өңірі, Қашқария, «Жоңғария очерктері», «Қытай империясының Батыс провинциясы және Құлжа қаласы», «Қырғыздар туралы жазбалар», «Қазақ халық поэзиясының түрлері» деген еңбектер жазады.  Бұл еңбектерінде барған жердің табиғаты мен ел тұрмысын жазушылық шеберлікпен суреттейді. Ол «Қозы Көрпеш – Баян сұлу», «Ер Көкше», «Абылай туралы» жырларды жазып алған. Ғалым «Тарихи аңыз әңгімелер» еңбегінде ХУШ ғасырдағы батырлар туралы қызықты деректер келтіреді. Қазақ өлеңдерін қара өлең, қайым өлең, жыр жоқтауға бөліп өлең құрылысын зерттейді. Эпостық жырлардың ішінде «Манасты» «тереңнен нәр алып, ұзақ замандар бойы дамыған сахараның «Иллиадасы» секілді» деді ол.  «Манас» жыры туралы мәліметтің жоқ кезінде оны орыс, Еуропа қауымына таныстырады. Шоқанның әдебиет саласындағы еңбектері ХІХ ғасырдағы озық әлемдік ескерткіштер қатарына қосылады.

4.  Мәтіннен  етістіктерді теріп жазыңыз. Қандай тұлғада тұрғанын анықтаңыз. Етістіктің қай тұлғасы көп берілген?

Ғалым - қазақ, қырғыз, ұйғыр, және басқа да тілдерді жете білген, бала кезінен-ақ араб, парсы тілдерін меңгерген, кейінірек монғол, қалмақ, қытай тілдеріне байланысты арнаулы ізденістер жүргізген. Оның қылқаламынан шыққан «Автопортрет», «Қашқариялық келіншек» сияқты 150-ден астам көркем суреттері бар. Ойшыл Шоқанның: «Халықтың кемеліне келіп өркендеу үшін ең алдымен азаттық пен білім керек» деген пікірі оның ойшылдығын дәлелдеді. Оның көпке мәлім еңбектері «Абылай», «Жоңғария очерктері», «Көкетай ханның өлімі», «Алты шаҺардың хал-жайы». 

5. Көршіңізбен ой бөлісіңіз. Келісіңіз немесе қарсыласыңыз.
Шоқанның «Елдегі мұсылмандық туралы», «Шаман дінінің қазақтар арасындағы қалдықтары» атты еңбектерінде дінтанушылық сипаттары көрінеді. Ол «Сібір тарихынан хаттар» еңбегін, сондай-ақ, қазақ-қырғыз халықтары мәдениеті, әдебиеті, фольклоры туралы ғылыми пікірлер жазған. Еуропа еліне Қашқарияны тұңғыш танытқан. Оның өмірінде «Ыстық көл сапары», «Қашқария саяхаты», «Петербург сапары» өте маңызды болды.
6. Мына мәтін бойынша жұмыс жасаңыз:

· мәтіннің стилін анықтаңыз;

· терминдерді теріп жазыңыз;

· мәтін бойынша жоспар құрыңыз;

· мәтін мазмұнын баяндаңыз.

· мәтінде көтерілген мәселеге байланысты өз 
     ойыңызды ортаға салыңыз.

МЕМЛЕКЕТТІК ШЕКАРА

Мемлекеттік және құқық теориясы бойынша мемлекеттің негізгі

белгілерінің бірі ретінде халықтың территориялық ұйымдасуы және сол территория шеңберінде жүретін биліктің болуымен сипатталады. Қазақстан мемлекеті тарихи түрде құрылған территорияға ие. Қазақстан, Қытаймен, Өзбекстанмен, Қырғызстанмен, Түркменстанмен, Ресеймен шекаралас. 


Кез келген мемлекет өмірінде шекара маңызды рөл атқарады. Шекара

арқылы мемлекет орналасқан жердің көлемін нақтылы көріп, елдің экономикалық, саяси, әлеуметтік жағдайына сипаттама беруге болады. Сондықтан әр мемлекет өз шекарасын қатаң түрде сақтауға мүдделі. Бұл туралы «Қазақстан Республикасының мемлекеттік шекарасы туралы» Заңында «біздің мемлекет өз территориясының шекарасын құрлықта, теңізде және ауа кеңістігінде Қарулы күштерімен қорғайды» делінген.


Қазіргі уақытқа дейін Қазақстан Республикасы мен Ресей Федерациясы

арқасында шекара нақтылы белігіленіп, заңды түрде рәсімделмеген болатын. Тәуелсіздігіміздің алғашқы жылдарында мемлекеттік шекара қауіпсіздігі мәселесі үлкен сұрақтар астында болды. Сондықтан жас мемлекетіміз егемендігінің алғашқы кезінен бастап өз шекарасын заңды түрде бекітуге асықты. Шекара мәселесі үлкен саясат пен біліктілікті және ұзақ уақытты талап етті. 


2005 жылдың 18-қаңтарында Мәскеуде Қазақстан Республикасы мен 
Ресей Федерациясы арасында қазақстандық-ресейлік мемлекеттік шекара туралы келісім-шартқа екі ел президенттері қол қойды. Келісім-шартқа территориялдық біртұтастық және шекаралардың бұзылмаушылығы сияқты халықаралық құқық нормалары мен принциптері, 1992 жылдың 25-мамырында қол қойылған екі ел арасындағы достық, ынтымақтастық және өзара жәрдемдесу туралы Келісім ережелері, 1998 жылдың 6-шілдесінде қол қойылған XXI ғасырға бағытталған Ресей Федерациясы мен Қазақстан Республикасы арасындағы мәңгілік достық және одақтастық туралы Декларация ережелері және 1998 жылы 12-қазанда қол қойылған Ресей Федерациясы мен Қазақстан Республикасы арасындағы мемлекеттік шекараны делимитациялау ниеті жөніндегі Протокол ережелері негіз салды.


Келісім-шарт негізі 8 баптан және қосымшадан тұрады. Қосымшада

қазақстандық-ресейлік мемлекеттік шекараны өту жерлеріне сипаттама берілген Шекара 1428 нүктелерге бағытының өзгеруіне байланысты бөлінген. Онда шекараның әр бөлігінің ұзындығы, бағыты және геодезиялық сипаттамасы берілген. Шекараның жалпы ұзындығы 7,5 мың шақырымды құрайды. Бұл шекара әлем бойынша құрлықта орналасқан ең ұзын шекара болып, заңды түрде алғаш рет халықаралық дәрежеде рәсімделді. 

2006 жылыдың 12-қаңтарында Астанада екі ел Президенттері осы

келісім-шартқа байланысты ратификациялық грамоталармен алмасты. Осы күннен бастап бұл келісім-шарт заңды күшіне еніп, біздің шекара заңды түрдегі мемлекеттік шекара болды. Шекараларымыз мықты болып, егемендігіміз арта берсін ағайын!    









(Әбішев Д.)

  7. «Мемлекеттік шекара» мәтіні бойынша 10 сұрақтан тұратын тест тапсырмасын жасаңыз. 
8. «Теледидар көру – адамның ақыл есіне зиян» тақырыбына пікірсайыс.

9. Сұрақтарды топ болып талқылаңыздар.

1) Теледидардың жағымды және жағымсыз жақтары.
2) Теледидардың альтернативасы бар ма?
3) Теледидар қазіргі заманда.
4) Теледидардың болашағы бар ма?
10. Кестені толтырыңыз.
	Бұрыннан білемін
	Мен үшін жаңа ақпарат
	Менің ойыма қайшы
	Келісе алмаймын, білгім келеді
	Бұл ақпарат мені таңғалдырды

	Студент мәтінде кездескен бұрыннан білетін мәліметтерді жазады.
	Мәтін арқылы білген жаңа мәліметтерді тізіп жазады. 
	Студент бұрыннан білетін мәліметтерге қайшы мәліметтерді жазады. «Мен бұл туралы былай естігенмін, бірақ лд лдай емес екен» және т.б.
	Студент өзі келіспейтін немесе түсініксіз мәліметтерді, түсініктерді, сөздерді жазады.
	Студент өзін таңғалдырған мәліметтерді тізіп жазады.


________________________________________________________________________________

7-САБАҚ

________________________________________________________________________________
ҒАЖАЙЫП ТАУЛЫ ӨЛКЕЛЕР
1. Сөздермен жұмыс. Сөздікті пайдаланыңыз.

аласа таулар, таулар жүйесі, жер бедері, алуан түрлі, тегіс жерлер, ұсақ шоқылар, жанартау, тау түзілу процесі, мүжілген, теңіз деңгейі, үлкенді-кішілі үңгірлер, ежелгі таулар.
2. Мына мәтін бойынша жұмыс жасаңыз:

· мәтіннің стилін анықтаңыз;

· терминдерді теріп жазыңыз;

· мәтін бойынша жоспар құрыңыз;

· мәтін мазмұнын баяндаңыз.

Қазақстан жеріндегі аласа таулар жүйесіне Сарыарқа, Мұғалжар, Маңғыстау таулары жатады. Сарыарқа тауы солтүстүгінде Батыс Сібір жазығынан басталып, оңтүстігінде Балқаш көліне дейінгі аралықты, батысында Торғай үстіртінен шығысында Сауыр-Тарбағатай таулы жүйесіне дейінгі аралықты алып жатыр. Жер бедерінің теңіз деңгейінен биіктігі 250-400 метр. Сарыарқаның жер бедері алуан түрлі. Мұнда тек тегіс жерлер ұсақ шоқыларға алмасып отырады. Сондықтан да «Қазақтың ұсақ шоқысы» деп аталған. Сарыарқаның шоқыларының биіктігі де әр түрлі. Сарыарқаға Ұлытау, Құмтас, Баянауыл, Қарқаралы, Шыңғыстау, Көкшетау таулары жатады. 

Палеозой эрасында қазіргі Сарыарқа жерінде жанартаулар атқылап, тау түзілу процесі жүрген. Содан бері миллиондаған жылдар өтті. Таулар біртіндеп мүжіліп, ұсақ-ұсақ шоқыларға айналған. Сарыарқа өнірінің табиғаты өте әсем, көрікті. Сарыарқа жерінен жел, жаңбыр мен қар, күн сәулесі, ауа райы т.б. әсерінен мүжілген әр түрлі пішінді тауларды, үлкенді-кішілі үңгірлерді кездестіре аласыз. 

Мұғалжар тауы – Орал тауының қазақ жеріндегі жалғасы. Тау солтүстіктен оңтүстікке қарай екі жүз шақырым жерге созылады. Оның теңіз деңгейінен биіктігі орташа есеппен 450 метр. Ең биік шоқысы – Үлкен Боқтыбай (657 метр).  Мұғалжар тауы шөгінді және магмалық  жыныстардан құралған ежелгі тауларға жатады.

Маңғыстау таулары Қазақстанның батысында Каспий теңізінің Маңғыстау түбегіне дейінгі аймақта созылып жатыр. Маңғыстау таулары құрылысы, жер бедерінің жалпы ерекшеліктері жағынан Сарыарқа тауларына ұқсас. Маңғыстау тауының Қаратау жотасының биіктігі – 556 метр. Таулар құмтас, кристалды сланец, қара әктас (Қаратау), ақ әктастардан (Ақтау) құралған. Маңғыстау тауының оңтүстігінде Қазақстандағы теңіз деңгейінен ең төмен жатқан жер – Қарақия қазан шұңқыры бар.

3. Мына сұрақты топ болып талқылаңыздар.
1. Неліктен Сарыарқаны «Қазақтың ұсақ шоқысы» деп атайды?

2. Сарыарқаның географиялық орны мен шоқыларын ата.

3. Сарыарқаның қандай әсем жерлерін білесіңдер?

4. Сарыарқаның аса пайдалы қазбаларын атаңыз.

5. Сарыарқаның өсімдігі мен жануарлар дүниесі.

6. Сарыарқа табиғатын қорғау туралы айтыңдар.

7. Маңғыстау тауының ең биік нүктесін айтыңыздар.

4. Диаграмманы оқыңыз.





Аласа таулар

Мұғалжар






Маңғыстау

Шыңғыстау

Қазақтың


Қарқаралы





   ұсақ

Ұлытау


шоқысы


Баянауыл

5. Мәтінде берілген ойды өзара пікір алысып, жалғастырыңыз.


«Сұлулықты, көркемдікті түсіне білудің өзі - үлкен эстетикалық тәрбие күші. Ұшқан құс, жүгірген аң, өзен-көл, тау-тас, өсімдіктер дүниесі - бәрі де адамға ләззат береді. Ес білгеннен бастап ата-анасының үлкендердің өсиеттерімен тәрбиеленген ұрпақ өзі де табиғатқа нұқсан келтірмейді және өзгеге де жол бергізбейді» - деген Ш. Уәлиханов.
 Ш. Уәлихановтың  бұл аталы сөзімен келісесіз бе? Идеялық мәні неде?
6. Шағын мәтінді оқып, досыңызға баяндаңыз.
Қазақстан жеріндегі биік тауларға республиканың шығысынан оңтүстік-шығысына қарай созылып жатқан Алтай, Жоңғар Алатауы, Тянь-Шань, Сауыр-Тарбағатай таулары жатады. 

Тянь-Шань тауы. Қазақстанның  оңтүстік шығыс бөлігін алып жатыр. Тянь-Шань қытай тілінен аударғанда «тәңір шыңы» деген мағынаны білдіреді. Шындығында да Тянь-Шаньның шыңдары өте биік. Тянь-Шань таулы өлкесінің біздің жеріміздегі ең биік шыңы – Хан Тәңірі. Оның биіктігі 6995 метр. Тянь-Шань таулы өлкесіне кіретін тау тізбіктері ендік бағыт бойында жатыр. Тянь-Шань таулы өлкесі Батыс Тянь-Шань, Орталық Тянь-Шань, Солтүстік Тянь-Шань деп бөлінеді. Тянь-Шань тауының солтүстік жотасы – Іле Алатауының етегінде республикамыздың астанасы Алматы қаласы орналасқан. Тянь-Шань өлкесі үшкір шыңды, мұздықты, ал кейбір жоталарының төбесі тегіс болып келеді. Іле Алатауында тау түзілу процесі әлі аяқталмаған деп саналады.

Жоңғар Алатауының солтүстік-батыс бөлігі Қазақстан жеріне қарай тарамдалып еніп тұр. Жоңғар Алатауы солтүстігінде Алакөл қазан шұңқыры мен оңтүстігінде Іле өзені аңғары аралығында батыстан шығысқа қарай созыла орналасқан. Қытайдағы Ебінұр көлінің ойысы мен Қазақстандағы Алакөлдің қазаншұңқырын қосып жатқан тау аңғарын Жоңғар қақпасы деп атайды. Жоңғар қақпасы арқылы Қазақстанды Батыс Қытаймен жалғастыратын «Достық» темір жолы өтеді.

Сауыр-Тарбағатай жапсарлас жатқан жоталар. Сауыр – бұл жоталардың ішіндегі ең биігі. Оның биіктігі 3816 метр. Тарбағатай тауының ең биік жері 3134 метр.

Алтай таулы өлкесі. Қазақстан жеріне оңтүстік батыс бөлігі кіреді. Алтай таулы аймағын Оңтүстік Алтай, Батыс немесе Кенді Алтай және Қалба жотасы деп үшке бөледі. Ең биік жері – Кенді Алтайдың Мұзтауы (4506 метр). Кенді Алтай пайдалы қазбаларға өте бай.

Лексикалық түсініктеме

еңістене – төмендеу (етістік)

тысқары – шет, алыс

бұғаз (геогр. ат) – 

жапсарлас – шектес, қатар

тарамдану – салалану 

7. Мәтін бойынша жұмыс жасаңыз:

1. Мәтіндегі бөлімдерге жоспар құрыңыз.

2. Мәтіннің бөлімдеріне арнайы сұрақтар дайындаңыз.

3. Сұрақтарға мәтіннен жауап жазыңыз.

1) Тянь-Шань тауының қазақ жеріндегі ең биік шыңын ата. 

2) «Тянь-Шань» қытай тілінен аударғанда қандай мағына береді?

3) Табиғаты өте әсем тау көлі Көлсай қай тауда орналасқан?
4) Биік таулы өлкелерге жататын қай тау пайдалы қазбаларға бай?

5) Тянь-Шань тау жүйесінің қандай бөлігі Қазақстан аймағында түгелімен жатыр?

6) Тянь-Шаньнан бастау алатын жеті өзенді ата.

8. Сөйлемді аяқтаңыз.
«Егер де мен болсам ...»

1. Егер мен Табиғатты қорғау министрі болсам, .. .

2. Егер мен мұнай мен табиғи газдың мол қорын тапсам , ...
3. Егер мен туристік фирманың президенті болсам, ...
4. Егер мен алтын мен күмістің мол қорын тапсам, ... .

9. Тау сөзіне анықтауыштар жазыңыз.

Үлгі: биік тау, аласа тау, әсем тау.
10. Оқыңыз. 

Табиғатқа, оның баға жетпес байлығына деген көзқарасын Шәкәрім Құдайбердіұлы былай деп көрсетеді: «Табиғат бәріне жеткілікті байлық берді. Осы жер райын адамдар дозаққа айналдырды. Халықтар аға-қарындас болып өздерінің ақылдарын тіршілікте еңбекке пайдаланса, табиғат берген байлықты ақылмен игерсе ешкім таласпас еді, дүние – бұл жұмақ!..». 

Ш. Құдайбердіұлының көзқарасымен келісесіз бе?

Қосар ойыңыз.
11. Мына төменде берілген өлең жолдарын түсініп оқып, талдаңыз.

Орман да сиреп барады,

Тауыңа түскен жараны 


Барады сиреп аңдар да.  

Жазатын балам жан бар ма?!

Жер сау болса – Адам сау

Өміріңмен жалғастым 

Жер айналдың...



Қайта туып...

немесе

Жапырақ жүрек жас қайың

Сен-дағы жерден нәр алдың, 

Жанымды айырбастаймын 

Мен-дағы жерден нәр алдым.

Немесе:

Мына дәуір менікі, ғасыр мына...

Келер ұрпақ өзінше өлеңдетер...

Келер-кетер ғасырлар, келер-кетер,
...       Біздің мынау қолтаңбамыз басулы                  Өзім жырлап қалайын ғасырымды, 
Құрметтеңдер XX ғасырды!  -

· М. Мақатаевтың қай  өлеңдерінен үзінді берілгенін табыңыз.
· Ақын өлеңдерінде  экологиялық тәрбиенің берілуі қалай суреттелген?  
10. Мына мақал-мәтелдерді аяқтаңыз.

Тау кезеңсіз болмас, ...  ...  ...  . Сулы жер құнарсыз болмас, ... ... ...  ...   .
Жер шегесі – тау, ...  ...  ...  . Тау мен тасты су бұзар,  ...  ...  ...  .
Керекті сөздер: Дау шегесі – ант, өлке өзенсіз болмас, таулы жер бұлақсыз болмас, адамзатты сөз бұзар.

СОБЖ тапсырмалары:
Сіз бұл адамды білесіз бе?

1. Мына мәтін бойынша жұмыс жасаңыз:

-  мәтінді оқып, түсініңіз. 

-  мәтінге жопар құрыңыз. 

-  мәтінді әңгімелеңіз. 

-  мәтіннен терминдерді теріп жазыңыз.

 

ҚАНЫШ ИМАНТАЙҰЛЫ СӘТБАЕВ

Аса көрнекті ғалым, геолог, мемлекет қайраткері, Лениндік /1957/ және Мемлекеттік сыйлықтардың лауреаты, Қазақ Ғылым Академиясын ұйымдастырушы әрі оның тұңғыш президенті, академик Қаныш Имантайұлы Сәтбаев. Ол 1899 жылы Павлодар облысы, Баянауыл ауданында қазіргі Қ.И.Сәтбаев атындағы кеңшарда дүниеге келді. 

Қаныш бала күнінен-ақ зерек, ауылдағы құрбы-құрдастарының арасында ерекше бала болып өсті. Ол ауылдық мектептен кейін Павлодардағы екі жылдық орыс-қазақ училищесін, одан соң 1914 жылы Қаныш Семей педагогикалық семинариясына түсті. 

Оқытушылар семинариясында Қаныш үлгілі әрі озат оқыды. Осында топжарған жастардың қатарында Мұхтар Әуезов те бар еді. Олар экономика, мәдениет саласынан мағыналы да саналы білім алуға өте құштар болды. 

Одан кейін Қаныш Сәтбаев Томскінің технологиялық институтына түсіп, оны 1926 жылы бітірді. Қаныш Имантайұлы еңбек жолын Атбасар түсті металдар трестінде инженер геолог болып бастады. Кейіннен Қарсақбай кен комбинатында геологиялық барлау бөлімінің бастығы, бас геолог қызметінде болды. 1941 жылы Алматыға қызметке шақырылып, геологиялық ғылымдар институтының директоры болып тағайындалды.

Қ.И.Сәтбаевтың өмір жолы Қазақстан экономикасының даму жолымен тығыз байланысты. Геолог ретінде ең алғашқы зерттеу жұмыстарын Қарсақбай, Темір, Жезқазған, Атбасар, Спасск кен орындарын зерттеуден бастады. Атасу, Аят темір кенін, Қорғасын, Үлкен Жезқазған полиметалын, Кендірлі аймағының қоңыр көмірі мен Қаратаудың ванадий кеніштеріне барлау жасап, Ұлытаудың ұлан-ғайыр даласын аралап, өзендері мен оның құяр сағаларын зерттеп, халқымыздың игілігіне жұмсауға ат салысты.

Негізгі ғылыми еңбегін Қазақстан кен орындарының геологиясына, минералдық қорларын зерттеуге, пайдалы қазбалардың болжам карталарын жасауға арнады. Ол 640-тан аса ғылыми еңбектің авторы. Қаныш Имантайұлы - рудалы кендердің пайда болуы және олардың жер қойнауында орналасу, таралу заңдылықтарын зерттейтін Қазақстанның металлогения ғылымының негізін салушы. Сәтбаев еңбектері ғылымға зор жаңалықтар енгізді. Қазақстан геологиясын осы заманғы биік сатыға көтерді. Халқымыздың адал перзенті Қаныш Имантайұлына 1942 жылы Жезқазған жеріндегі кенді зерттеудегі зор еңбегі үшін КСРО Мемлекеттік сыйлығы берілді.

Сәтбаевтың қолдауымен 1948 жылы Алматыда Орта Азия геофизика тресі ашылды. 1956 жылы Қазақ КСР Геология және жер қойнауын қорғау министрлігі ұйымдастырылды. Академик Сәтбаевтың ауыр өнеркәсіптің материалдық базасын нығайтудағы ересен еңбегін бүкіл елі мақтан етеді. Ғұлама ғалым Қазақстан мәдениеті мен өнерінің, әдебиетінің зор қамқоршысы, ақылшысы болды. Ол атақты ғалымдар И.П.Бардин, И.И.Мещанинов, М.Келдыш, В.И. Обручев есімдерімен қатар бүкіл әлемге әйгілі болды.
Геология ғылымының дамуына қосқан зор үлесі үшін әрі есімін мәңгі есте қалдыру мақсатымен Қаратаудан табылған, бұрын ғылымда белгісіз болып келген минералға "Сатпаевит" деген ат берілді. Сонымен қатар Жоңғар Алатауындағы биік шың мен мұздық, Қазақстан Республикасының Ұлттық ғылым академиясының Геологиялық ғылымдар институты, Жезқазған кен металлургия комбинаты, Орталық Қазақстандағы бір қала, бірнеше мектеп пен көшелер, өзі туған ауыл Сәтбаев есімімен аталады.
2. Төмендегі сұрақтарға жауап беріңіз. 

1. Қ.И.Сәтбаев кім?

2. Қ.И.Сәтбаев қай жылы, қайда туылған?

3. Ол қайда оқыған?

4. «Сатпаевит» деген ат не үшін берілді?

5. Оның қандай еңбектері бар?

3. Көршіңізден  «Сәтбаев жұлдызы» туралы не білетінін сұраңыз?
4. Төменде берілген етістіктермен сөз тіркесін құраңыз.
келу, тағайындалу, тағайындау, берілу, аталу, болу, өсу, енгізу, мақтан ету, әйгілі болу,  жасау,  арнау, сатыға көтеру, тығыз байланысу.

5. Көп нүктенің орнына төменде берілген етістіктерді жазыңыз.

Геология ғылымының дамуына қосқан зор үлесі үшін әрі есімін мәңгі есте ... .  Сәтбаевтың қолдауымен 1948 жылы Алматыда Орта Азия геофизика тресі ...  Геолог ретінде ең алғашқы зерттеу жұмыстарын Қарсақбай, Темір, Жезқазған, Атбасар, Спасск кен орындарын зерттеуден ...  . 1941 жылы Алматыға қызметке шақырылып, геологиялық ғылымдар институтының директоры болып ...  .

Керекті сөздер: Тағайындалу, ашылу, қалдыру, бастау. 

 6. Диаграмманы оқыңыз.

Қазақ совет геологы




Тәжікстан ССР ҒА-ның









Құрметті мүшесі

Ғалым
Геология ғылымдар институтының директоры





Қ.И.Сәтбаев кім?




Қоғам қайраткері
Рудалық кендер геологиясының









көрнекті маманы

Ғылым академиясының

Тұңғыш президенті





КПСС мүшесі

Кеңес Одағы ҒА-ның


КСРО Жоғарғы Кеңес депутаты


Академигі

7. Мына төмендегі өлеңді мәнерлеп оқып, жаттап алыңыз.
 ҚАНЫШ ЕСКЕРТКІШІ АЛДЫНДА      

Аңсаған Арқаға жан қауышты да,

Ерекше ырғаққа енді дауыс мына.

Асқақ ән,

Асау жырдың құндағысың,

Өзіңді ақын жазып тауысты ма.

Сөз  етер жақынды да,

Алысты да,

Қашан да ақын кештен қалысты ма.

Жездінің жер қойнауын

Жете зерттеп,

Көрген – ау, мол байлығын

Қаныш, сірә.

Алдымда толғанып тұр ойлы кескін,

(Өмірде армандауға тойды ма ешкім).

Асықтың аңсадың да мақсаттарға,

Астында кен қопарып айлы кештің.

Есілген самал қандай кешқұрымғы,

Бір әуен естіледі

Ескі күнгі...

Мен бүгін көріп тұрмын ғасырымның,

Тастарға қашап кеткен

Кескініңді...

(М. Айтхожина)
Оқыңыз, қызық!
Ерте, ерте, ертеде жасыл желекке бөленген ну орман болыпты. Ағаштары мен жемістері күнмен жарыса өсіп, ал жануарлары мен жарыса сайраған құстары орман сәнін онан сайын көркейте түсіпті.


Бір күні сол орманның ағаштарына құрт түсіпті. Құрттар күннен-күнге көбейіп, ағаштар сәнінен айырылады, ал орман құстары мен жануарлары ауру орманнан безіп кетеді. 


– Ух, жаным-ай! Енді не қыламын! Құрт ауруына шалдықтым. Тесіп жеп барады, топырағым сыздайды, ағаштарым сырқырайды, жәрдем ете көріңдер, - деп Орман күні-түні зарлай береді. 


Оның даусын тауға қарай ұшып бара жатқан Бүркіт естіп, қасына келіп: 

–  Орман ата, ауруыңыз жаман екен. Менің биік тауларда өз жұмысым жетерлік, дегенмен естір құлақ болса, айтып көрейін,-деп ұша жөнеледі. 


Ол көл жағасында жүрген Дуадаққа кезігіп, болған жайды баяндайды. Дуадақ: 


– Әркімнің өз жұмысы бар ғой, менің көмектесуге уақытым жоқ,-дейді.

Дуадақ бүркіттің сөзін жерге тастағысы келмей, қамыс арасында жүрген Қазға кездеседі. Қаз: 


– Балапандарымды жылы жаққа ұшуға дайындап жатыр едім, - деп көмектесе алмайтынын айтады.


Қаз да Дуадақтың өтінішін жерге тастай алмай, су жағалап ұшып жүрген Бірқазанға кездесіп көмек сұрайды. Бірқазан: 


– Қалтам балыққа толып тұр. Мен алысқа ұша алмаймын, - дейді. 


Бірқазан алысқа ұша алмаса да, өзенде жүрген Тұйғынға кездесіп, көмек сұрайды. Ол да уақытының жоқтығын айтады. 


Тұйғын да үнсіз қалуға ұялып, көлде жүзіп жүрген ару Аққуға өтініш білдіріпті. Аққу:

– Мен киелі құспын ғой. Маған көп құстар келіп, ақыл-кеңес сұрайды.

Мен саған да ақыл айтамын. Тоғайда жүрген бір құс бар содан өтініп көр. Мүмкін орманды сол емдеп қалар дейді.Ол Тоқылдақ екен.

 Содан бері әлгі орман жайқалып өсіп, құстар мен жануарлар өз мекендеріне оралыпты. Тоқылдақтар ағашты құрттардан, шіруден сақтайды екен. 

                  _______________________________________________________________________________
8 – САБАҚ

          ________________________________________________________________________________

                        ҚАЗАҚ ЕЛІНІҢ ТАБИҒАТ БАЙЛЫҒЫ
1. Мәтінді оқыңыз.
      
Қазақстан жерінің геологиялық құрылысының әр түрлілігінен оның жер қойнауында көптеген пайдалы қазбалар қалыптасты. Республикамыздың жер қойнауында Менделеевтің периодтық жүйесіндегі барлық элемент кездеседі. Қазақстанның пайдалы қазбаларын зерттеуде қазақтың кей қазба байлық түрінен дүние жүзінде бірінші орында.

     
Қазақстанның жер қойнауы жанатын пайдалы қазбаларға бай. Мұнай мен газ, негізінен Каспий маңы ойпатынан өндіріледі. Қазақстанда мұнай өндірудің ісі дамып келеді. Қазір республикада мұнай өңдейтін үш зауыт бар. Атырау, Павлодар және Шымкентте. Павлодар және Шымкент зауыттарын өңделмеген мұнаймен қамтамасыз ету үшін Омбы–Павлодар–Шымкент мұнай құбыры жүргізілген. Таяуда Теңіз кен орынында да осындай зауыт жұмыс істей бастады. Республиканың мұнай өнімдеріне деген қажеттігін арттыру мақсатында - Маңғыстау облысында тағы бір мұнай өңдейтін зауыт салмақшы. Шығысында ұзындығы 400 шақырымға жететін Павлодар– Семей–Өскемен мұнай құбырын салу көзделген

Қазақстанда 400–ден астам көмір кен орны бар.  Олардың көбі Орталық Қазақстанда орналасқан. Ең ірісі - Қарағанды көмір алабы. Қарағанды көмір алабында өндірілетін көмірдің басты ерекшелігі кокстеледі және жабық әдіспен өндіріледі. Сапасы өте жоғары ашық әдіспен өндіргенде көмір тозаңдары атмосфераға араласып, ауаны ластайды. Соңғы жылдары салынғаны - Екібастұз.

Көмір алабының тозаңдары Тянь–Шань, Памир тауындағы мұздық бөктерінен табылып, беттеріне қонған тозаң күннің жылуын көбірек сіңіріп, тұщы су қоры мол мұздықтардың әдеттен тыс еруіне әсер етуде. Темір кенді пайдалы қазбалардың көптеген түрі бар. Темір кенінің сапасы жоғары, құрамында 50-60 пайыз темірі бар кен орындары Солтүстік Қазақстанда орналасқан. Олар - Қашар, Соклов-Сарыбай шөгінді жыныстарында орналасқан. Ал Лисаков кен орындарында марганец, хром, никель Мұғалжар тауы баурайында орналасқан Кемпірсай, Бұрықтал кен орындарынан өндіріледі. Қазақстанда алюминийдің негізгі шикізаты бокситтің бірнеше кен орындары бар. Қазақстанда балқытылған мыс дүниежүзілік стандартқа сәйкес келеді, Мыс кені құрамында 71 пайыз таза мыс бар. Жезқазған, Қоңырат, Бозшакөл кен орындарынан ашық әдіспен өндіріледі. Полиметалл кенінде қорғасын, мырыш, мыс, алтын, күміс басқа да түсті металдар бар кен орындары – кенді Алтайдағы Лениногор, Зырян, Жонғар, Алатауындағы Текелі, Қаратаудағы Ащысай, Жырғалымсай кен орындары. Қазақстанда көптеген алтын кен орындары бар, бірақ алтыннан зергерлік заттар жасайтын кәсіпорын жоқ. Республикамыздың жер қойнауы бағалы және сәндік заттарға өте бай. Ғасырлар бойы зергерлер асыл және бағалы тастардан неше түрлі әшекейлі білезік, шашбау, жүзік, моншақ, алқа, сырға, қапсырма, тұмарқап, белдік сияқты заттар жасаған. Әжелеріміз таққан таза күміс білезіктер, жүзіктер, қазір ұмытыла бастаған шашбаулар, оларды әшекейлеген лағыл, інжу, маржан, нефрит, родонит, лазурит, сапфир, ақық, әсіресе, қазақтар көзден сақтайды деп есептейтін сердолик тастарына Республикамыз өте бай, осы бағалы тастарды пайдаланатын жекелеген зергерлер болмаса, осы уақытқа дейін Қазақстан жерінде зергерлік заттар жасайтын кәсіпорын жоқ. Кенсіз пайдалы қазбаларға республикамыздың жер қойнауы өте бай. Жезқазған, Жетіқара жерінде бірнеше асбест кен орны бар. Оңтүстік Қазақстандағы фосфорит кен орнының дүние жүзінде теңдесі жоқ. Шымкенттегі фосфор зауыты шығарған сары фосфорды көптеген шет елдер сатып алады.

    
Қазақстан - әктас, мергель, мыс, отқа төзімді тас, кварцит құм, минералды бояулар сияқты құрылыс материалдарына да бай.

Лексикалық түсініктеме
қалыптасты – орнықты
жер қойнауы – жер асты, үсті түгел

зор – үлкен

көмір алабы – көмір кені

ластау – бұзу

тозаң – шаң

баурайы – етегі

2. Мәтін бойынша жұмыс жасаңыз:

1) Мәтінді оқып, түсініңіз. 

2) Мәтінге жопар құрыңыз. 

3) Мәтінді әңгімелеңіз. 

4) Төмендегі сұрақтарға жауап беріңіз. 

· Қазақстан қандай пайдалы қазба кен орындары жөнінен дүние жүзінде алдыңғы орындарды иеленеді?

· Көмір, мұнай, газ кен орындары қай жерде орналасқан? 

· Фосфорит кен орындары Қазақстанның қай жерінде орналасқан? 

· Республикамызда рудалы және рудасыз қандай кен орындарын білесіңдер? 

· Өздерің тұрған жерде қандай пайдалы қазбалар бар?

3. Сөз тіркестерін пайдаланып, сөйлемдер құраңыз:

Пайдалы қазбалар, кен орындары, жер қойнауы, жанатын пайдалы қазбалар, көмір алабы, зергерлік заттар, көмір өндіру.
4. «Қазақ елінің табиғат байлығы» мәтіні бойынша 10 сұрақтан тұратын тест тапсырмасын жасаңыз. 
5. Мәтін бойынша сөйлемді аяқтаңыз.

Қазақстанның жер қойнауы ... . Мұнай мен газ, ...   . Қазір республикада мұнай өңдейтін ...  . Қарағанды көмір алабында өндірілетін көмірдің басты ерекшелігі ...   . Көмір алабының тозаңдары Тянь–Шань, Памир тауындағы мұздық бөктерінен табылып, ...   . Ғасырлар бойы зергерлер асыл және бағалы тастардан неше түрлі ...   .
6. Анықтауыштық қатынаста берілген сөздермен сөйлем құрастырыңыз.

Түсті металл, түссіз металл, жұмсақ металл, алтын сақина, күміс сырға, жұмсақ төсек, қатты орындық,  мыс шәйнек, отқа төзімді тас, шыны ыдыс, темір қасық, ағаш қасық.
7.  Мәтіннен  етістіктерді теріп жазыңыз. Қандай тұлғада тұрғанын анықтаңыз. Етістіктің қай тұлғасы көп берілген?

Бағалы  асыл  металдардан  Қазақстанда  алтын  және  күміс өндіріледі. Олардың  көп  бөлігі  табиғи  таза  түрде  емес, өзге  көптеген металдардың  қосындысымен  бірге  кездеседі. Мысалы: алтын,  мыс  және жез. Асыл  металдар  кені  Алтай  өңіріндегі  Қалбек  тауларының батысында  бар. Сондай-ақ  солтүстік   және  оңтүстік  өңірлердің  кейбір жерлерінде  кездеседі. Мұғалжар  және  Сарыарқа  жоталары  қойнауында асыл  металлдар  жатыр.

      Қазіргі  уақытта  Қазақстандағы  асыл  металл  орындарының 195-сіндегі металл  қоры  барланып, 77% алтын  кен  орындары  Бестөбе, Васильков, Жолымбет, Арқалы, Мезек кен  орындарында  шоғырланған.    

       Қазақ  халқының  тарихына, қазбалы  археологиялық  заттарға шолу жасасақ біздің арғы бабаларымыз асыл металдарды ежелден білген. Мысалы: қазақ елінің әр өңірінен табылған асыл бұйымдар, “алтын адамдар”соған дәлел. Олар осы асыл металдарды өндіріп, балқытып, теңдессіз зергерлік өнер үлгісін көрсеткен. Асыл бұйымдардағы алтын мөлшері 97-ден 99% ( пайызға жетеді), яғни олар кен ішінен асыл металды басқа қоспалардан айыратын технологияны - жетік меңгерген. Қазақ  халқы 15 ғасырдан бастап алтыннан гөрі күміс бұйымдарды көп пайдалана  бастады. Алтын және күміс – тат (коррозия) баспайтын металдар. Түстері ашық, жағымды, сирек кездеседі. Алайда олар темірдей берік емес. Майысқақ, жұмсақ келеді. Сондықтан оларды көбінесе сәндік үшін, зергерлік бұйым жасауға пайдаланған. Сондай-ақ күміс қасық сияқты күнделікті қолданыс заттары құйылған.  

8. Қажетті жалғауларды қойыңыз.

Батыс Қазақстан... Каспий маңы ойпаты, Оңтүстік Маңғыстау және Үстірт қыратын... орналасқан газ қоры бар. Жетібай мен Өзендегі  мұнайға серіктес газдардың қоры ғалымдардың алдын ала есебі бойынша жүздеген млрд.текше метрге жетеді. Жанатын пайдалы қазбалар... мұнай, газ, көмір жатады. Мұнай мен газ қоры негізінен республикамыз... батыс аймағын... шоғырланған. Алғаш рет мұнай 1911 жылы Доссор кен орнын... өндірілді. 60 жылдар... бастап Маңғыстау түбегін..., Каспий маңы ойпатын... Өзен, Жетібай, Қаражанбас, Қаламқас мұнай кен орындары ашылды. Өзен мен Жетібай кен орны... мұнай 1250-2500 метр тереңдік... өндіріледі. Бұл ең бағалы мұнай өндіретін кен орны... жатады. 

7. Қазақстанда кездесетін қазба байлықтар туралы қандай мақал-мәтел білесіз? 

8. Мына мақал-мәтелдерді толықтырып, мағынасын түсіндіріңіз.

Арпа, бидай ас екен, ..,  ...  тас екен. Дүниеде   ...   қатты, ...    еріткен ас

тәтті. Асы жоқ ... аяқтың, ...  ал да отқа жақ. Өтпейтін өмір жоқ, сынбайтын ... жоқ. Кішкентай   ..,  қауақтай басжарылады. Көп сөз –    ..,  Аз сөз – ... .
Керекті сөздер:  тас,  тасты, алтын, күміс, алтын, алтынын, темір, тастан
СОБЖ тапсырмалары:

1. Мына мәтін бойынша жұмыс жасаңыз:

· мәтіннің стилін анықтаңыз;

· терминдерді теріп жазыңыз;

· мәтін бойынша жоспар құрыңыз;

· мәтін мазмұнын баяндаңыз.

· мәтінде көтерілген мәселеге байланысты өз 
     ойыңызды ортаға салыңыз.

   Ұлттық байлық
(Қазақстан өнеркәсібі)

Ауыр өнеркәсіптің басты салаларының бірі – металлургия. Ол екі саланы – қара және түсті металлургияны қамтиды. Металлургия зауыттарында кен өндіру және металл қорыту жұмыстары іске асырылады. 1730-1832 жылдарға дейін Қазақстанның Алтайдағы қазіргі ірі кен орындары Березов, Николаев, Зырян, Белоусов, Крюков, Сокол ашылды. Республикадағы түсті металлургияның алғашқы ірі кәсіпорындары – Риддер полиметтал комбинаты мен Қарсақбай
мыс қорыту зауыты ашылды.                                     

Мыс кені – түсті металдардың ішіндегі ең көп қолданылатыны. 1 тонна таза мыс алу үшін 100 тонна шикізатты өңдеу керек, сондықтан мыс зауыты шикізат көзіне жақын салынады. Жезқазған аймағының қазынасын зерттеген академик Қ.Сәтбаев мыс кенінің мол қорын Жыланды жерінен ашты. Бұл - дүние жүзі бойынша әрі мыс кен орындарының бірі. Орталық Қазақстан –  мыс кен орнының шоғырланған жері. Мыс балқыту зауыты Жезқазған қаласында салынған.
Қоңырат, Саяқ мыс кеніне негізделіп Балқаш қаласында мыс балқыту зауыты салынған. Өскемен маңындағы Глубокое елді мекеніндегі мыс кеніне Өскемен қаласында мыс балқыту зауыты жұмыс істейді.

Мыс таза күйінде, қалайы қорытпа қола, никельді қорытпа мельхиор, алюминий қорытпа дюралюминий және мырышты қорытпа латунь түрінде электротехника мен машина жасау өнеркәсібінде кеңінен пайдаланады.

Қорғасын, мырыш кендері Шығыс Қазақстан мен Оңтүстік Қазақстанда көп кездеседі. Бұл кендердің құрамында көп элементтер кездесетіндіктен, полиметалл кендері деп те аталады. Өйткені кен құрамында қорғасын, мырышпен қоса алтын, күміс, титан, магний, сурьма, мыс, күшәлә (мышьяк) де кездеседі.
Қорғасын–мырыш комбинаттары полиметалл кеніне жақын салынады.
 Еліміздегі полиметалл өндірісінің басты ауданы







2. Өлеңді түсініп, жаттап алыңыз.
                       Атырау

                     Донор дала

Жеті қабат жер астының тұтқыны – ай,

Жаттың қалай жарып шықпай,

Ытқымай?!

Әйнек – көкке тиетіндей тасырлап 

Шапшыды кеп бір мезетте құт – мұнай!

Аңсағанның осы байлық, осы құт,

Ақты дейсіз күрең өзен жосылып

Азан –  қазан: 

Адамдардың айқайы

Жер астының гуіліне қосылып.

Сабыр, уақыт!

Құм сағаттай сусыма!

Бітпес жұмыс тауып бердің сушыға.

Киімдерін  шешпей халық түсіп жүр

Мұнай монша – 

Қуаныштың душына.

Ұлы тасқын!

Үмітіңді ақтайды ел.

Телегей боп,

Теңіз болып қаптай бер?

Аспанға ұрған май фонтанға от тисе,

Қызыл букет болғалы тұр,

Сақтай гөр!

О Маңғыстау!

Май май болған өңірің,

Көп бояудың ішіндегі қоңырым.

Тамырыңда қуыс ине – бұрғылар,

Мұнай берген –
Қанық берген донорым!

3.  Мәтінді оқыңыз.



ҚАЗАҚТЫҢ  ЗЕРГЕРЛІК ҚОЛӨНЕРІ
     Зергерлік өнер – ерте заманнан келе жатқан әрі халыққа көп тараған сәндік және қосалқы өнердің бір түрі. Алтын, күміс, асыл, тас және  сүйекті пайдаланып, сән-салтанат әшекейлі жиһаз, қыз-келіншектердің сәндік, бұйымдары мен қару жарақ, сауыт–сайман, ер–тұрман зергелеу өнері болған. Зергерлік өнерді халық өнері  деудің мәнісіне келсек, жасалынған сәнді бұйымды баяғыда бір ұста жасап, безендірген, өз заманында оның аты-жөнін халық білген, бірақ көп ғасырдан кейін  оның аты ұмытылып, жасалған  бұйымы халықтікі болып кеткен. Ғасырдан ғасырға жалғасып, жекелеген ұсталардың қолынан шыққан әсем бұйымдардың халықтікі деп аталуы осыдан.

      Шебер түрлі материалдарын  өңдеу үшін құрал-саймандарды пайдаланып, өз қол күшімен көп еңбек етіп, сәнді бұйымдар жасаған. Қолөнермен айналысқан ұсталар, көшпелі елмен бірге көшіп қонып жүріп, шебер ісімен өз өнерлерін ілгері дамытып отырған. Қазақ зергерлері негізінен әйелдердің сәнді әшекейлі заттарын (айбалта, алдаспан, дулыға, садақ, шоқпар), шеберлері-үй іші мүліктерін (кебеже , жүк аяқ, ағаш төсек; адал бақан; зерлі аяқ). Зергерлік өнердің туындылары жауға-айбар, жақынға-мақтаныш, аруға-ажар, жігітке-жігер, беретін болғандықтан, батырлардың  ерлігіне, ақындардың тапқырлығына, жүйріктердің бәйгесіне сыйға тартылатын болған. Ұзатылатын қыздың сән-салтанаты, жасауы ретінде берілген.

       Қазақтың қыз–келіншектерін ажарландыра түсу үшін, оларға әшекейлі бұйымдар жасаған. Олардың ішіндегі ең көрнекті де қымбаттысы-сәукеле. Сымбатты сәукеленің бағасы ХХ  ғасырдың бас кезінде 1-2 мың сом күміс ақша немесе жүз жылқының құнымен бағаланған. 

       Қазақ әйелдерінің ең көп әсем бұйымының бірі – білезік.Ол көбінесе жұмыр, төрт қырлы және ширатпалы болып келеді.Білезіктің ашылып-жабылатын түрі де бар. Қазақ әйелдеріне арналған көркемдік бұйымының тағы бір түрі-сырға. Сырғаны көбінесе бойжеткен қыздар құлаққа тағады, сондықтан сырғалар әсем де жеңіл жасалады.

       Қазақ бойжеткендері шолпы таққан. Шолпыны кестелі бауға тағып, шашпен бірге өріп қойған. Қазақ оюмен ой айтқан ел. «Өнер-таусылмас азық, таптырмас байлық» - дейді халық даналығы. Қазақтың қолөнері де өзінің төлтума бітім-қасиетімен, көркемдік мән-мағынасымен ерекшеленеді. Қол өнер үлгілері, ұлттық өнеріміздің аса бір құнарлы да қызықты саласы ретінде бүгінгі рухани сұранысымызға да қызмет етіп, мәдениетіміздің бір қырына айналып отыр.

       Қолөнер үлгілері тек қана эстетикалық мұра ғана емес. Ол сонымен бірге халықтың белгілі бір тарихи кезеңдегі таным-түсінігінен сұлулық туралы түйсік-талғамнан хабар береді. Әсіресе қолөнер түрлеріне, оның жасалуына, тұтынуларына қатысты атау сөздерінің мәні айрықша. «Өнерлінің қолы алтын» демекші, өнерлінің қолынан шыққан бұйымдар тұрмыстық тұтыну, безендіруі әшекейлеу үшін қажет болғаны, әрі көшпелі өмірдің салт-дәстүрінен, әдет-ғұрпынан, халықтың дүние танымынан сыр шертетіні даусыз. Тек оны  ұғып, сезіп, түсіне білу қажет. Осы өнер, салт-дәстүрімізді жоғалтпай, кейінгі ұрпағымызға жеткізу қажет!


4. Сұрақтарды топ болып талқылаңыз.

1) Сіз зергерлік бұйымдарды жақсы көресіз бе?

2) Олардың қайсысын пайдаланасыз?
3) Олар не үшін керек?

4) Сіз зергерлік бұйымдар жасағыңыз келе ме?

5. Мына сөздердің синонимін табыңыз.

Безендірілген, ажарландыру, мәнісі, жауға айбар, ширатпалы, төлтума, айырықша, тұтыну.
6. «Қазақтың зергерлік қолөнері» мәтіні бойынша 10 сұрақтан

тұратын тест тапсырмасын жасаңыз. 

7. Мына етістіктерді шартты рай түріне (-са/-се) айналдырып, сөз тіркесін құраңыз.

Үлгі: айналысу – айналысса; қолөнермен айналысса.

Жасалу, жеткізу, білу, бағалану, дамыту, аталу, айту, өру, тағу.
8. Мына сөз тіркестерінің орыс тіліндегі баламасын жазып, сөйлем

құраңыз.
Әшекей бұйымдар, сыйға тартылатындықтан, кестелі бау, жасайтын болғандықтан, тұтынатын болғандықтан, алатын болғандықтан, тарайтын болғандықтан,  қосатын болғандықтан.
Сіз бұл адамды білесіз бе?





П.П. Семенов-Тянь-Шанский

П.П. Семенов - Тянь-Шанский (1827-1914) Петербург университетін бітірген соң, Батыс Еуропаға барып білімін толықтырады. Атақты неміс ғалымы А. Гумбольдтен дәріс алады. 1856 жылдың көктемінде Ресейге қайтып келіп, Тянь-Шань саяхатына дайындалады. Саяхатқа бет алған жолында Омбы қаласына тоқтап, онда қазақтың дарынды ұлы Шоқан Уәлихановпен танысады. Омбыдан шыққан П.П.Семенов Семей, Балқаш арқылы Верный қаласына тоқтайды. Осы жерден Ыстық көлге, Орталық Тянь-Шаньға бірнеше рет сапар шегеді, көптеген аса маңызды деректер жинайды. Тянь-Шань тауының ең биік шыңы Хан Тәңірін анықтап, география ғылымына Іле Алатауы, Жоңғар Алатауы, Іле жазығы деген атауларды енгізді. Сырдария өзенінің бастауын анықтап, Шу өзенінің Ыстық көлден басталмайтынын көрсетеді. Тянь-Шань таулары жанартаудың атқылауынан пайда болған деген Батыс Еуропа ғалымдарының жорамалдарын теріске шығарады. Тянь-Шаньға саяхатының - жыл толу қарсаңында Семенов қосымша Тянь-Шанский деген құрметті атқа ие болды. П.П. Семенов Тянь-Шанский ұзақ уақыт орыс географиялық қоғамына жетекшілік етіп, Ш. Уәлихановтың, Н.М. Преживальскийдің, Н.Н. Миклухо-Маклайдың, Г.Н. Потаниннің, П.К. Козловтың және басқалардың ғылыми саяхаттарын ұйымдастырды.

Оқыңыз, қызық!

        Екі бұғы


     Бір күні тауда жайылып жүрген екі бұғы шөпке таласып қалыпты. 

–   Мен жеймін шөпті, мен бұрын көрдім, – депті біреуі.

–   Мен жеймін, себебі бұл жерге мен бірінші келдім, - депті екіншісі.

Екі бұғы жанжалдасып, бірін-бірі сүзе бастапты. Артқа шегіне

түсіп, мүйіздесе бастапты. Бұғының мүйізін білесіңдер, ол талдың бұтағы сияқты. Бір кезде мүйіздері ілініп қалған бұғылар бірінен – бірі ажырай алмай, әрі-бері тартысыпты.

Бұғыларды өтіп бара жатқан аңшылар көріп қалып, атып алыпты. Олар бұғыларды арбасына салып алып, үйлеріне әкеліпті.

 9. Кестені толтырыңыз.

	Бұрыннан білемін
	Мен үшін жаңа ақпарат
	Менің ойыма қайшы
	Келісе алмаймын, білгім келеді
	Бұл ақпарат мені таңғалдырды

	Студент мәтінде кездескен бұрыннан білетін мәліметтерді жазады.
	Мәтін арқылы білген жаңа мәліметтерді тізіп жазады. 
	Студент бұрыннан білетін мәліметтерге қайшы мәліметтерді жазады. «Мен бұл туралы былай естігенмін, бірақ лд лдай емес екен» және т.б.
	Студент өзі келіспейтін немесе түсініксіз мәліметтерді, түсініктерді, сөздерді жазады.
	Студент өзін таңғалдырған мәліметтерді тізіп жазады.


________________________________________________________________________________

                                                   9 –САБАҚ

________________________________________________________________________________

ТАБИҒАТ - ТАНЫМ    БАСТАУЫ 

1. Берілген сөздермен жұмыс жасаңыз.

Қоңыржай, шөлейт, көктайғақ, жауын–шашын, боран, жауады, қолайлы, құбылмалы, бұлыңғыр, таулы аудан, дымқылдану.

2. Мәтінді оқып, өз ойыңызбен толықтырыңыз.
       Қазақстанның аумағы түгелімен қоңыржай белдеуде жатқандықтан, жылдың төрт мезгілі өз уақытында ауысып отырады.

       Республикамыздың солтүстігінді қыс қараша айынан бастап наурызға дейін созылады. Дала зонасының қысы боранды, өте суық  әрі ұзаққа созылады. Қарашадан бастап қар түседі. Қардың қалыңдығы 30 см-ге дейін жетіп, жер бетінде 125-175 күндей жатады. Қаңтар айында ауаның орташа температурасы – 18*С, кейбір күндері аяз – 45*С -қа дейін жетеді.

      Ал шөлейт аймақтың қысы боранды, әрі суық келеді. Қар негізінен қарашадан ақпан айына дейін жатады. Солтүстік және Орталық Қазақстанның қысқы ауа райына Азия (Сібір) антициклоны едәуір әсер етеді. Таулы аудандардың қысы биіктік  белдеулікке байланысты қалыптасады.

      Қазақстанның оңтүстігінің қысы жұмсақ, желтоқсаннан наурызға дейін созылады. Кей жылдары арктикалық ауа кедергісіз өтіп, қиыр оңтүстікке жетіп, ауа райы - 30*С-қа дейін суиды. Алайда артктикалық ауа массаларын оңтүстік, оңтүстік-батыстан соғатын Орта Азия мен ирандық тропиктік ауа массаларын ауыстырып, күн қайтадан жылына бастайды. Суық ауа мен жылы ауаның алмасуынан жауын – шашын түседі. Ауа райының кенеттен өзгеруінен кейде жер көктайғақтанады.

     Көктем республика жеріне ерте келеді. Көктемнің ұзаққа созылуы сирек. Көктем алдымен Оңтүстік өңірінде шығады. 1,5-2 айдың шамасында көктем Солтүстік аймаққа да жетіп, жердің беті жылына бастайды.

      Республика жерінде қар оңтүстікке ақпан айында, Оталық Қазақстанда наурыз айында, Солтүстік Қазақстанда сәуір айында ери бастайды. Ал биік тау беткейлерінде көктем айында жауын – шашын молырақ жауады. 

     Қазақстанның жазы ыстық  әрі ұзақ, мамырдан қыркүйекке дейін 5 айға созылады. Жаз айларында ауаның температурасы солтүстікте +38*С-қа, оңтүстікте +46*С-қа дейін көтеріледі. Солтүстік Қазақстанның жазы ылғалды.  Солтүстік – батыстан соғатын циклондар жауын – шашын әкелетіндіктен, мұндай ауа райы жаздық егіске өте қолайлы келеді. 

       Ал шөлді аймақта мамыр айынан бастап күн ысып, құрғақ ауа райы қалыптасады. Мұнда 2-3   ай бойы жауын – шашын болмайтын кездер болады.

       Тропиктік ауа ағынының әсері Үстірт, Бетпақдала, Сыр бойымен Қызылқұмда қатты сезіледі. Қызылқұмның құмы шіде кезінде кейде +60-70*С-қа дейін қызып, тірі жәндіктердің бәрі көлеңкеге барып жасырынады. Бұл өңірде жауған жаңбырдың суы жерге жетпей жатып–ақ кеуіп кетеді. Жауын – шашын аз түсетіндіктен, ауыл шаруашылығы дақылдары тек қосымша қолдан суаруды қажет етеді.

       Биік таулы аймақтардың жазы салқын әрі жауын – шашын да жақсы түседі. Таудың басына көтерілген сайын ауаның температурасы төмендей бастайды.

       Қазақстанның күз айы қысқа әрі құбылмалы келеді. Солтүстік аймақта күз тамыз айынан басталып қазан айына дейін созылады. Көбіне күн ашық, бұлтсыз болады. Қазан айының соңына таман ауа райы бұзылып, кей жерлерде қар түсе бастайды. Ал республиканың оңтүстігінде күз айының екінші жартысынан желтоқсан айына дейін созылады. Күзде жауын – шашын сирек жауып, құрғақ, ашық ауа райы қалыптасады. Күздің соңғы айында ғана күн бұлыңғыр тартып, ауа дымқылданып күзгі суық жел соға бастайды. Таулы аудандарда күз өте қысқа болады.
Лексикалық түсініктеме

аумақ - аймақ

ауысу - алмасу 

түгелі - барлығы

қалыптасады - орнығады 

өңірі - аумағы

молырақ - көбірек 

ылғалды - сулы 

қолайлы - ыңғайлы 

сезіледі - білінеді 

шілде кезінде - шілде уақытында 

кеуіп кетеді - құрғап кету

құбылмалы - өзгеріп тұру 

бұлыңғыр - сұрлану (өзгеру, бұзылу)

дымқылдану - сулану, ылғалдану 

3. Мәтін бойынша жұмыс жасаңыз:

1. Мәтінге жоспар құрыңыз.

2. Мәтінді баяндаңыз.

3. Өздерің тұрған жердің жыл мезгілдеріне сипаттама беріңіз.

4. Радиодан, теледидардан немесе газет бетінен ауа райын болжау орталығының берген хабарын естіп, жазып келіңіз.
5. Мәтін мазмұнынан салалық терминдерді тауып жазыңыз.
6. Мына сұрақтарға жауап беріңіз.

· Жыл мезгілдері қандай?

· Қазақстан қай белдеуде жатыр?

· Ең суық мезгіл қай мезгіл?

· Сізге қай мезгіл ұнайды?
4. Жоғарыдағы мәтін бойынша 10 сұрақтан тұратын тест

тапсырмасын жасаңыз. 
5. Көп нүктенің орнына тиісті сөзді қойыңыз.
Ауа қабығы   ...  деп аталады. Жауын-шашынның түрлері ...  .  Жауын

шашын  ...  есептеледі. Жел ... туғызады. 

Керекті сөздер: су тасқынын, миллиметр, жаңбыр, қар, бұршақ,  шық, қырау, қылау, атмосфера

6. Ауа-райы сөзіне анықтауыштар жазыңыз.

Жаман, жақсы, құбылмалы, ыстық, жылы, жаңбырлы, қарлы, боранды, аязды, нашар, ашық.

3. Тапсырма: Бағанды сәйкестендіріңіз.
Жаңбыр                                 

ауа қалықтап жүре алмайтын халге келеді де, салмағымен құлдилап құлайды

Қар

күзде, қыста, көктемде салқындап, су тамшыларын бөледі
Бұршақ                                                         қыста үлкен биіктікте бұлттағы су

тамшылары қатып, әуелгі ине сияқты
мұз түйіршіктерін түзіп, жабысады.
Шық

ұсақ қиыршық мұз тартылған сымға, ағаштың қылқанына ілініп тұратын ақ борпылдақ зат

Қырау

жаз күндері күндізгі булану нәтижесінде ауа салқындағанда пайда болады

4. Көп нүктенің орнына керекті сөздерді қойыңыз.
1)  … күн – ат адым ұзарады. … береген, күз алаған.  … болмай, тәуір

болмас. Көктем –  …, күз – диқан.  … азығын, жаз жина. Көктемде түскен бір дән, … күні мың дән болады.

Керекті сөздер: жаз, ақпан, мұрат, сәуір, қыс, көз.

2)  … жылы тоқшылық, Қоян көп жылы жоқшылық,  Туған … туралған

етпен тең. … үйден көрінсе, үш ай тоқсан қысың бар, Үркер іңірде жамбасқа келсе, жаз шықпаған несі бар.  … күн қарға адым ұзарады. Жазда … жинасаң, қыста мал азығы, Жазда сөк жинасаң бала азығы. … қамын қыс ойла, бір ойлама үш ойла.

Керекті сөздер: ай, тышқан, қаңтар, үркер, шөп, жаз.

Есте сақтаңыз.

ХАЛЫҚТЫҚ БОЛЖАМ АЛДАМАЙДЫ

Ауа райы туралы қазақ халқының болжамдары біздің дәуірімізге дейін жеткен. Солардың бірі ауа райын болжау тәсілдері, ғылыми тілмен айтқанда, фенологиялық бақылау тәжірибесі атадан балаға жалғасып, табиғат сырын ашуға септігін тигізген.

Қазақ халқы табиғат мезгілдерін ерте заманнан түсініп, оны өзінің тұрмыс-тіршілігіне арқау етіп қолдана білген.

Жазы-қысы далалық өмірде тіршілік еткен бабаларымыз өздері туған жердің табиғи ерекшелігі мен табиғат құпиясын терең білгендігі сондай, көз ашырмас боранда, жердің шөбінің дәміне қарап ел тауып, құс, жан-жануар, құрт-құмырсқа тіршілігіне зер салып, жыл мезгілін ерте болжап, өзінше қам-қарекет жасаған. Жылдың әр айы мен тоқсанында болатын өзгерістерімен табиғат құбылыстарын қазақ халқы әркез назарында ұстап, оның қасиетіне сәйкесті ат қойып, айдар тағып баға беріп отырған. Мұндай жағдайларды үнемі қадағалап, болжап, күнілгері хабарлап тұратын жұлдызшылар да болған.

Табиғат - құпия сырға толы ғажап әлем.

Көктем мезгілі. Ақтұмсық қара қарғаны - көктемнің хабаршысы деп атайды, олар оңтүстіктен ұшып келген күннен бастап 20-25 күн өткесін жердің қары еріп, өзеннің мұзы кетіп, су таси бастайды.

Егер көктемнің бірінші жаңбырында күн күркіресе, шөп шүйгін болып, егін бітік шығады.

Егер жаңа ай шалқасынан туса, ауа райы малға қолайсыз болады. Ал жаңа ай тік туса, ауа райының малға жайлы болғаны деп білеміз.

Тоғанда өсетін ақ ләйлек жайыла гүлдесе, көктемгі үсік болмайды деп болжайды. Осыған қарап жер жырту, дәнді дақылдарды себу мезгілдерін де болжауға болады. 

Жауқазын шықса, жер жыртатын кез келді дей беріңіз.

Жазғы мезгіл. Жаздың алғашқы тұманы - саңырауқұлақтың мол болатынының белгісі.

Кептер аударылып, аунап ұшса, күн ашық болады.

Мысық тұмсығын ашып ұйықтаса, күн ашық болады, тұмсығын тығып ұйықтаса, күн жауынды болады.

Инеліктер бұтадан асып қалықтап ұшса, ауа райы жақсы болады, егер топтасып ерсілі-қарсылы ұшса күн бұзылады. Өзен-көлде балықтар көп шорши бастаса, жаңбыр жауады.

Күн батарда қызыл шапаққа бөленіп көкжиектен таса болса, ертеңіне шыжыған ыстық болады дей беріңіз.

Күз мезгілі.  Далада жусан басына ілініп мизам жіпше шұбатылса, күз ашық, жылы болады. 

Тышқан інінің топырағын алысқа тастаса, қыс жайлы болады. Керісінше топырағын інінің аузына тастаса, қыс қатты болады. Күзде тышқан биікке шығып шиқылдаса, ұзамай қар жауады.

Торғайлар, шымшықтар бүрісіп домаланып отырса, көп кешікпей күн суытады.

Қараша қаздар оңтүстікке ұшып кеткесін, бір жұмадан кейін күн суытып, қара суық болады, қар жауады.

Күзде 9 рет тұман болғаннан кейін алғашқы су қатып, қар түседі.

Қыс мезгілі. Қыста торғайлар ұясына мамық таси бастаса, күн кенет қатты суытады. Әтеш бір аяқпен тұрса, аяз болады.

Суаттан су ішіп болған сиырлар артқы аяғын сілкілесе, күн аязды болады.

Шілдер қардың астына тығылса, ұзамай боран болады.

Егер сиыр аяғымен үстіне қар шашса, көп кешікпей күн жылынып, қар ериді.

Сиыр танауын тартып, мүйізін шайқаса, боран болады.

Егер қой тұяғымен төсін қаситын болса, қыс боранды болады.

Қой тісін қайраса, кешікпей боран болады.

Ит қарға қайта-қайта аунаса, боран болады.

Кемел ойдың иесі - кемеңгер халық ертеде жаз бен күз күндерін қыспен байланыстыра отырып, сан түрлі ауа райына болжам жасаған. 

               






(Ә.Көшербаев)

   5. Мына мақал - мәтелдерді толықтырыңыз.
Қыстағы қар жер ырысы  ...  ...  ...  .  Нөсер алдында ... ойнайды. Үркерлі айдың бәрі ... . Жаздың бір күні ... мың күніне татыр. Сәуір болса, күн күркірер, ...  ...  ...  ...  . Қыстың қамын жаз ойла.  ...  ...  ...  ...  .  Жаз сайға қонба, ... қырға қонба. Алпыс күн тасыған ... алты күнде қайтар. Көшерін жел, қонарын ... біледі. Қылышын сүйретіп қыс келер, ...  ...  ...  ...   .
Керекті сөздер: Қыстағы суық – жаздағы, найзағай, қыс, қыстың, күн күркіресе, көк дүркірер, жаздың қамын қыс ойла, су, сай, ықтырмаң болмаса, желге өкпелеме.

 
6. Жұмбақтарды шешіңіз!

Бір ағаштың  он екі бұтағы бар,

Әр бұтағында отыздан жапырағы бар

Жапырақтарының бір жағы ақ, бір жағы қара.

(...)

Ақ сандығым ашылды,

Ішінен жібек шашылды.

                               (...)

Қанаты жоқ ұшады.

Аяғы жоқ желеді.

Аузы жоқ ұлиды.

                            (...)

Тарсылдап түседі,

Жер бетіне жетеді.

Жер бетіне жеткен соң,

Жоқ болып кетеді.

                          (...)

Мамықтай ұлпа,

Қанттай ақ.

Қыста жер бетін басады,

Жазда сайға қашады.

                        (...)

Құлағы мен көзі жоқ,

Жоқ тіпті қол мен аяғы.

Бірақ ғажап өнерпаз,

Мәнерлеп ою ояды.

                        (...)

Үй үстінде алтын тас,

Алайын десем табылмас.

                        (...)

Ертегілер елінде






Төрт мезгіл


Ерте, ерте, ертеде, атақты Жыл ақсақалдың екі ұлы, екі қызы болыпты.
Төртеуінің мінезі төрт түрлі екен. 
Үлкені Қыс тентек, ашулы, қатал болып өсіпті. Одан кішісі Көктемгүл көңілді, ашық, жарқын мінезімен, асқан сұлулығымен көрген жанның аузының суын құртыпты. Жүрген жерін майдай ерітіп, гүл жазираға, әсем әнге бөлейді екен. Одан кішісі Жазгүлдің даңқы жайдары, салмақты мінезімен шығыпты. Жүрген жері думан екен. Бұл да мәрттіктен алдына жан салмапты. 
Кенжесі Күз, ерке болып өскендікі ме, мінезі сылбыр, көңілшек болыпты. Болмашы нәрсеге өкпелеп, аузы бұртиып, қабағы түйіліп, көзінен бырт-бырт жас тамшылап шыға келеді екен. Бірақ бір жақсысы, қолы ашық, жомарт болыпты.


Жыл ақсақал төртеуін де өте жақсы көріп, қанаттыға қақтырмай, тұмсықтыға шоқтырмай бағып-қағып, еркін өсіріпті. Перзенттері де оны қатты құрметтеп, сыйлайды екен. Ұлдары мен қыздары есейгеннен кейін, Жыл ақсақал оларды шақырыпты.


– Ұлдарым мен қыздарым! Ақылдарың толысты, буындарың бекіді. Оңды-солды таныдыңдар. Енді мен сендердің келешектеріңе үлкен сенім артып, зор міндет жүктегелі отырмын. Қалай көресіңдер? – деп, ол ұлдары мен қыздарына сынай қарапты.

–  Мен дайынмын! – депті қызу қанды Қыс қатулы қабағымен сүзе қарап. –  Мен де, –  депті Көктемгүл сұлу қасын керіп тастап. –  Мен де, –  депті жазгүл жайдары, ашық даусымен. 
–  Мен де, –  депті көңілшек Күз аузын бұртитып. Жыл ақсақал ұлдары мен қыздарына сүйсіне қарап, риза болды. 
–  Ендеше, біліп қойыңдар. Біздің арғы атамыз –  Уақыт. Одан –  Ғасыр, Ғасырдан туған мен «Жыл». Мен сендерге сол он екі Айды үш-үштен теңдей бөліп, енші бергім келіп отыр, – деп, Жыл ақсақал сақалын салалап, іркіліп қалды.


–  Алақай, –  деп, қол шапалақтады қуаныштан жүздері бал-бұл жанған Көктемгүл мен Жазгүл. –  Мен дайынмын! –  деді салқын қанды Қыс сыр бергісі келмей. –  Мен де, –  деді көңілшек Күз көз жасын сүртіп жатып.
Жыл ақсақал алып денесін тіктеп алды. –  Ендеше былай. Мына әр қағазға ай аттары жазылған. Әрқайсысың үш-үштен алатын болыңдар, - деп, ол ораулы он екі қағазды шашып жіберіпті. Ұлдары мен қыздары шашылған қағаздарды таласып-тармасып алып жатты.
–  Желтоқсан, қаңтар, ақпан, –  деп оқыпты Қыс. –  Наурыз, сәуір, мамыр, –  деп оқыпты Көктемгүл. Маусым, шілде, тамыз, –  деп оқыпты Жазгүл. –  Қыркүйек, қазан, қараша, –  деп оқыпты Күз.

Жыл ақсақал қол көтеріп, «Тынышталыңдар!» деген белгі береді. Қайта жым-жырттық орнап, ұлдары мен қыздары ақсақалдың аузын бақты.

Сонысымен үш ай кезекпен жұмыс істейтін боласыңдар. Ал жолдарың болсын! Бірақ та бір ескертерім сол, әрқашан халық үшін, адамдар үшін қызмет ететіндеріңді ұмытпағайсыңдар,  –  деді де, Жыл ақсақал орнынан тұруға ыңғайланды. 
Содан бері жылдың төрт мезгілі – көктем, жаз, күз, қыс адамдарға қалтқысыз қызмет етумен келеді.

 







(Б.Әділов  Мен – адаммын)
7. Өлеңді мәнерлеп оқып, жаттап алыңыз. 

Ақ киімді денелі, ақ сақалды,

Соқыр мылқау танымас тірі жанды.

Үсті – басы ақ қырау, түсі суық

Басқан жері сықырлап келіп қалды.

Дем алысы үскірік, аяз бен қар,

Кәрі құдаң- қыс келіп, әлек салды.

Жаздыгүн шілде болғанда

Көкорай шалғын, бәйшешек.

Ұзарып өсіп толғанда,

Күркіреп жатқан өзенге

Көшіп ауыл қонғанда.

                        (Абай)

Ән – көңілдің ажары

                                                                       сөзі: Т. Молдағалиевтікі

                                                                        әні: Ә. Бейсеуовтікі

Елестетің көктемді гүл ашқан,

Көздеріңе ғашықпын нұр шашқан.

Алыстарға жетеле, еремін,

Сені ғана бақыт деп сенемін еркем.

               Қайырмасы:

      Арманымдай алдағы,

      Ақ шуықтай таңдағы,

      Аялай бер, арманым, аялай бер.

      Сандуғаштар жырлаған,

      Көктемдерге бір барам,

      Шақырады біздерді көкорай бел.

Қолыңды бер, жатсынба, арманым,

Сәуледей боп аяла таңдағы.

Шақырады жас көктем гүлімен,

Шақырады жасыл бақ жырымен еркем.

8. Төмендегі жұмбақтарды шешіңіз.

1. Қыста ғана болады, 

Ұстасаң қолың тоңады.

2. Тоңғақты таниды, 

Беті-қолын қариды. 

3. Жарқ  етсе сабау қамшы,

Нөсер жауар тамшы.

4. Алдымда әр түрінен жібек жіптің, 

Аспанда әшекейлеп кесте тіктім.

5. Жауын жауса тысқа шығады,

Жаумаса оны бұрышқа тығады. 

Жауабы: қар, найзағай, кемпірқосақ, қол шатыр.

          Оқыңыз, қызық!

        Чукча келіп, бір бақсыдан «биыл қыс қалай болады?» деп сұрайды. Бақсы ойланып-толғанып тұрып «жаман болмайды» дейді. Бұл жауапқа өанағаттанбаған ол синоптикке келіп сауал тастайды. Сонда синоптик терезені ашып, қарап тұрыпты да, «дегенмен қыс оңай болмайды, өйткені, чукча қысқа дайындалып жатыр екен» депті.
                                                     Сақтық шара

-      Мен ұдайы мынаны байқамаймын, сен шаштаразбен үнемі тек ауа райы жөнінде ғана сөйлесесің. Басқа  әңгіме құрып қалды ма?

-      Ой, сен де айтасың-ау... Мен басқа әңгімеден әдейі қашқақтаймын ғой. Егер саясат жөнінде әңгіме бастасам, қолыңдағы қылпып тұрған ұстарамен кеңірдегімді орып жіберсе, қайтпекпін?...

________________________________________________________________________________

10-САБАҚ

________________________________________________________________________________

НАУРЫЗ —  ҰЛЫСТЫҢ ҰЛЫ КҮНІ

1. Сөздермен жұмыс. Сөздікті пайдаланыңыз.
Көне, теңелу, араздық, татуласу, сыбаға, сусын, тары, қоспа, ірімшік, құрт, қатық (сүзбе), қымыз, шұбат, наурыз көже, бидай көже. 
2. Мына сөз тіркестерінен сөйлем құраңыз.
Көктің шығуы, жент жасау, «Самарханның көк тасы да жібиді”, діни салт, сыйлы қонақ, сыбағалы мүше, ауызы аққа тию, сүр ет. 
3. Мына сұрақтарды топ болып талқылаңыздар.
1. Көктемде қандай мерекелер болады?

2. Наурыз туралы не білесіз?

3. Аналар мерекесі қашан мерекеленеді?

4. 8 наурызда мерекелену себебі неде?

5. Анаңа мерекеде сен не тарту еттің?

6. Анаңның қандай ерекше қасиеті саған ұнайды?

7. Махаббат күні туралы не білесіз?.

4. Мәтінді оқыңыз.
Наурыз — өте көнеден келе жатқан мейрам. Наурыз — парсы сөзі, қазақшасы “Жаңа жыл”, “күн” деген ұғымды білдіреді. 22 наурыз — бүкіл Шығыс халықтарының мерекесі. Бұл — күн мен түннің теңелетін, қардың еріп, көктің шыға бастайтын кезі. Наурыз күнін адамдар жаңа жылдың басы — “Ұлыстың ұлы күні” деп атап, зор қуанышпен қарсы алған. Наурыз күні халық таза киініп, бірін-бірі құттықтап, қуаныш дастарқанын барынша мол жаяды.

Наурыз — діни мейрам емес, жалпы халықтық мереке. Наурыз — табиғат мейрамы, аса зор салтанат, ұлы жиын. Адамдар бұл күні: “бәріміз де табиғат перзентіміз, оны аялайық, бергеніне риза болайық”, — дейді.

Бұл күні қандай күнә болса да кешірілуге тиіс, жеке адамдар арасындағы бас араздықтар да кешірілуге тиіс. Ерте кезде Орта Азия өкілдері: “Бұл күні Самарханның көк тасы да жібиді”, — деп, зынданда жатқан тұтқындардың қол аяғын босатып кешірім берген.

Бұл күні адамдар бірін-бірі мынадай сөздермен құттықтаған: “Ұлыс құтты болсын!”, “Ақ мол болсын!”, “Төрт түлік ақты болсын!”, “Ұлыс береке берсін”, “Бәле жала жерге енсін!” Сөйтіп адамдар бір-бірінің қатесін кешіріп, татуласады, оның аяғы ойын-сауық, ән күйге жалғасады. Халқымызда бұл күнге арналған “Наурыз тойы”, “Наурыз жыры”, “Наурыз көже”, “Наурыз батасы” сияқты салт дәстүрлер бар.

Наурыз көже — азықтың жеті түрінен жасалады. Бұл қазақ тіліндегі “Жеті” сөзімен байланысты шыққан. Қазақстанның әр жерінде көженің құрамына салынатын азық-түлік әр түрлі болғанымен, жетіден аспауы керек.

Наурыз көженің құрамына негізінен бидай, тары, күріш, ет, тұз, сүт, су т.б. қосылу керек. Бұған қыстан шыққан қазы, шұжық, сүт, ет сияқты сыйлы, сыбағалы мүшелер де қосылады. Осыдан кейін әр отбасы ағайын, туған-туыстарына, көршілеріне де татырады.

Наурыз мерекесін Кеңес өкіметі діни салт деп қарап, 70 жыл бойы тойлатпай келді. Еліміз егемендік алғаннан бері “Наурыз” күні қайта тойлана бастады. 

Лексикалық түсініктеме

 мереке — мейрам
аялайық — мәпелейік
араздық — реніш

Самарханның көк тасы жібу — кек, өкпе-наз жібуі 

татуласу — достасу 

бәле, жала — жамандық 

құрамында — ішінде сыйлы,

сыбағалы мүшелер — қонаққа тартылатын табақ түрі 

дәм татыру — қонаққа шақыру
5. Мәтін бойынша жұмыс жасаңыз:
1. Мәтінге жоспар құрыңыз.

2. Мәтінді әңгімелеңіз.
3. Төмендегі сұрақтарға жауап беріңіз:
1) Наурыз қандай мереке?
2) Наурызды халқымыз қалай қарсы алған?
3) Наурызда “Самарқанның көк тасы жібиді” дегенді не үшін айтқан?
4) Наурыз күні қандай баталар беріледі?
5) Өз үйлеріңде жасалып жүрген наурыз көже туралы әңгімелеңіз.
6) Қазір Қазақстанда Наурыз қалай тойланады?
7) Наурызды кеңес үкіметі неге тойлатпады?

6. «Наурыз мерекесі» тақырыбына эссе жазыңыз.

7. Көршіңізден  сұхбат алыңыз. 


Наурыз мерекесінің басты тағамы қандай? Ол қалай дайындалады? Наурыз күні дастарқанға қандай тағамдар қойылады? Көже ішілгеннен кейін не істеледі? «Ас — адамның арқауы»  дегенді қалай түсіндіре аласыз?
8. Наурыз мерекесімен ата-анаңызды, достарыңызды құттықтаңыз.
9. Өлеңді түсініп оқып, жаттап алыңыз.

Шығармай жүретұғын халқым естен,
Көктеммен келді оралып
Салтым өткен,
Сал-серілер аспандап ән шырқатса,
Арулар!
Аққу сынды қалқып өткен.
Өнердің тасқындаған арнасында,

Жұртымның үні бірге жалғасуда.
Жанарын менен алмай осы бір сәт,

Тұрғандай бақыт құсым,
Дәл басымда.
Шегі жоқ шаттығымның жүзімді өпкен,

Толқимын іштей ғана күбірлеп мен.
Түндігі Алатаудың желпілдейді,
Тұлпарлар тұяғынан
Дүбірлеткен!
Жапырағында тұратын шайқап орман.
Көл еді,
Көкіректегі айтар арман.
Қуанышқа ортақпын,
Елі-жұртым;
Құтты болсын наурызың,
Қайта оралған!..
М. Айтхожина
Өлеңнің мазмұны бойынша 5 сұрақ ойластырыңыз.

Оларға жауап дайындаңыз. 
Өлеңнің 1 шумағын көшіріп жазыңыз. Етістіктерді өлеңнің ішінен теріп жазып, шақтарын анықтаңыз.
11. Тірек сөздерді пайдаланып, мақалды толықтырыңыз.

а)   ... баққанға бітер.                                                    а)  ат.

ә)   Ер қанаты - ...  .                                                       ә) сиыр

б)   ... сипағанды білмейді,                                           б) сиырдың

жаман сыйлағанды білмейді.

в)    ... сүті- тілінде.                                                        в) мал

12. Батаны толықтырыңыз.

1. Ұлыс бақты болсын,

Төрт түлік ... болсын,

2. Ұлыс оң болсын,

 ... мол болсын,

3. Қайда барсаң ... болсын.

13. Мағыналары ұқсас мақал-мәтелдерді табыңыз.

1. а) Тазалық-денсаулық кепілі.

2. ә) Еңбек оздырады.

3. б) Не ексең, соны орасың.

4. а) Труд человека кормит.
5. ә) Что посеешь, то и пожнеш.

6. б) Чистота- залог здоровья.

14. Мына төмендегі мақал-мәтелдерді толықтырыңыз.
1. Күшіңе сенбе, ............

2. Ашу дұшпан, ............

3. Жаман бала – күйік, ............

4. Іздеген ...  жетеді.

15. Төмендегі сұрақтар төңірегінде топ болып сұхбаттасыңыз.

Наурыз қандай мейрам? Бұл күндері табиғатта қандай өзгерістер болады? Жаңа жылды наурызда қарсы алу дәстүрі қай елдерде болған? Қазақтар наурызды қалай қарсы алған? Бұл мейрамның ерекшелігі неде? Дінге қатысы бар ма? Ораза айт, Құрбан айт қандай мереке? 

     
16.  Батаны түсініп оқып, жаттап алыңыз.

Қарық қып құтты Наурыз,

Қазанға толсын сары уыз.

Қайнасын Наурыз көже де,

Толтырып ішкей кесеңе.

Ұлыстың ұлы күнінде,

Көппенен бірге күлімде.

Көбейсін жаңа достарың,

Молайсын елге қосқаның.

Жарасып көңіл хоштығы,

Бекісін халық достығы.

Ішінде жүрсе азғана,

Шайылсын өкпе, наз-нала.

Алдыға сыймай сәбилер,

Құшағын жайсын жаңа үйлер.

Жастардың самсап отауы,

Мейірім төксін Отаны.

Әспеттеп ата дәстүрін,

Әсем боп өссін жас буын.

Кірбің тартпасын кәрілер,

Барыңның дәмді нәрін бер!

Дүрлеген Қазақстанға

Таңғалсын дос та, дұшпан да!



Мұзафар Әлімбаев

Оқыңыз, қызық!
АТАҚ
Сәрсеннің баласы жоғары оқу орнында оқиды. Әр келген сайын баласының оқуымен тіршілік жағдайын сұрауды әдетіне алған. Бұл жолы да үйреншікті пейілмен:

— Балам, оқуыңда не жаңалық? — деді.

— Жақсы, әке. Емтихандарды түгел тапсырдым. Қиналған жоқпын, — деді баласы.

— Серікжан, — деді Сәрсеннің жанында отырған замана құрдасы. — Ау, университеттеріңде атағы жер жарған ғалымдар бар ма? — деді қуақыланып.

— Пифагор, Геродот, Софокльдер оқытады, аға, — деді Серік те мүдірмей жауап беріп.

— Е-е, олардың атақтары бар ма? 
— Жоқ, аға. Атақтары жоқ.

— Онысы бекер болған екен. Дұрыстау жоғары оқу орнына түспедің бе, шырағым, — деді әкесінің құрдасы.
Серік жымиды да, үнсіз қалды.
Ән — көңілдің ажары 
“Наурыз айы туғаңда” 

Сөзі: М.Мақатаевтікі 
Наурыз айы туғанда,
Той болушы еді бұл маңда. 
Сақталушы еді сыбаға,

Сапарға кеткен ұлдарға, 

Наурыз айы туғанда.
Наурыз, наурыз, күні игі!
Күні игі жердің — түрі игі.
Бауыры жылып науат-қар,
Бабымен ғана жібиді.
Шашылып ырыс шанақтан, 
Шақырып бір үй, бір үйді.

Шаттанушы еді бір игі. 

Осынау игі кең жерге,
Наурыз айы келгенде. 
Наурыз тойын бергенде.

Көрмегендер де — арманда,
Арманда — оны көрген де, 

Келіп ем өмір-орманға, 

Наурыз айы келгенде.
СОБЖ  тапсырмалары: 

1. Берілген сөздердің мағынасын түсініп, сөйлем құраңыз.

Сарқылдатып, шымырлатып, шыжғырып, дәмі, жұғымды, тоңазып, ұсақтап, аршыған, қос табақ, соғым қуырдағы, сый табақ, бал қуырдақ.

2. Мәтінді оқып, баяндаңыз.

ҚАЗАҚТЫҢ ҰЛТТЫҚ ТАҒАМДАРЫ 

         Қазақша ет асқанда ең алдымен жіліктен бұзылған етті адам санына

қарай мөлшерлейді. Тойға немесе қонақ асыға көбінесе қой сойылады. Қой еті жіліктегенде 13 мүшеге бөлінеді. Олар жамбас-2,  ортан жілік-2,  асықты жілік-2, бел омыртқа-1, сүбе -2, қабырға-2,  төс-1, омыртқа-1, жауырын-2, тоқпан жілік-2, кәрі жілік-2, бұғана-1, мойын-1.

        Осылай  асуға дайындалған етті жуып-шайып, тазалап, қазанға салады да, ет батып  тұратындай етіп суық су құяды. Содан кейін қазанды қатты жанған отқа  қойып, сарқылдатып қайнатады, бетіне шыққан  қанды көбігін алып тастап, шамалап тұз, 1бас пияз салып отын басады да, 1-1,5 сағат ет әбден піскенше шымырлатып қайнатады. Ет әбден піскен соң табаққа сорпасынан бөлек қотарып алып, тартылатын табақтың санына қарай мөлшерлеп тұздық әзірлейді. Ол үшін сорпаға қара бұрыш, дөңгелектеп туралған пияз, лавр жапырағын салып, ыдыстың бетін жауып бұқтырып қояды. Ет туралып болған соң тұздықты еттің үстіне құяды. Әдетте кәделі жіліктермен бірге сыйлы қонақтарға малдың басын, ірі қараның шекесін, қазы, қарта жал жаяны табаққа бірге салып береді.   

             Сонымен бірге қазақша етке қамыр, бітеу пісірілген картоп қосуға да болады. Қуырдақ-жаңа сойылған малдың өкпе бауырынан, мойын, төстік етінен, жүрек бүйрегінен, сондай-ақ ішек–қарнынан ұсақтап турап әзірлейді. Ол үшін қазанға іш майды немесе құйрық майды турап салып шыжғырып алады да, алдымен үстіне туралған өкпе, жүректі, ішек-қарынды, мойын, төстік еттерін салып, қазанның отын қатты жағып 15-20 минут қуырады. Содан кейін бауырды салып, үстіне бұрыш, пияз қосып, әбден піскенше қуырады. Тұзды татымына қарай салады.


Әбден піскен қуырдақты табаққа салып, дастарқанға қояды.


Бал қуырдақ – көбінесе жас  малдың жұмсақ етінен даярланады. Басқа қуырдақтан мұның ерекшелігі – етті майға емес пісірілген сүттің бетінен түскен қаймаққа ғана қуырылуында.


Өте жұғымды, жүрекке көп тимейтін қуырдақтың бұл түрін көбіне қарт кісілерге, сыйлы қонақтарға беретін болған.


Жоңқа қуырдақ – тоңазып қатып түрған соғым етінен дайындалатын қуырдақ. Мұның жоңқа қуырдақ деп аталуының себебі, пышақпен не балтамен қырмап жонғанда ет ағаштың жоңқасы сияқты жұп-жұқа болып туралады. Қуырдақтың бұл түрінде суға қайнатпай-ақ майға қуырып әзірлеуге болады.


Картоп қосқан қуырдақ – сиыр етін ұсақтап турап, тұз, пияз салып, сырты қызарғанша қуырады. Содан кейін ұн сеуіп қыздырады да томат ботқасын қосады. Бұрыш, лавр жапырағын, бұршақ, укроп, петрушка салып әбден піскенше бұқтырып қояды. Дастарқанға қоярда түрлі көкөніспен сәндейді. 


Қара қуырдақ – кілең өкпе мен бауырдан, жүрек пен бүйректен әзірленеді. Бауыр тез пісетін болғандықтан, кешірек салынады. Мұның қара қуырдақ деп аталатын себебі, бауырдың қаны майға қуырғанда қуырдақтың өңін қарайтып жібереді.


Соғым қуырдағы – ет піскенге дейін соғым сойылған, ішек – қарын аршыған адамдарды тамақтандыру үшін дайындалады. Қуырдаққа көбінесе ірі қараның  мойын еті, мүшеленген кезде түсетін ойынды, қиынды еті, аздап өкпесімен бауыры қосылады. Соғым қуырдағы соғым сойған малдың өз майына қуырылады. Оны дәмдендіре түсу үшін оған татымына қарай тұз, бұрыш, дөңгелектеп турап пияз салады.


Соғым қуырдағын дастарқанға шаймен бірге қояды. 


Табақ тарту. Қазақта қонақтарға тартылатын табақтардың түрлері көп. Олардың ең негізгілері: бас табақ, қос табақ, сый табақ, күйеу табағы, келін табағы, жастар табағы, жай табақ. 


Бас табақ – жасы үлкен қарттарға, аса сыйлы қонақтарға тартылады. Оған салынатын кәделі мүшелері: бас, жамбас, ортан-жілік, белдеме сүбе қабырға, қойдың ұлтабары, жылқы етінен-қазы, қарта, жал, жая - жасы үлкен қарттарға, аса сыйлы қонақтарға тартылады. Оған салынатын кәделі мүшелері: бас, жамбас, ортан-жілік, белдеме, сүбе қабырға, қойдың ұлтабары, жылқы етінен-қазы, қарта, жал, жая.


Жай табаққа – ортан жілік бастаған, жауырын мен тоқпан жілік, қабырға, омыртқа салынады.


Жастар табағының – ең кәделі  жілігі - асықты жілік пен төс. Асықты жілікті әдетте күйеудің жолдасы не қыздың жеңгесі кеседі. Күйеу төсті кесуге тиіс.


Қос табақ –  құда, құдағиларға тартылатын арнаулы табақ. Оның қос табақ деп аталатын себебі, ол құда, құдағидың көпшілікпен бірге жеген, екінші тоқпан жілік болуынан.


Сый табақ – құда–жекжаттың қатынасы болмаса да ерекше сый – құрметке лайықты адамдарға тартылатын қосалқы табақ.


Бас табақ, қос табақ, сый табақтарға жауырын, тоқпан жілік сияқты кәдесіз жіліктерді араластыруға болмайды. 


Лексикалық түсініктеме

сарқылдатып - бұрқылдатып
шымырлатып - сыздатып, әсер етіп

шыжғырып - күйдіріп, қуырып
татымы - дәмі

жұғымды - сіңімді, жағымды

тоңазып - мұздап

ұсақтап - майдалап

аршыған - тазалаған, қаьығын алған

кәдімгі - сыйлы, негізгі

3. Мәтіндегі кеңестерді естеріңізге сақтаңыз.
4. Ұлттық тағам түрлерін жазыңыз.

5. «Қазақтың ұлттық тағамдары» мәтіні бойынша 10 сұрақтан

тұратын тест тапсырмасын жасаңыз. 
     
6. «Қонаққа ас әзірлей білесіз бе?» тақырыбына сұқбат құрыңыз.

7. Мына сұрақты топ болып талқылаңыз.

· Қой еті қанша мүшеге бөлінеді?
· Етті пісіруге қанша уақыт керек?
· «Қазақша ет» деген не?

· Қуырдақты қалай дайындайды?

· Қуырдақтың қандай түрлері бар?

· Табақтың түрлері қандай?

         8. Тірек сөздерді пайдаланып мақал-мәтелдерді толықтырыңыз.
1. .. , дәстүрін ел бұзбас, 



а) тал
Уәде сертін ер бұзбас.

2. Әр нәрсеге  ... болғанша,



ә) балапан
Бір нәрсеге машық бол.

3. ...   ұяда не көрсе,




б) қамшы
Ұшқанда соны алады

4.  ...     бүлдіргі керек,




в) асық
Балаға өнеге керек.

5.  ...    мінезді келсін,




г)  ат
Ұлы өнерлі келсін. 

6. Қарағайға қарап ... өсер,



ғ) салт
Қатарына қарап бала өсер.

7. ...   ойнама, батарсың,

   

д) сумен
Отпен ойнама, жанарсың.

8. Атбегі көрген ...  таныр,



ж) қызы
Ұстаз көрген хат таныр.

9. Өлеңді оқып, жаттап алыңыз.

Дастархан басында, әңгіме-дүкен 
арасында айтылатын қара өлең.

Туғанда дүние есігін ашады өлең, 

Өлеңмен жер қойнына кірер денең.

Өмірдегі қызығың бәрі өлеңмен,

Ойласаңшы, бос қақпай елең –селең.

                                           Абай.

...Қасиетіңнен, қара өлең, айналайын,

Қазақтың дәл өзіндей қарапайым.

                                        Мұқағали.

Өлеңді мен айтпаймын желіккеннен, 

Өлеңді ел тыңдамас еріккеннен.

Қазағым «Өнер алды қызыл тіл» деп,

Ежелден өлеңге жол беріп келген.

10. Оқыңыз. Мәтіннен түсінгеніңізді әңгімелеңіз.

Аңғалдық 


Төменгі класта оқып жүрген кезім. Бірде әкем қой сойып жатты. Ағаларым да қойдың сирақтарын ұстап әкеме болысып, қасында жүр. Бос тұрған маған әкем: «Қызым, қуырдаққа ет турай бер» – деп, қолыма бір кесек етті ұстата салды. Етті ет турайтын тақтайға қойып, қолыма пышақ алып, енді турай берейін деп оқталып барып тоқтап қалдым. Қараймын, ет жаны бар зат сияқты дір-дір етіп қимылдайтындай. Етті ұстауға қолым бармады. «Мыңнан бір мезеттен» түрлі оқиғаларды оқып қалатын едік, ойыма әр нәрсе түсіп кетті. Көзім бақырайып, әкемнің қасына жетіп бардым:


– Әке –е – е  қозғалып жатыр...


Алғашында түкке түсінбей, маған қарап қалған әкем сәл-пәлден кейін күліп: 

– Е... ол жаңа сойылғандықтан, еттің қаны тартылып жатыр ғой, – деді.

Әліде сенбей тұрған маған ағаларым:

– Не, ет тірі ме екен –деді қулана.

11. Мәтінге сұрақ дайындаңыз.

12. Мына өлеңде не туралы айтылады ? 

Бұл қымыз жаңа ашыған құлын қымыз,

Осындай ішіппеңіз бұрын қымыз.

Қымыздың үш-төрт кесе желігімен,

Жел сөзбен келіп отыр ұрынғымыз.

Ішеміз бұйырса ертең тай қымызды,

Тай қымыз ұмыттырар қайғыңызды.

Қонақжай өзінің кең пейіліне 

Қазекең тапқан ғой бұл сай қымызды.

Сауыны биелердің келген сайын, 

Басында бие баудың болсам дайын.

Сауысып биелерді, құлын ұстап, 

Қолдасып шелегіңе, жабысайын.

Кеш болса гүмпілдетіп саба пісіп, 

Тараса саумал исі далаға ұшып.

Қалқыған қара майы ақ қымызды 

Бәстессек сәске сайын санап ішіп.

 13.  Мына төмендегі  ұлттық ұғымдарды түсініп оқып, есте сақтаңыз.
1. Дастарханды, тамақты баспа.

2. Малды, ыдысты, тамақты теппе.

3. Көкті жұлма, шашыңды жұлма.

4. Босағаны керме.

5. Итке ожаумен ас құйма.
6. Үлкендердің жолын кеспе, сөзін бөлме 

7. Жұлдызды, адамды санама

8. Тұзды, күлді баспа

9. Отпен ойнама, оттан аттама, отқа түкірме 

10.  Нанды жерге тастама,  үстіне басқа зат қойма.

11.  Кісі айыбын бетіне баспа.

12.  Баланы басқа ұрма.

13.  Нанды бір қолыңмен үзбе. 

14.  Асты үрлеме, асты жамандама.
15.  Тамақты сораптап ішпе. 

16.  Түрегеп тұрып немесе жатып ішпе.
17.  Үлкеннен бұрын тамақ жеме.
18.  Асты қорлама. 

19.  Сол қолмен тамақ ішпе.

Оқыңыз, қызық!

                                  Қойдың төзімділігінен сақтасын

Ет комбинатында істеп жүрген кезімде қасапхана цехында малдарды қалай өлтіретінін көп көрдім. Сиыр, шошқа, жылқыны токпен өлтіреді. Ертеректе ток жоқ кезде маңдайдан балғамен ұрып өлтіреді екен...

Сиыр да, жылқы да, шошқа да, қасапханаға кіргізер кезде мөңіреп, кісінеп, шыңғырып, айналаны азан-қазан қып жібереді.

Ал, қойды, бейшара қойды қалай етеді дейсіз ғой. Оларды ың-шыңсыз айдап әкеліп тірідей сирағынан шәңгекке іледі. Түсініп отырсыз ба, тірідей! Сонда да байғұс хайуан мыңқ етпейді-ау! Мыңқ етпейді. Оны шәңгекке іліп роликпен жылжытып жібергеннен кейін жібергеннен кейін барып бауыздайды.

Алла тағала-ай, қазақты берген төзіміңнен айыра көрме, тек оған қойдың төзімін бере көрмеші!

     14. Кестені толтырыңыз.

	Бұрыннан білемін
	Мен үшін жаңа ақпарат
	Менің ойыма қайшы
	Келісе алмаймын, білгім келеді
	Бұл ақпарат мені таңғалдырды

	Студент мәтінде кездескен бұрыннан білетін мәліметтерді жазады.
	Мәтін арқылы білген жаңа мәліметтерді тізіп жазады. 
	Студент бұрыннан білетін мәліметтерге қайшы мәліметтерді жазады. «Мен бұл туралы былай естігенмін, бірақ лд лдай емес екен» және т.б.
	Студент өзі келіспейтін немесе түсініксіз мәліметтерді, түсініктерді, сөздерді жазады.
	Студент өзін таңғалдырған мәліметтерді тізіп жазады.


_____________________________________________________________________________

11- САБАҚ

________________________________________________________________________________

 



  СУ   –   БІЗДІҢ БАЙЛЫҒЫМЫЗ 

«Табиғатты жеке дара қорғау мүмкін емес, 

оны бүкіл ел, қоғам, ұжым болып 

қорғау керек» (Н.Назарбаев).

1. Берілген сөз тіркестерінің мағынасын түсініп, сөйлем құраңыз.

Өндіріс орындары, жол қатынасы, құрылыстар салу,  егістіктерді суландыру, су диірмендері, жер суару, кеме жасау, каналдар қазу.
2.  Сұрақты топ болып талқылаңыздар.

1. Табиғаттағы су айналымы қалай жүреді?

2. Табиғаттағы су қандай күйде болады?

3. Көл қалай пайда болады?
4. Теңіз дегеніміз не?

5. Гидросфера дегеніміз не?

6. Қандай суды ластанған су дейміз?

7. Тұщы суларға қандай сулар жатады?

8. Тұзды суларға қандай сулар жатады?

9. Балқаш көлінің суы тұзды ма, тұщы ма?
10. Өзің тұратын жерге ең жақын орналасқан өзен.

3.  Мәтінді оқыңыз. Мәтіннен терминдерді тауып жазыңыз.
Қазіргі кезеңде адам мен оны қоршаған ортаның қарым-қатынасы күрделене түскені мәлім. Жер шарындағы халық санының жедел өсуі мен өндіргіш күштердің күрт дамуы адамның табиғатқа ықпалын күшейтті. Әсіресе, XX ғасырдың екінші жартысынан бастап, адам мен табиғат арасында жаңа жағдай қалыптасты. Адамзат қажетіне керек шикізатқа сұраныс материалдық өндірістің көлемін арттырды, жер қойнауы мен мұхит байлығы жедел игеріле бастады. «Табиғатқа бағынбаймыз, оны өз игілігімізге айналдырып, бермесін тартып аламыз» деген көзқарас қалыптасты. Мұның барлығының жер бетіндегі тіршілікке тигізетін әсері табиғаттың өзіне тән құбылыстардан – табиғи өзгеріс пен жел, су тасқыны, жер сілкінісі әсерінен әлдеқайда асып түсті.

Еліміздегі экологиялық дағдарысқа химия, мұнай, металлургия, отын өнеркәсібінің жедел және көп мөлшерде дамуы  да әсерін молайтып отыр. Жыл сайын Қазақстандағы су қоймаларына химиялық қоспалармен ластанған 6 млрд. текше метр ағын су құйылады, 3 млн. тонна зиянды заттар ауа қабатына сіңеді, 200 млн. тонна қатты қалдықтар қоқысқа тасталады.

Өнеркәсіптің дамуымен, ең алдымен, су ресурстарының ластану қаупі ұлғаюда. Ең үлкен қауіпті мұнай өнімдері тудырады. Мұнай өнімдері танкермен тасығанда, мұнай құйылатын ыдыстарды жуғанда, сол ыдыстардың су бетінде жарылуынан, теңіз түбінен мұнай көлемінің көп мөлшерде табылуынан дүние жүзілік мұхиттың мұнай өнімдерімен ластану қаупін ұлғайтады. Сондай-ақ, ішкі су қоймаларының мұнай өнімімен ластануы елімізде автокөліктің, маторлы су транспорттарының көбейіп кетуінен де болады. Су ресурстарының ластануы егістік алқабына себілген минералды тыңайтқыштармен, улы химикаттардың қар, жаңбыр суларымен ағып қосылуы арқылы жүреді. Атмосфералық құбылыстармен бірге кір сулармен жуғанда осы элементтер континенталдық және теңіз суларына енеді. Олардың айналымы бұзылады және олардың құрамы қоршаған ортада көбейіп кетеді. Осының нәтижесінде континенталдық суларды қоректік элементтердің шектен тыс көбеюі пайда болады. Бұл эвтрофикация деп аталады. Эвторфикация су және батпақ өсімдіктерінің, су құрамындағы органикалық заттардың шектен тыс көбейіп, біртіндеп өзен және көлшіктердің арнасын толтырумен байқалады. Нәтижесінде балықтар жаппай қырылады және су қоймаларының өздігінен тазалануына кері әсерін тигізеді.

Ертіс өзенінің ластануы Семейде жиналып қалған суларының дұрыс тазаланбауынан да. Өйткені, Семейде тазарту қондырғыларымен суды тазарту 1998 жылы басталған, ал ол 1994 жылы қаражаттың жетпеуінен тоқтап қалды. 

Су экологиясының ең үлкені – ауыз су тазалығы екендігі белгілі. Әр адам тәулігіне 2 – 4 литрден су қолданса, жылына бір адамға 100 м су қажет екен. Ірі қалаларда әр адамға тәуліктік су сұранысы 0.2 – 0.3 м болып отыр, ал дүние жүзі бойынша жылдық сұраныс 3500 м және жылдан жылға өсуде. Сонда адамзатқа су жете ме?

Ғаламшарымыздың 70% су алып жатыр, ал күніне 25000 адам жер бетінде тұщы судың жетіспеуінен көз жұмады екен. Миллиардтай адам жуынатын, шаруашылыққа және ішер судың тапшылығынан зардап шегуде. Холера, іш сүзегі және жұқпалы гепатит, толяремея, бруцелез, вирустық аурулардың барлығын, атап айтқанда 80% ауруды дәрігерлер адамның ішуге пайдаланылатын суымен байланыстырады. Соңғы кезде республикамыздың әр аймақтарында ғасырлар бойы кездеспей кеткен жұқпалы аурулардың өршіп, қайталануы да осы су мәселесімен тығыз байланысты. Олай болса, Отанымыздың экологиялық тазалығын сақтау еліміздің, халқымыздың денсаулығын сақтау екендігін ұмытпауымыз керек.

Жер – біздің, адамзаттың ортақ үйі. Оны таза, әсем, ұқыпты ұстау біздің адами борышымыз. Жер-Ана бір күнге қолдана сала, лақтырып тастайтын күнделікті қолданбалы, тастамалы зат емес. Оны мен де, сен де, балаларымыз да, олардың ұрпақтары да пайдалануы тиіс. Жердің, судың, ауаның қожасы жоқ. Ол бүкіл жер шары халықтарына ортақ дүние.

Қысқасы, қазақ даласының табиғатын аялау, күту өзіміз үшін керек.Ол байлық көзі, ұлттық ұғым түсінігіміздің, менталитетіміздің негізі. 

Ендеше табиғатты сақтау, мәпелеу – біздің ұлттық міндетіміз. Ел тағдыры – экологияға да келіп тірелген тұсқа келдік. Бірлесіп күш салайық.    
(Б. Құсайынова)
    Лексикалық түсініктеме

текке - бекерге, босқа

орасан зор - көп, мол

ерте заман - ерте кез

бағындыруға - көндіруге

қолайлы - ыңғайлы

жүйелі түрде - үзбей, біркелкі

сипаттама - суреттеу

мәлімет - мағлұмат

өркендеу - даму 

қыруар - көп

болжау - анықтау

қамтамасыз ету - жабдықтау 

сарқылмас - таусылмас

саналды - есептелді

ойпаң - аласа жер

ұтымды – тиімді

4. Тапсырмалар:

1. Мәтінге жоспар құрыңыздар.

2. Мәтінді әңгімелеңіздер.

3. Мәтінге сұрақтар қойыңыздар.

4. Су қоймаларының неліктен ластанғанын түсіндіріңіздер.

5. Өздеріңіз тұратын жердегі өзен, көлдер туралы әңгімелеңіздер.

5. Мына сұрақтарды топ болып талқылаңыздар.
1. Өзен дегеніміз не және оның бөліктеріне сипаттама беріңіз?

2. Жер бедерінің өзен ағысына қандай әсері бар?

3. Өзен суларының молығу кезеңдерін атаңыз?

4. Өзен суларының шаруашылық қызметі үшін қандай маңызы бар? 

6. «Су – біздің байлығымыз» мәтіні бойынша 10 сұрақтан

тұратын тест тапсырмасын жасаңыз. 

7. Мәтін құрамындағы сан есімдерге толық талдау жасаңыз. Яғни құрамына, мағынасына, атқаратын қызметіне қарай талдаңыз.

8.  Досыңызбен ой бөлісіңіз.

Еліміздің үш қазынасы: таза су, таза ауа, құнарлы топырақты сақтап қалу жолдары қандай деп ойлайсыз?

9.   Су сөзіне анықтауыштар жазыңыз.
Үлгі: тұзды су, тұщы су, лай су, тұнық су, таза су.
10. Қазақ халқының суды бағалап, қастерлеуге байланысты, қандай мақал-мәтелдері мен нақыл сөздерін білесіз?
11.  Төмендегі мәтінді оқып, судың пайыздық мөлшерін анықтаңыз. 
Су қабығы біздің планетамыздың 71%-ын алып жатыр. Жалпы адамзат қабылдаған теория бойынша, алғашқы тіршіліктің өзі жерде емес, суда пайда болған. Мысалы, адам денесінің 65%-ы судан тұрады. Жер тереңдігінің 1 шақырымында 4 миллион текше шақырым су сақталады, ал атмосферадағы сулар әр шаршы шақырымда 20 тоннадай су бу күйінде қалқып тұрады.

12. Ауыз су бағдарламасы өз шешімін тапты ма? Ой бөлісіңіз.
13.  Оқыңыз.
Қазақ халқы суды қадірлеумен қатар, оны тіршілік нәрі деп түсінген. Жолаушылап келе жатқан адамға сусын берген. Су теңдесі жоқ табиғи байлық, оны ұқыпты пайдалану қажет. Қазақ ырымында түн ішінде су алуға тиым салынған, ал тіпті, қажет болған жағдайда, су атасы Сүлейменнен рұқсат сұрап жалбарынған. Су болмаса тірі ағза өледі. Адам тамақсыз бір ай, сусыз 3 күн ғана өмір сүре алады. Ішетін суды лайласақ, өзімізге қиянат жасағанымыз. 
14. Мәтіннен  етістіктерді теріп жазыңыз. Қандай тұлғада тұрғанын анықтаңыз. Етістіктің қай тұлғасы көп берілген?
15. Мына төмендегі сұрақтарды пайдаланып, жазбаша жауап жазыңыз. 

1. Су дегеніміз не?
2. Табиғаттағы су қандай күйде кездеседі?

3. Қандай жағдайда су бір күйден екінші күйге ауысады?

4. Жер бетіндегі тіршілік үшін судың маңызы қандай?

5. Неліктен өзендер суы таусылып қалмайды?

16. «Ауыз су – бізді алаңдатады» тақырыбына шығарма жазыңыз.

17. Диаграмманы оқыңыз.

1. Өзен қандай түрге бөлінеді?

Жазықтық өзен





Тау өзені






Өзен



Бастауы


      

саласы





Сағасы

2. Өзеннің құрылысы қандай?






Өзен

атырау

аңғар



арна


жайылма






Өзен

өзен жүйесі







суайрықтар

өзен алабы







сарқырамалар




шоңғалдар

өзен режимі

18. Берілген сан есімдерді жазбаша жазыңыздар.
Соңғы 10 жыл ішінде теңіздер мен мұхиттардың мұнай мен мұнай өнімдерімен ластануы күшейіп, теңіздегі биологиялық үдерістердің жүруі бұзылған. Оның ластануы 60-98% құрайды, ал қайраңдық кен орындарының теңіз түбіндегі сұйық көмірсутектің табиғи мөлшері 2-10%. Қазіргі кезде мұнайлы  ластаушылардың 66% теңізге өзен сулары арқылы араласатын болса, 24% қалалық өндіріс қалдықтарымен түседі.
19. Мына мақал-мәтелдерді толықтырып, мағынасын түсіндіріңіз.
1. Су жүрген жер береке,  ...    ...  ...  ...  .
2. Бұлақ көрсең -   ...  ... .
3. Дария басы - ... .

4. От пен су  -  ...  ...  .

5. Судың жолын  ...  ...  .

6. Су ішкен  ...  ...  .

7. Су - ырыстың көзі, ...   .

     8.  Сасық  су да бір, ...  .

Керекті сөздер: құдығыңа түкірме, көзін аш, еңбек кірістің көзі, бұлақ, құм бөгер, сараң да бір, ел жүрген жер мереке.
20. Мәтінге сұрақ дайындаңыз.
Жерасты суларының ластануы өзен мен теңіз суларының ластануымен қатар жүреді. Нәтижесінде берілген ауданның антропогендік әсерлерге ұшырамаған жерасты суларымен салыстырғанда, олардың құрамы мен физикалық қасиеттері нашарлайды. Жерасты суларын ластаушы көздер ластандырғыштың түрі мен пайда болуына, олардың су қабаттарына түсу жағдайларына байланысты бөлінеді. Ластанған суда көмірсутектер, мұнай өнімдері, фенолдар, ауыр металдар т.б. кездеседі. Мұның бәрі судағы өсімдіктер мен балық шаруашылығына үлкен зиян келтіретіні сөзсіз.

_______________________________________________________________________________

12- САБАҚ

________________________________________________________________________________

БАЛҚАШ    КӨЛІ
1. Мына сөздермен және сөз тіркестерімен сөйлем құраңыз.
Ағынсыз, таяздану, деңгей, тұздылығы  артты, пайда  болуы,  зиянды  қоспалар, су .  
2. Мәтінді оқып, мазмұнын баяндаңыз.

Балқаш   көлі – Қазақстандағы  ең ірі көлдердің бірі. Ол Алматы, Қарағанды, Жамбыл облыстарының жерлерімен шектесіп жатады, ауданы 18200 шаршы шақырым,  Каспий  мен  Аралдан  кейінгі  үшінші  ағынсыз  үлкен  ірі  айдын  болып  табылады. Ол  теңіз  деңгейінен  342  метр  биіктікте  жатыр. Ұзындығы  614  шақырым,  ең  енді  жері  74 шақырым, жағасының  ұзындығы  2383  километр, орташа  тереңдігі  6  метр. Ең  терең  жері  26,5  метр.  Балқаш  көліне  Іле, Қаратал, Лепсі, Ақсу, Аягөз, Бақанас, Мойынты, Тоқырауын  өзендері  құяды. Барлық   осында  құятын  өзендердің  су  көлемінің   70  пайызын  Іле  береді. Балқашта  көптеген  ірі  шығанақтар, мүйістер, түбектер  бар. Ірі  шығанақтары: Алакөл, Сарышаған, Бертіс, Балықтыкөл, Қарашаған;  түбектері: Қоржынтүбек, Қараағаш, Кеңтүбек; ірі  аралдары; Басарал  және  Тасарал. 

Балқашта  балықтың  20-дан  астам  түрі  бар, мұның  6  түрі  көлдің  өзінде  өскен  балықтар. Кәсіптік  маңызы  бар  балықтар: сазан, көксерке,  балқаш  алабұғасы, аққайран.  Жағалауда  қабан, қасқыр, түлкі, қоян;  құстардан қаз, үйрек, қырғауыл, шағала, аққу  т.б. мекендейді. Мұнда  кеме  қатынастары  үзілмейді. Басты  пристаньдары ─ Бурылбайтал, Бөрілтөбе. Көлдің  суы  Балқаш  кен – металлургия  комбинатының  өндірістік  қажетіне   кеңінен  пайдаланылады. 

Атырабының   климаты  континенттік. Шілде  айының  орташа  температурасы  24 С-қа  жуық, қаңтарда  -8 С-қа  жуық. Жауын-шашынның   орташа  мөлшері  120  мм. Жел  солтүстік  және  солтүстік-батыс  бағытында   басым  соғады. Балқаш  қарашаның  аяқ  кезінде  қатады, сәуір  айында  мұзы ериді.  Іле  өзенінде  Қапшағай  СЭС-нің салынуына  байланысты  көлдің  гидрологиялық  режимі  өзгерді: деңгейі  төмендеді, тұздылығы  артты, су  қабаттарының  өзара  араласуы  баяулады  т.б. 

Балқаш  туралы  алғашқы  деректер  саяхатшылар  В. Рубрик  пен  
И. Карпина   еңбектерінде   жазылды. Одан  кейінгі  кезеңде  саяхатшы -географ   А. Гумбольдтың, зерттеуші  геолог  И.В. Мушкетовтың, зоолог -ихтиолог Г.В. Никольскийдің, географ-биолог  Л.С. Бергтің, ботаник  В.В. Сапожниковтың   еңбектерін   атауға  болады. 1850-1860  жылдары  Балқаш  ойысы  мен  Іле  алабын  қазақтың  ұлы  ғалымы  Ш. Уәлиханов  зерттеді. Ол  Балқаш  алабына  тығыз   байланысты  Іле  және  Жоңғар  Алатаулары  табиғатына ғылыми сипаттама жасады, бұларды биік таулық  белдеулерге  бөлді. Балқаш  пен  Алакөл  көлдерінің  пайда  болуы  мен  қалыптасу  тарихының өте ұқсастығын алғаш дәлелдеді, сөйтіп Балқаш  табиғатының  заңдылықтарын  жан-жақты  зерттеудің  ғылыми  бастамасын  жасады.

Осындай   байлығы  бар  Балқаштың  қазіргі  жағдайы  ауыр. Ол  Арал  кейпін  киюде. Ағынсыз  көне  көл  таязданып  барады. Балқаштың  ең  бірінші  қатері – көл  аумағының   кішірейіп  бара  жатқандығы. Егер  су  көлемі   қысқарып, су  мен  батпақта  өсетін  өсімдіктер  азайып  кетсе, онда  балық   қоры  да  сирейді.

Қазақстан   бойынша  аса  сирек  және  құрып  бара  жатқан  құстардың  87  түрі  “Қызыл  кітапқа”  жазылған  болса, оның  ішінде  47  түрі  Балқаш  жағалауында  екен. Бір  кездері  көлдің  бетін  жауып  жататын  құс  базары  сиреген.  Аққу, бірқазандар, қаздар мүлдем  көрінбейді. 

Балқаштың  жағасындағы  мыс  алабы  көп  жылдан  бері  қаланы   қамтамасыз  етіп, оның  дамуына  жағдай  жасап  келеді. Бірақ  комбинаттың  айналадағы  ортаны  ластандырып  келе  жатқандығы  жанға  батады. БМК-ның  зияны  кейінгі  кезде  қатты  сезіле  бастады. Қаладағы  экологиялық  жағдайдың  қиындауына   байланысты  тұрғындардың  өлімі  жиілеп  кетті. Аталған  комбинат  экологияға  ерекше  назар  аударуы  қажет. Әзірше  ауаға  тарайтын  зиянды  қоспалар  аса  ауқымды  - жылына  5000  тонна. Сондықтан  да  табиғат  қорғау  шараларына  арналған  нысандарды   бірінші  кезекте  іске  қосуды  қолға  алатын  уақыт  жетті. 


3. Сұрақтарды топ болып талқылаңыздар.
1) Балқаш көлінің экологиялық жағдайының нашарлауы себебі неде?

2) Не себепті Балқаш көлінің су деңгейі төмендеп барады? 

3) Балқаш көлінің қандай ерекшеліктері бар?

4. «Балқаш көлі» мәтіні бойынша 10 сұрақтан тұратын тест тапсырмасын жасаңыз. 
5. Диаграмманы оқыңыз.
Көл қазаншұңқырларының пайда болуына қарай қандай түрлері бар?






  Көл

қарасулар

қалдық
техтоникалық

жанартаулық
бөген

Көл ағысына қарай қандай түрге бөлінеді?





               Көл

ағынды

ағынсыз

шөкпе, тұнба

Балқаш көлінің шығу төркіні


ХП ғасырда өмір сүрген (1100 ж. туған) Әл-Идрисидің жасаған дүние жүзінің алғашқы картасында, шамамен Балқаш көлі тұрған жер Тахаму деп аталған болу керек. 

Ертеректе Балқаш бойының тұрғындары көлді Ақ теңіз және жұмбақ көл деп екі түрлі атап келген. Ақ теңіз деп көлдің батыс жағалауын мекендеген жұрт атаған. Оған себеп негізгі өзендер: Іле, Қаратал, Ақсу, Көксу, Тентек және толып жатқан жерасты сулар көлге батыс жағынан құяды да, ондағы көл суының 80 пайызы тұщы болып келеді және сырт көрінісі мөлдір, ақ түсті болады.

Ал, көлдің оңтүстік-шығысын мекендеген ел оған «Жұмбақ көл» деп ат қойған.

Оқыңыз, қызық!



«Ертедегі Балқаш жерінің аталуы»


Ертедегі Тахалау көлі немесе Ақ теңіз немесе Жұмбақ көл деп аталған Балқаштың қазіргі атауына байланысты халық ішінде бұрыннан айтылып келе жатқан аңыз бар. Біздің заманымыздан көптеген ғасыр бұрын көлдің батыс жағалауын мекендеген атағы асқан бір бай адам болыпты. Ол байдың Балқия деген қызы аса көрікті, сұлу болып өсіпті.  Балқияны тек өзінің үйөіші ғана емес, бүкіл жұрт еркелетіп, Балқаш деп атады. Балқаш он жетіге толып, бойжеткенде Ерден деген жігітке ғашық болады. Қыз бен жігіт бір түнде ауылынан атқа мініп қашып шығады. Екеуі қалың қамысты паналайды. Кенеттен олардың аттарына қабандар шабуыл жасайды. Ауыр жарақат алып Ерден қайтыс болады. Қашқындарды іздеп шыққандар қыздың тығылған жерін табады. Қуғаншыларды көрген соң, әкесінің қатал мінезін білетін Балқия биік жартастан көлге  секіріп, су түбіне батып кетеді. Содан бері Балқия суға кеткен көлді Балқаш деп атайтын болған.
7. Өлеңді мәнерлеп оқып, жаттап алыңыздар. 

Армысың, сәлем бердім, ана Балқаш,

Өзіңсің нәр сыйлаған санаға алғаш.

Суың бал, пана болған барша жанға,

Толқындап жатырсың ба, дара Балқаш?

Тулаған асау тайдай балықтарың,

Төсіңде желкен жайып қалықтадым.

Еркелеп мейіріңе жан анамдай,

Су шашып есімде еді жарысқаным.




(Сапарғазы Сұлтанғазин)

8. Топ болып талқылаңыздар.
1. Жергілікті жер табиғатының өзгеруі қай кезден бастап апатты жағдайға жете бастады?

2. Балқаш көлі мен Іле өзенінің экологиялық жағдайын жақсарту үшін қандай шаралар жасалған тиімді?

3. Балқаш көлінің ластануының себептері қандай?

4. Балқаш көлінің деңгейі соңғы кезде өзгерді, себебі неде?

5. Балқаш көлінің батыс бөлігі тұщы, шығыс бөлігі тұзды болып келуінің себебі неде?

9. Көршіңізбен сұхбат құрыңыз.
Көлдердің шаруашылық үшін маңызы қандай?
Кеме қатынасы үшін пайдаланады.

Тұнба көлдерден тұз өндіріледі.

Өнеркәсіпке пайдаланады.

Балық аулау мақсатында пайдаланады.

Ауыл шаруашылығына пайдаланады.

10. Жұмбақты шешіңіз.
Күн астында көк шұбар

Одан асау жоқ шығар.

Жарытпайды ол қоныстап,

Тұра алмайсың оны ұстап. (өзен)
Теңіздің ортасында

Тұруға қорқасың ба? (арал)
Тайқазаным күні бойы қайнайды,

Ортайып та, сарқылып та қалмайды. (көл)

11. Төмендегі мақал мәтелдердің мағынасын түсіндіріңіздер.

· Су анасы - бұлақ.

· Судың да сурауы бар.

· Егіндікті күз суар 

Күз суарсаң жүз суар.

· Сулы жер құрақсыз болмас,

            Таулы жер бұлақсыз болмас.

· Сулы жер - нулы жер,

Бұлақты жер - тұрақты жер.

· Толықсып аққан дария - 

Мейірбанды қәрия.

· Көлдің көркі - құрақ,

· Таудың көркі - бұлақ.

Оқыңыз, қызық!

      Норвегиядан екі қабаттан  тұратын бір қызық көл бар. Оның жоғарғы қабатындағы суы – тұщы, ал төменгі қабатындағы суы – тұзды. Тұзды теңіз суы мұнда жер астындағы каналмен келеді екен. Бір қызығы тіпті қатты жел тұрып, толқыған кезде де көл суы араласпай, екі қабат қалпында сақталады.

     Бұл да ештеңе емес. Солтүстік мұзды мұхитқа жататын Баренц теңізіндегі аралдардың бірінде орналасқан Могильное көлі бес қабаттан тұрады.

    Бірінші қабат – көл табаны – қоймалжың балшық. Мұнда ешқандай тіршілік болмайды. Өйткені балшықтан шығып тұратын күкіртті сутегі деп аталатын газ тіршілік атаулыны құртып жіберді. Екінші қабатты майда жәндіктер – қанқызыл бактериялар алып жатады. Олар өте көп болғандықтан, су тіпті алқызыл түске боялды. Бактериялар мұнан жоғары қабатта тұратындар үшін еңбек етеді. Олар зиянды газды денесінен өткізіп,ыдыратады. Сондықтан судың мұнан жоғары қабатына күкіртті сутегінің титімдейді де кетпейді. 

    Үшінші қабат – тұзды теңіз суы. Төменгі қабаттардағы қараңғы қапас бұл жерде жарқыраған жарықпен алмасады. Қабат тіршілікке бай, теңіз балықтарынан көз сүрінеді.

     Келесі қабат – аралық жағдайда. Ол теңіз суынан да тұрмайды, тұщы судан да тұрмайды – екеуі аралас, дәмі біраз кермек.

    Оның есесіне ең үстінгі қабат ішуге жарамды, таза барып тұрған нағыз бұлақ суынан тұрады,бұл қабатты тұщы су жәндіктері мекендейді.

Білгенге маржан 

· Қазіргі кезде дүние жүзі бойынша миллиардтан астам адам ұдайы санитарлық талапқа сай келмейтін, сапасы төмен су ішеді. Олардың жартысынан көбі осының салдарынан ауруға шалдығады.

· Ғалымдардың есептеуі бойынша судың ластануы салдарынан жыл сайын 10 миллионға тарта адам өледі.

· Сусыз тіршілік жоқ. Адам тамақ ішпей айдан астам уақыт өмір сүре алады, ал сусыз үш күнге де шыдай алмайды.

· Су барлық өсімдіктер мен жануарлар ағзасының құрамына кіреді.

· Кейбір медузаның (іркілдек теңіз жәндігінің) бүкіл салмағының 99 пайызы судан тұрады.

· Егер 1 кг қарбызды кептірсе, одан 20 г ғана құрғақ зат қалады, яғни қарбыздың 98 пайызы судан құралады. 

· Адам ағзасының бүкіл салмағының жартысынан көбі судың үлесіне тиеді.

· Адамның тамағына және ішуіне тәулігіне 2-3 л су керек.

· Бір кг картоп өсіруге 300 л, 1 кг бидай өсіруге 1200л су жұмсалады. Ал қант қызылшасына, мақтаға, әсіресе күрішке одан да көп су қажет.

·  1 тонна шойын қорытуға  – 130 тонна, ал 1  тонна алюминий алуға 1000 тонна су қажет болады. 

СОБЖ тапсырмалары: 
1. Мәтінді оқып, тапсырманы орындаңыз.

КАСПИЙДІҢ ЭКОЛОГИЯЛЫҚ ЖАҒДАЙЫ

Каспий теңізінің жағалауы мен табанынан мұнай өндірудің жыл сайын үдей түсуі  мемлекетаралық  әлеуметтік-экологиялық проблемалардың шиеленісіне түсуіне әкеп соғуда. Атап айтқанда, қоршаған ортаның мұнай өнімдерімен ластануы, ауа, су ресурстарының сапасының нашарлауы, фауна мен флораның зардап шегуі мен адам денсаулығының нашарлауы тұрғындардыалаңдатып отыр.


Тұтастай алғанда Каспий теңізінде өсімдіктердің – 500, балық пен жануарлардың 854 түрлері бар. Жағалауға таяу аудандарда көміртегі шикізатын барлау және зерттеудің одан сайын кең қанат жаюы, өзен, өнеркәсіптік, коммуналдық ағындылардың лас ағымының көбеюі, теңіз апаттарының болуы салдарынан мұнай мен мұнай өнімдерінің теңіз бетіне тарауы, т.с.с. зиянды антропогендік процестерді күшейте түсті.


Каспий теңізі солтүстік бөлігі дүние жүзінде сирек кездесетін – бекіре, итбалықтар, шоқыр, қара уылдырық беретін балықтар аса құнды табиғи тіршілік иелері екендігі белгілі. Сондықтан бұл аймақ ерекше қорғалатын табиғи қорық деп жарияланған. Алғашқы кездерде шетелдік мұнай компаниялары өздерінің озық технологиялары барын, сондықтан мұнай қалдықтарымен жұмыс жасауға мол тәжірбиелері бар екендігі ұсынған.


Соңғы жылдары теңіз астынан мұнай іздеп бұрғылау кезінде күкірт қышқылы, азот, аммиак және сынаппен ластанған.


Кейінгі кезде Каспийдің итбалықтары қырылу құбылысы енді қызыл балықтарға қауіпін төндіруде.


Сонымен бірге теңіздің кіші інжу-маржан аралдарынан қорытпа, бекіре, северюга, тәрізді бекіре тұқымдастардың ғана уылдырығымен  және шабақ планктондарымен қоректенетін мнемиопопсис деп аталатын мөлдір денесі іркілдеген теңіз жәндігі – медузаның көп мөлшерде табылғандығы туралы мәліметтер бар. Медуза – мөлдір түсті, денесі іркілдек теңіз жәндігі.


Бұл жәндіктердің ойда жоқта көбейіп кетуін ғалымдар түсіндіре алмай отыр, ал бұл жебір жәндіктер асыл байлығымыз болып табылатын балықтарымызды құртуда. Көпшілік ғалымдар бұл құбылысты теңіздің мұнай қалдықтарымен ластануымен байланыстырып отыр Әлдебір құдірет Каспийге енді сол тауықметті тартқызбақ.


Каспий теңізіндегі балықтардың ауруға шалдығуы көптеп кездесіп жүр. Мысалы, зертханалық зерттеулер бекіре ағзасының елеулі түрде сырқатқа шалдыққанын анықтап отыр. Оның уылдырығының сырты былжырап жұқарған. Әсіресе, етінен ауыр металдар – қорғасын, сынап пен калий бар екендігін анықтаған. Бұлардан басқа гербицид, пестицид сияқты улы заттар да табылған. Ал ауру балықтардың уылдырығы болса консервілеуге мүлдем келмейді. Айта берсек қазіргі кездегі Каспий теңізінің тіршілік көздерінің ластану салдары ұшан теңіз.


Балық бағалы байлық. Тек Каспий байлығымен қазіргі күні 5 мемлекеттің жүздеген миллион адамдары қоректеніп отыр. Егер осы балық болмаса, осыншама халық қалай күн көрмек.









(Ж.Шілдебаев)

Мәтін бойынша тапсырма:

- мәтін бойынша жоспар құрыңыз;

- Каспийдің экологиялық жағдайына байланысты өз ақпаратыңызбен толықтырыңыз.

2. Мына сұрақтарға жауап жазыңыз.

· Қазақстан Каспий теңізі арқылы қандай мемлекеттермен шектеседі?
· Каспий теңізінің адамдардың шаруашылық қызметінде қандай маңызы бар?
· Қандай балық түрлері ауланады?

· Теңіздің экологиялық жағдайының нашарлауына кім кінәлі?

· Мемлекет тарапынан қандай іс-шаралар жүргізіліп жатыр?

3. Өздеріңіз тұратын жерде қандай өзендер бар? Олардың экологиялық жағдайы қандай? 
4. «Каспийдің экологиялық жағдайы» мәтіні бойынша 10 сұрақтан

тұратын тест тапсырмасын жасаңыз. 
5. Мәтінді оқып, мазмұнын баяндаңыз.
АРАЛ ТАҒДЫРЫ –  АДАМ ТАҒДЫРЫ
Арал теңізін апаттан сақтау үшін көптеген жобалардың ұсынылғаны белгілі. Алайда олардың көпшілігі тенізді толтыруды емес, оны тек бүгінгі деңгейде ұстап қалуды көздейді. Ол ұсыныстар мынандай болатын:

1. Сыр және Амудария өзендерінің суларын тиімді пайдалану;

2. Оңтүстіктен солтүстікке карай Возрождение аралын пайдаланып дамба салу. Кіші Аралдан тұз өндіріледі, ал Үлкен Арал Сыр және Амудария есебінен сақталады;

3. Жел тұрғанда аспаннан тұз жаумас үшін жағалауларға сексеуіл т.б. жасыл желек ағаштарды отырғызу;

4. Арал аймағын Иран еліндегідей жер асты суларымен қамтамасыз ету;

5. Сібір өзендерінің бір бөлігін Аралға бұру.

Бұл шаралардың теңізді бұрынғы қалпына келтіре алмайтыны анық. Әрине Сібір өзендерінің бір бөлігін Аралға тартуға болар еді, бірақ ол біріншіден қымбатқа түседі, екіншіден Ресей оған келісе қоймайды. 

АҚШ, Жапония, Канада ғалымдарының Арал теңізінің суын бұрынғы деңгейіне жеткізу үшін 200 миллиард доллар қажет дейтін көрінеді. Аралды бұрынғы қалпына келтіру үшін іргелі зерттеу жолымен Каспий-Арал каналының ғылыми-техникалық дәлелдемесі жасалынады. Сол жоба бойынша Арал апатын шешу үшін 300 млн доллар жеткілікті екеніне көз жеткізген. 

Каспий теңізінен деңгейі бір кезде көтеріліп, бір кезде төмендеп кететіні, яғни ғасырлық тербелісі бұрыннан белгілі құбылыс. Соңғы көтерілуінде теңіз деңгейі 214 см-ге өсіпті. Каспиймен шекарасы жанасқан мемлекетттердің (Ресей, Казақстан, Иран, Түрікменстан, Әзірбайжан) біраз жағалық жерлері судың астында қалды. Қазірдің өзінде де бұл елдердің мұнай өндіріп тұрған көптеген кен орындары мен халық орналасқан жерлері су астына кету қаупі бар.

Егер жоғарыда көрсетілген (214 см) судың қабатын Каспий теңізінің акваториясының ауданына (380 000 шаршы шақырым) көбейтсек, ол 800  текше шақырым (800 текше шақырым) су болады. Бір қызығы, дәл осыншама су көлемі құрып бара жатқаны Аралға жетпей тұр! Каспий теңізіндегі артық суды шарпып алып Аралға құйса екі теңіз де өздерінің баяғы күйлеріне келер еді. Мұны екі теңізді каналмен қосу арқылы оңай жүзеге асыруға болады. Арал Каспийден 74 метр биіктікте орналасқан және екеуінің арақашықтығы 500 шақырымды құрайды. Жоба бойынша Каспий-Арал каналын салуды 2 кезеңге бөліп жүргізу керек. Алдымен каналдың аса терең емес табан бөлігін минерал жыныстың ішінен қазып, одан шыққан топырақты каналды бойлай жағалауға үйеді. Каналды бетонмен қаптап, жылына 25 текше шақырым (25 км3) су жүретіндей етіп іске қосады. Екінші кезеңде, каналдың жағасында жиналған үйінді топырақты тегістеп жайып, каналдың екі жағынан бірдей дамба көтереді. Соның нәтижесінде каналдың көлемі кеңейіп, 40 текше шақырым (40 км3) су жүретін болады. Бұл есептеу жайдан-жай, кездейсоқ алынып отырған жоқ. Олар Аралды қалпына келтіру жұмысында құрылысқа өте аз шығын жұмсап, энергияны үнемді пайдалануға мүмкіндік береді.

Әрине, аталған жоба бойынша бірінші кезектегі каналдың құрылысын 3-4 жылда, ал екінші кезектегі құрылысты асықпай, келесі 15-20 жылдың ішінде салуға болар еді. Бірақ та, біз күткенмен де Каспий күтпейді, сондықтан бұл жұмысты ұзақ мерзімге қалдыруға әсте болмайды.

Канал жағалауларының дамбасын салуды каналды қазу жұмысымен қатар жүргізгенде оны толығымен 5-6 жылда аяқтауға болады. Жоғарыда, соңғы 15 жылдың ішінде Каспийдің суы 800 текше шақырымға артты делік. Яғни, ол жыл сайын 53 текше шақырым су қосылғанын, немесе теніз деңгейінің жылына 14 см-ге көтерілетінін білдіреді. Егер Каспий теңізінен жылына 40 текше шақырым су алынып тұрса, ол теңіз суының көтерілуіне жақсы тежеу болмақ. Аралды суға толтыруға кажетті 25 жылдың ішінде су деңгейінің көтерілу қарқыны осы күйінде сақталғанның өзінде Каспий суының деңгейі 3,5 метрдің орына тек 0,87 метрге ғана көтеріледі. Сөйтіп 25 жылдың ішінде Аралға 1000 текше шақырым су құйылады.

1. Мына сұрақты топ болып талқылаңыз.

1. Арал теңізінің қазіргі жағдайы және оның не себепті экологиялық апатты өңірге айналып отыр? 

2. Арал мәселесі ғаламдық мәселе дегенді қалай түсінесіз?

3. Арал тағдыры - адам тағдыры деген сөзді қалай түсінесіз?

4. Аралды қалпына келтіру үшін не істеу керек?
2.   «Арал тағдыры - адам тағдыры» мәтіні бойынша 10 сұрақтан

тұратын тест тапсырмасын жасаңыз. 

3. Сұрақтарға жауап беріп, әңгімені ары қарай дамытыңыз. 
· Тақырыпқа байланысты тағы қандай ақпараттар білесіз?

· Аралдың экологиялық жағдайы туралы не білесіз?

· Баспасөзден осы мәселеге қатысты материалдар жинап, хабарлама жасаңыз. 
4. Мәтінді оқып, баяндаңыз. Мәтін бойынша тест тапсырмасын жасаңыз.
БАЛҚАШТЫҢ ЭКОЛОГИЯЛЫҚ ЖАҒДАЙЫ 

Бүгін Қазақстан ғалымдары тағы бір экологиялық апат қаупін болжамдайды. Олардың айтуынша, Балқаш көлінің құрғап кету қаупі бар.
Балқаш көлемі бойынша Орталық Азияда төртінші көл болып табылады. Көлдің 3 миллион жергілікті халқының тұрмысы және аймақтағы экономикасы үшін орасан зор мәні бар. Би-Би-Си тілшісі Джил Мак Гиверинг Балқаш көлінің солтүстік жағалауына барып, сондағы жағдайды зерттеп көрген. 

Көл жағасында тұратын жергілікті тұрғындардың кейбірі көлдегі су деңгейінің соңғы 30-40 жылдың ішінде айтарлықтай азайғанын айтады. Көбі 3 миллион халықтың тұрмысына қажетті суды қамтамасыз етіп, аймақтың қантамыры қызметін атқарып келетін Балқаш көлі құрғап кетпей ме деп қорқады.

Су деңгейінің төмендегеніне табиғи өзгерістер ықпал еткен де шығар. Алайда, Балқашқа қауіп төндіретін басты күш - ол адамның іс-әрекеті.
Көлдің негізгі қайнар-көзі Іле өзені болып табылады. Іле суының басым бөлігі Қапшағай су қоймасын толтыру үшін және ауыл шаруашылық мақсаттарында қолданылатындықтан, Балқашқа келетін су мөлшері табиғи деңгейден едәуір кем боп шығады.

Соның үстіне Іле Қытайдан келіп ағады. Қытай болса, Іле суын Батыс Қытай аймақтарын дамыту үшін елеулі көлемде қолданайын деп отыр. 

Көлдің деңгейін жіті қадағалап жүретін ғалымдар Балқашты қорғаудың арнайы шаралары енгізілу керек дейді. Алайда арнайы шаралар тұрмақ, көлдің құрғап біту қаупі астында қалғанын былайғы жұрт біле де бермейді екен.

Бұл туралы зейнетке шыққан ғалым Михаил Сироткин айтады:
"Халықтың басым бөлігі Балқашқа құрғап кету қаупі төніп тұрғанын білмейді. Балқаштың бір бөлігі құрғап кетсе ғой, сонда ғана ел-жұрттың көзі ашылып, кейбірі не істеу керек деп қимылдай бастайтын шығар. Ол заңды да. Өйткені, проблеманың бар екенін халық әзірше білмейді", - деп шағымданады Михаил Сироткин.

Әйтсе де, қарапайым халық қауіптің бар екенін білмегенімен, ғалымдар бұл проблемамен талай жыл айналысып келеді. Наталья Воробьева - биология ғалымы. Балқаштың шынымен-ақ аянашты халде қалғанын ол мойындап отыр.

(интернеттен алынды)

13. Кестені толтырыңыз.

	Бұрыннан білемін
	Мен үшін жаңа ақпарат
	Менің ойыма қайшы
	Келісе алмаймын, білгім келеді
	Бұл ақпарат мені таңғалдырды

	Студент мәтінде кездескен бұрыннан білетін мәліметтерді жазады.
	Мәтін арқылы білген жаңа мәліметтерді тізіп жазады. 
	Студент бұрыннан білетін мәліметтерге қайшы мәліметтерді жазады. «Мен бұл туралы былай естігенмін, бірақ лд лдай емес екен» және т.б.
	Студент өзі келіспейтін немесе түсініксіз мәліметтерді, түсініктерді, сөздерді жазады.
	Студент өзін таңғалдырған мәліметтерді тізіп жазады.


________________________________________________________________________
13-САБАҚ

________________________________________________________________________________
ТУҒАН ЖЕРДІҢ ТАБИҒАТЫН АЯЛАЙЫҚ

1. Мәтінді оқыңыз. Мәтін бойынша сұрақтар қойыңыз.
Уақыт өткен сайын табиғат пен адамдардың ара қатынасы айқындала түсуде. Соңғы жылдары экология туралы пікірлер жиі айтылып жүр. Алғашқы рет экология деген ұғымды (1866 ж.) ғылымға неміс ғалымы Эрнест Геккель енгізген. Экология мағынасы гректің “Эко-Ойкос” деген сөзінен шыққан, үй, бізді қоршаған орта, біз өмір сүретін айнала деген ұғымды білдіреді. Демек, өзің тұрған үйді қалай таза ұстасаң, қоршаған табиғатты да солай таза сақта, соған өз үлесіңді қос. Қазіргі кезде экология ғылымы табиғи байлықтарды үнемді пайдалану, қоршаған ортаның ластануы және оны қорғау, сақтау мәселелерін жан-жақты қарастыратын ғылым.
Бүгінде табиғатты қорғау ісі бүкіл дүние жүзілік проблемаға айналды. Қазіргі уақытта Қазақстанның табиғат байлығын қорғау мәселесі ең негізгі мәселелердің бірі болып отыр. Еліміздің экологиялық проблемаларын айтқан кезде, алдымен Арал, Балқаш, Семей қасіреттерін ауызға аламыз. Бар жоғы 30 жылдың ішінде айдынды теңіз аталған Арал тартылып, екіге бөлінді. Тұзы көтеріліп, қышқыл жауын-шашын болып жауатын болды.

Ғалымдардың есебінде дүние жүзінде жыл сайын ауаға 145 млн. тонна күкірттің қос тотығы, 250 млн. тонна шаң-тозаң, 5 млрд. тонна комір қышқыл газы, 1 млн. тоннадай қорғасын қосылыстары ауаға бөлініп шығарылады екен. Әр түрлі лас, зиянды заттардың биосферадағы таралуы тіршілікке көп зиянын тигізуде. Соның салдарынан атмосфераны ластаушы қосылыстар түтін тұманына айналуда. Ең қауіптісі өте ыстық күндері пайда болатын фотохимиялық құрғақ түтін ауаның ластығын, улылығын арттыра түседі. Тянь-Шань тауының баурайында орналасқан Шымкент, Тараз, Алматы, Өскемен қалаларының ауасы басқа қалаларға қарағанда бірнеше есе көп ластанған. Олардың басты себебі — осы қалаларда өнеркәсіп кәсіпорындарының көбірек шоғырлануы. Мысалы, Шымкент фосфор зауытында 10 пеш, ал Жамбылдың фосфор зауыттарында 13 пеш жұмыс істейді. Олардан ұшқан шаң-тозаң атмосфераға араласып, тау беткейінде қайтадан қышқыл жаңбыр болып жауады.

Сыртқы ортаға қатты өндіріс қалдықтары да көп зиянын тигізеді. Ашық әдіспен 1 тонна темір рудасын өндіргенде 40 тонна тау жынысы електен өткізіледі, ал бұл біраз жерді жауып, ол жер ауыл шаруашылығына жарамсыз болып қалады. Екібастұз көмірі ашық әдіспен өндіріліп, сол жерде орналасқан жылу электр станцияларында жағылып, одан электр энергиясы алынады. Бірақ ондағы дүние жүзіндегі ең биік 430 метрлік мұржадан шыққан көмір түтіні Алтай тауының ғана емес, Гималай тауларының мұздықтарына дейін жетіп, тозаңы шөгеді екен. Бұл мұздың бетіне қонған қара тозаңның қабаты қалындаған сайын өзіне күн жылуын көбірек сіңіріп, тұщы су қоры мұздықтардың шамадан тыс көп еріп, бірте-бірте азаюына әкеліп соғады. Бұл — құрлықтағы тұщы су қоры азаяды деген сөз. Жер бетіндегі ауа үнемі қозғалыста болады да белгілі бір ауданда пайда болған улы заттарды басқа бір жерлерге таратады. Мысалы, Қазақстанның оңтүстігі мен оңтүстік-шығыс бөлігінде орналасқан биік таулы аймақтардың экологиялық жағдайы нашар. Биік тау баурайында орналасқан қалалардың ауасы басқа жерлерге қарағанда ластау келеді. Оңтүстік жағында Іле Алатауы қалқан болып тұрған табиғи ауа ағыны нашар Алматы қаласының экологиялық жағдайы тіпті қиын. Оның басты себебі ауыр өнеркөсіп орындарының табиғат жағдайларын ескермей салынғандығынан. Қазір Алматы кәсіпорындары жылына атмосфераға 47 мың тонна зиянды қалдықтар шығарса, ал Өскемен қаласында орналасқан кәсіпорындар 107 мың тонна зиянды қалдықтар бөледі екен. Алматының экологиялық жағдайын жақсарту үшін қоғамдық көліктер газбен жұмыс істеуге көшірілуде.

Республикамыздың экологиялық жағдайының нашарлауы салдарынан әр түрлі жұқпалы аурулар көбейіп кетті. Соңғы жылдары республикамызда экология және табиғатты пайдалану жөніндегі министрлік құрылды. Ол ұзақ жылдар бойы қалыптасқан қолайсыз экологиялық жағдайларға жан-жақты талдау жасап, әрбір кәсіпорынның табиғатқа тигізіп жатқан зиянын анықтап, еліміздің топырағы, суы, ауасының тазалығына бақылауды жақсарту ісін қолға алуда.
Лексикалық түсініктеме

айқындала түсу — анықтала түсу
ұғым — түсінік
енгізген — кіргізген

қасірет — тақсырет
ауызға алу — сөз ету
айдынды теңіз, кең, улкен
тартылу — құрғау
зиянын тигізу — кесірін тигізу
ластаушы қосылыстар — улаушы қосылыстар
баурайы — беткейі, етегі, іргесі
шоғырлануы — орналасуы
шөгеді — түседі
улы заттар — зиянды заттар
қалқан — қорған

көшірілу — ауыстырылу

қолайсыз — ынғайсыз


2. Өздерің тұратын жердің экологиялық жағдайы туралы сұхбат құрыңыз.


3. Экология сөзіне анықтауыштар жазыңыз.

Үлгі: таза экология, ластанған экология.


4. Мына мақал-мәтелдердің тәрбиелік мәні неде?
 «Бұлақ көрсең, көзін аш», «Бір тал кессең, он тал ек», «Судың да сұрауы бар». 

5. Кестені толтырыңыз. Қарсыласыңыз немесе келісіңіз.
Адам табиғаттың досы ма?         «Иә» - «Жоқ».
	Ағаш егеді
	Ағаштарды кеседі 

	Гүл отырғызады
	Қоқыс төгеді

	Батпақты құрғатады
	Топырақты ұсатады

	Бұлақ көзін ашады
	Суды ластайды

	Қорықтар ұйымдастырады
	Ауланы ластайды


6. «Егер табиғатқа тіл бітсе, онда...» деген тақырыпта сұхбат құрыңыздар.

1) Егер сен ақын болсаң, онда ...

Егер мен ақын болсам, табиғат сұлулығын түсіне білу, қорғай білуге 

үйрететін, табиғат ананы қорғауға шақырған өлеңдер жазар едім.

2) Егер сен қалалық «Экологиялық комитеттің» бастығы болсаң, онда ...
Онда мен көшеге қоқыс төккендерге айып-пұл салар едім. Ағаштарды отын ретінде кесіп алғандарды заң түрінде қатаң жазалауға тартар едім. Қоқыс салатын орындарды көбейтер едім.
3) Егер сен суретші болсаң, онда...

Егер мен суретші болсам, жиі өртеніп, құрып бара жатқан орман,

даламды, ластанған ауа, бүлінген жеріміздің кескінін суреттер едім. Адамдарға ой салып, табиғатты 
өорғауға шақырар едім.

 4) Егер табиғатқа тіл бітсе, онда...

«Ей, адамдар мен сендерсіз де өмір сүре аламын. Сендер менсіз өмір сүре, алмайсыңдар. Сендер қажет нәрсенің бәрін менен аласыңдар. Мені қорғап күткенің, өзіңді күткенің» дер еді.
7. Төмендегі сөздердің мағынасын түсініп, ой алмасыңыз. 
«Біз табиғаттың өзін қайта түлететін ұрпақпыз. Жер, су, ауа - адам баласының ұрпағынан ұрпағына мұра болып келе жатқан мол қазына. Оны сақтау, қамқор болу - біздің басты міндетіміз» - деді Ы.Жақаев.

8. «Қаланың экологиялық жағдайы нашарлады» деген 
тақырыпта   шағын шығарма жазыңыз.
9. Ұрпағына экологиялық тәрбие беру мақсатында айтылған халқымыздың қандай тыйым сөздерін білесіз?
10. Оқыңыз. Мәтіннің идеясы неде? Сақтау, құтқару сөздері төңірегінде пікірлесіңіз.
Қазіргі әлемде экологиялық мәселелер өзінің қоғамдық мәні жағынан ең алдыңғы қатардағы мәселелердің біріне айналды, тіпті, ядролық соғыс қаупі оның көлеңкесінде қалып қойды деуге болады.


Экология – тірі ағзалар, оны қоршаған орта, оның ең негізгі бөлшегі адамзаттың өмірін сақтау болып табылатын қазіргі заман ең маңызды ғылым. Сондықтан, бүгінгі күнде ең қажетті пән ретінде экология негіздерін оқытудың маңызы зор. Адамды құтқару – ең алдымен табиғатты сақтау. Адамның шаруашылық іс-әрекетінің қауырт дамуы, айналадағы ортаға көбіне бүлдіргіштік сипатта әсер етті. Адамның табиғатқа әсері мыңдаған жылдар бойында қалыптасқан табиғи жүйелерді өзгерту арқылы жүзеге асырылуда. Бұл табиғат ахуалының күрт төмендеуіне әкеліп соқты, орны толмас зардаптар қалдырды. Экологиялық дағдарысқа ұшырадық. Бұл дағдарыстан шығу үшін табиғи зақымдалған экожүйелердің даму жолдарын қайыра зерттеп білу, көбейту, оны қорғау қызметімен айналысу керек.


11. «Табиғат тағдыры – ұрпақ тағдыры» тақырыбына шағын эссе жазыңыз.
12. Көршіңізбен сұхбат құрыңыз.
«Адам баласының алдында бүгінде екі мәселе тұр: бейбітшілікті қорғау

және табиғатты қорғау. Екеуі де болашақ өмір сүрудің шарты» деп жазады жазушы Л.Леонов.

13. Келісіңіз немесе қарсыласыңыз.

Табиғат дегеніміз не? – Бізді қоршаған орта, тіршілік етер мекеніміз. Табиғат жыл өткен сайын құрып бара жатыр. Не себептен? Тың 1954 жылдан игеріліп, иесіз жатқан дала көкорай шалғынға айналдырылды, бірақ иесіз жатқан қу дала төрт түлік малдың өрісі екені ұмытылған еді. Қазір сол тың өлкенің біраз жері егін егуге, не мал жаюға келмейді.

14. Мақал-мәтелдерді оқып, мағынасын түсіндіріңіз.

1. Ай ортақ, күн ортақ, жақсы ортақ

2. Қыстағы қар жер ырысы.

3. Нөсер алдында найзағай ойнайды.

4. Қыстың қамын жаз ойла.
5. Жаз сайға қонба, Қыс қырға қонба.
6. Қылышын сүйретіп қыс келер.

15. Өлеңді түсініп оқып, есте сақтаңыз.  
АРАЛ  ҚАСІРЕТІ

Кемелер жүздірген шағылтып желкенін айға,

Тау толқын төсінде тербелген ерке күн қайда?

Қайда сол дөуренің тағдырдан күш-қуат сезген,

Шағала көктемнің дүркіреп ұшты ма көзден?

Қайырмасы:

Сенемін саған,
Тұрғанда аман
Адамдық күші, ой күші

Аралым менің,

Жанарым менің,
Халқымның ұлы қайғысы.

Бұл өлке қалайша болады азап түнегі,

Ежелгі мұң зарың аз ба еді, қазақтың елі?

Қайтемін, Аралым, бүгінде қалды сүлдерің,

Төзімі еліне ұқсаған көнбісім менің.
Қайырмасы:

Аралым, күн туды басыңа дүрбелең-күрең,

Кім ұқпақ, шадды, анау өзіңмен бірге өлем деген.

Безбүйрек ғасырың қағады қанатын үнсіз,

Бір жылда екі ұлын жоғалтқан ана тұр тілсіз.

(Мұхтар Шаханов)

Мұхтар Шаханов «Арал қасіреті» өлеңінде қандай мәселелерді көтереді.
Оқыңыз, қызық!
Киік қасіретін кім ойлайды?

Ерте заманда бір аңшы өмір сүріпті. Бір күні ол қуаң далаға аңға шығады. Бірақ сол күні оның жолы болмай қояды. Күн ұясына батып бара жатса да, оның қоржынына іліккен аң болмады. Кенет ол үйірінен бөлінген киікті көріп қалды. Қу аңшы ық жақтан ұрланып келіп қараса, оның қоржынына іліккелі тұрған ұрғашы киік екен. Сараң аңшы олжасын босқа жібергісі келмеді. Ол ішінен «сенде жазық жоқ, менде азық жоқ» деп күбірлеп тұрып, садағының адырнасын тездетіп тартып қалады. Бірақ сыбырға елең еткен сергек киік өзінің алдында тұрған адамды көргенде, тұрған жерде қимылсыз қатып қалды. Сонан  киікке тіл бітіп, былай дейді:

- Құдай үшін мені өлтірмеші!? Менің кішкентай екі лағым бар. Олар менсіз өмір сүре алмайды. Егер сен менің тілімді алсаң, саған бата беремін, сенің жолыңды тілеймін. Сен өмір бойы бақытты боласың. Өтінемін, өлтірмеші!

Бірақ аңшы киікті тыңдамайды. Ол ата-бабалардың: балаларды анасынан айырма, қорғансызды жетімсіретпе , -деген ұлағатты сөздерін бір сәт есінен шығарады. Оның үстіне ол үйіне бос қол қайтуға да қорқады. Қас қағым сәтте күн көзіне шағылыса ұшқан садақ оғы жүрегіне қадалғанда, киік тасқа айналады...

Осы оқиғадан кейін аңшының өмір бойы жолы болмапты дейді.










(А. Иманғазиева) 

16. Мына сұрақтарды топ болып талқылаңыздар:

1. Киік қасіреті дегенді қалай түсінесіз?

2. Аңшы неге киіктің сөзіне құлақ аспады?

3. Аңшының орнында сіз болсаңыз не істер едіңіз?

4. Сізді қамқоршысыз қалған лақтардың өмірі толғандыра ма?

5. «Киіктің киесі» атады дегенді қалай түсінесіз?

17. «Балаларды анасынан айырма, қорғансызды жетімсіретпе» - деген сөздерге мағыналас тіркесті табыңыз. Орыс тілінде баламасы бар ма?
18. Мына сөздердің синонимін табыңыз және олармен сөйлем құраңыз.
Мейірімді, зұлым, жолын тілеу, жүрекке қадалды, жолы болмау, бос қайту, сараң. 
19. Фразеологиялық немесе түсіндірме сөздіктен мына сөздердің мағынасын қараңыз:  Қас қағым сәтте, тіл бітті, қатып қалды, елең ету, тасқа айналу.
20. «Киік» туралы жазылған тағы қандай ертегі, аңыздарды білесіз?
21.  Өлеңді мәнерлеп оқып, жаттап алыңыз.
        

Ақсақ киік

Арқаның Бетпақ  деген даласы бар,

Бетпақ шөл ойлы –қырлы панасы бар. 

Сол шөлде ел жоқ, күн жоқ өсіп-өнген 

Жәндіктің киік деген баласы бар. 

Мергендер дамыл алмай киікті атқан,

Ауылды қан сасытып топырлатқан.

Киікті ойлар ма екен таусылар деп, 

Азайып бірте-бірте келе жатқан!

Киікті қазақ және дейді бөкен,

Бетпақты бұл бейшара қылған мекен.

Бөкенді атып мерген өлтіргенде,

Жазықсыз жан өлді деп ойлай ма екен?

Бөкеннен сұлу аңды мен көрмедім, 

Өзге аң жануарды тең көрмедім.

Көздері мөлдіреген ақ бөкенді,

Адамның баласынан кем көрмедім.

Кей адам әдет қылған киік атып,

Мүйізін пайда қылып шетке сатып.

Сандалған бір киікке ұшырастым.

Бір жылы Бетпақ шөлде келе жатып.

Сандалып келе жатты ақсақ киік,

Бір тоқтап анда-санда әлді жиып...

Ақ бөкен Сақараның ботакөзі 

Атты екен қандай адам көзі қиып.





(С.Сейфуллин)

22. Топ болып талқылаңыздар. 

1. Сәкен Сейфуллиннің «Ақсақ киік» өлеңінде қандай мәселелерді көтереді. 
2. Біздің елімізде киікті қорғау мәселесі шешілді ме?
3. Оны атуға рұқсат етіле ме?
4. «Қызыл кітапқа» енгізілген бе?
СОБЖ  тапсырмалары:

1. Мәтінді оқып, мазмұнын баяндаңыз.
     СЕМЕЙ СЫНАҚ АЛАҢЫ


Семей сынақ алаңы КСРО Министрлер Кеңесінің шешімімен 1947 жылы 21 тамызда ашылды. Алғаш мұнда әскери бөлімдер, құрылысшылар келді. Мұнан кейін жасырын түрде "Москва-400" шағын қалашығы, лабораториялық-экспериментальдық, өндірістік базалар бой көтере бастады. Ядролық тәжірибе жасау үшін халық шаруашылығына арналған 18500 шаршы шақырым жер алынды. Бұл аумақ Қазақстандағы Павлодар, Қарағанды, Семей облыстарының кейбір аудандарының жерін қамтыды. Тәжірибе жасау үшін қойлар, шошқалар, иттер, атжалмандар, азық-түлік салынған жәшіктер, адам кейпіндегі заттар алынды. Мұның бәрі сынақ күшінің қуатын зерттеу үшін алынды. Ал жергілікті халық бұл тәжірибеден бейхабар болды.


1949 жылы 29 тамызда бірінші сынақ жасалды. Сынақ жер астында да, жер үстінде де жасалды. Жер астында жасалған сынақтардың қуатының күштілігі соншалық, радиоактивті газдар бірнеше рет жер бетіне жарып шықты.  Алғашқы кезде тұрғын халық осы бір тосын құбылысты қызықтай қарады. Бұл еркіңнен тыс қызықтыратын, беймәлімділігімен үрей туғызатын көрініс еді. Айналадағы болып жатқан сұмдыққа адамдардың еті үйрене бастады. Оның ауыр зардабын тартатынын кеш білді.  Абай елінің әрбір екінші тұрғыны қан қысымының төмендеуіне, әлсіздікке, селсоқтыққа ұшырады.


Ғалымдардың болжамы бойынша Семей полигоны әсерінен барлық тұқым қуалау ақаулары болашақта, ұрпақ алмасқан кезде неғұрлым толық көрінген. Қазірдің өзінде осы аудандарда туа біткен кемтарлық дүниеге келген әрбір мың нәрестенің қырық сегізінде кездесіп отырады. Бұл орта есеппен республика бойынша алғанда 6 есеге көп, ал полигонға жақын орналасқан ауылдарда бұл көрсеткіш одан да жоғары.


Семей ғалымдары мен дәрігерлердің пікірінше, сәуле алған ата-анадан туған екінші ұрпақ денсаулығы, бірінші ұрпақтың яғни тікелей сәуле алған балалардың денсаулығынан едәуір төмен, бұл сәуле алудың генетикалық зардаптары. Сонымен қатар Семей өңірінде лейкоз - қан рагы,

лимфоцит - ақ қан ауруымен ауыратындар саны көбейген. Әсіресе, әйелдер арасындағы анемия ауруы республика бойынша бірінші орын алады. Уақытына жетпей босану, салмағы аз, әлсіз, балалардың тууы, туа біткен анемия және мезгілінен ерте қартаю көрсеткіштері өсіп, әйелдердің бедеулігі республикалық көрсеткіштен екі есе жоғарлады. Бірақ, жергілікті халық бұны кеш түсінді.

Оның өзінде 1989 жылы 13 ақпанда кезекті жарылыстан кейін радиациялық тұман бірнеше елді мекендерді және Шағандағы әскери - ұшқыштар қалашығын басып қалды. Осы жағдайдан кейін әскери ұшқыштар сол кезде Семей облысынан КСРО Жоғары Кеңесіне депутаттыққа дауысқа түсіп жатқан ақын О.Сүлейменовтен көмек сұрады. Ол республикалық теледидардан сөйлеп, осы қасыреттің бетін ашты.


1989 жылы 28 ақпанда "Невада-Семей" деп аталатын ядроға қарсы қозғалыс пайда болды. Қозғалыс, бейнелеп айтқанда жұртты ұйқысынан оятты. Бұл қозғалыс біртіндеп халықаралық қозғалысқа ұласты. Қозғалыстың басты жетістігі, біріншіден, халықтың тікелей қатысуымен аз уақыттың ішінде Семей жеріндегі сынақ санының азаюына ықпал етсе, екіншіден, 1991 жылы 29 тамызда Қазақстан Президенті Н.Ә.Назарбаевтың Жарлығымен полигонның жабылуына жәрдемдесті. Бұл үрдіс басқа мемлекеттерде өз жалғастығын тапты. Мысалы, Ресейде Жаңа Жер, Америкада Невада, Францияда Морурора, Қытайда Лобнор жабылды.


Біз дүние жүзінде ядролық қарудың аз болуы, ал алдағы уақытта мүлдем болмауы үшін қолдан келгеннің бәрін жасауға тиіспіз.  Адам қорқынышсыз, жақсы, еркін өмір сүргісі келеді. Ондай өмір үшін ядролық, бактериологиялық, химиялық қарудың қажеті жоқ. Адамдар қару-жарақсыз, еркін өмірде де Әлемді, Табиғатты, заттар мен құбылыстарды танып-білуге деген құштарлығы қалады










(интернеттен)
2. Сұрақтарды топ болып талқылаңыздар.
1. Семей сынақ алаңы туралы не білесіз?

2. Сынақ алаңының зардабын (қасіретін) қалай түсіндіресіз?

3. Абай, Шәкәрім, Әміре,  Мұхтардай ұлыларымызды дүниеге әкелген қасиетті Семей жерінің сынақ алаңына айналуына қандай жағдай себеп болды?

4. Атом бомбасының адамзатқа келтірер зияны қандай болмақ?
3. «Семей сынақ алаңы» мәтіні бойынша 10 сұрақтан тұратын тест

тапсырмасын жасаңыз. 
4. Р. Мұқанованың «Мәңгілік бала бейне» қойылымына пікір жазыңыз. 

5.  Етістіктерді теріп жазыңыз. Қандай тұлғада тұрғанын анықтаңыз.
1989 жылы «Невада-Семей» қозғалысы құрылды. Бұған мұрындық болған – Қазақстанның көрнекті ақыны О. Сүлейменов. Осы ұйым арқылы жарылыс болған жерлердегі адамдарға көмек көрсетілді. Мұндай көмек жеке адамдар тарапынан да жасалды. Белгілі жазушы Роллан Сейсенбаев өз ақшасына  «Балаларға – ядролық сынақтардың құрбандарына» деген қайырымдылық қорын ұйымдастырды.

6. Мәтіндегі ақпаратты пайдаланып, сұхбат құрыңыз.


Қазақстанның батыс аймағында ХХ ғасырдың 40-жылдарында мемлекеттік зымыран техникаларын сынайтын «Капустин Яр» және «Азғыр» полигондары - қырғи қабақ соғыстың «таң сәрісінде» пайда болған саяси нысандар. Бұлардың екеуі де ядролық қаруға қоса, ұшақтар мен зымырандарды сынауға арналған. Кеңес үкіметінің 1947 жылы және 1952-1953 жылдардағы шешімімен
 «Капустин яр» полигоны үшін Батыс Қазақстан облысының Жаңақала, Орда аудандарының аумағынан 1555 мың гектар жер бөлінген. «Азғыр» подигоны және «Капустин яр», «Тайсойған» бөлігі үшін Атырау облысы да 165 млн.га жерін құрбандыққа шалуға мәжбүр болды. Қазіргі мәліметтер бойынша, еліміздің батыс аймағында 39 ядролық жарылыс болған. Нақтырақ айтар болсақ,  «Азғыр» полигонында – 17 жерастылық, «Капустин ярда» - 11, Қарашығанақ кенішінің аумағында - 6, Қазталов ауданында - 1,  Ақтөбе облысының Байғанин ауданында - 1, Маңғыстау облысында - 3 жерастылық жарылыс жасалған. Батыс Қазақстан облысы Ресейдің Самара, Саратов, Астрахан, Волгаград облысымен шектеседі. 

Осы аталған облыстар аумақтарында 6 ядролық жарылыс жүзеге асырылған.
Бұлар Ресей жерінде жасалғанымен, Батыс Қазақстан облысының шекарасы  төңірегінде әрі жел міндетті түрде Ресей жағынан соққан күндері орындалған. Қазіргі уақытта ядролық сынақтар тоқтатылғанымен, ұшақтар мен зымырандар сынау әлі де жалғасуда.
7. Мәтінді оқыңыз. Мәтін бойынша сұрақтар қойыңыз.

ҰЛТ БОЛАШАҒЫ  —   ҰРПАҚ ДЕНСАУЛЫҒЫ


Табиғат – Ананың құдіреті күшті. Жанды–жансыз тіршілік иелерінің барлығын тепе-теңдікте сақтап тұрған осынау күштің ең саналы деп саналатын адамдарға әсері тіпті ерекше секілді. ХХІ  ғасырдың табалдырығына табан тіреген адамзат ойы шартарапты шарлайды, ғылыми-техникалық ілгерілеушілік бүкіл-болмыс бітімнің әр түйіріне дейін көз тоқтатып, құпиялардың құлпын сыналай ашып жатқандары шындық.


«Дені саудың – жаны сау» деген сөз бар қазақта. Адам белсенді іс-әрекетке бару үшін, жүйелі ойлап, дұрыс жүру үшін ең алдымен денсаулық керек. Халқымыз денсаулықтың қадірін біліп, қастерлей білген. Амандасқанның өзінде ата -әжелеріміз «Дені–қарның сау ма?» деп бастайды әңгімесін. Неше алуан бата – тілектерде тілектесіне денсаулықты тілеуді ұмытпаған дәстүріміз әлі де жарығын сөндіре қойған жоқ. Әр адамға қымбат байлығы – денінің саулығы болса, сол жеке адамдардан құралған мемлекеттің байлығы неге денсаулық болмасқа?! Байлық болғанда да қазыналы көмбедей, болашақтың сәулелі жолдарындай үлкен құндылық. 


Уақытпен бірге жасасып келе жатқан нәрсені шектеулі уақыттың ауқымында қарастыру қисынсыз болса да, белгілі бір кезеңде оған ерекше назар аудару теріс емес. Осы орайда өткен жыл Елбасымыздың бастамасымен Денсаулық сақтау жылы болып жарияланды. Қазақстан халқының жай-күйін жақсарту, денсаулық сақтау  жүйесін қолдау және салауатты өмір салтын насихаттау мақсатындағы бұл бастама біз секілді жас мемлекетке әбден керек. Қоғамның ең қымбат қазынасы болып саналатын Адамға, оның денсаулығына деген қамқорлық қолға алынып жатса, оған қиырдағы қалың бұқараның үлкен үмітпен қарары сөзсіз.


Денсаулық – мемлекет байлығы. Оның иесі де өзімізбіз. Ұлт болашағы – дені сау ұрпақ. Ендеше, қолда бар алтынның қадірін ұғынып, қазынамызды далаға шашпайық.

8. «Салауатты өмір салты» тақырыбына реферат жазыңыз.
9. Мына төмендегі сөздерді пайдаланып, мәтін құрастырыңыз.

Денсаулық, Табиғат, Отан, Болашақ, Адам, Ұлт, Байлық, Қазына, Жер, Нарық.

10. Мәтін бойынша досыңызбен сұхбат құрыңыз.

11. «Ұлт болашағы - ұрпақ денсаулығы» мәтіні бойынша 10

сұрақтан тұратын тест тапсырмасын жасаңыз. 
12. Сөйлемдерді мәтінге сәйкес аяқтаңыз.

1. Адам тағдырының жебеушісі, өлім мен өмір күресінің арашасысы ... .
2. Адам жанының арашасысы, қауырсын қанат қарлығаш демеушілер–дәрігерлер болса, ...  .
3. Қазақстан халқының жай-күйін жақсарту, денсаулық сақтау  жүйесін қолдау ...  .
4. ХХІ  ғасырдың табалдырығына табан тіреген адамзат ойы шартарапты шарлайды, ғылыми-техникалық ілгерілеушілік ... .
5. Уақытпен бірге жасасып келе жатқан нәрсені шектеулі уақыттың ауқымында қарастыру қисынсыз болса да, ... .

6. Қайта құру деген  қалтарысы мен бұлтарысы көп кездесетін аласапыран уақытта қабырғасы сөгіліп, ...  .

7. Нарық қысып, ешкімді қарық қылмай жатқан заманда ...  .

8. Түн ұйқыларын төрт бөліп, ауру жанға медет болып, демеу беріп, ...  .

13. Мына төменде берілген түсінікке назар аударып, сөйлем құрастырыңыз.

Д –  дұрыс дем алу

Е –  ерінбеу керек

Н –  ниеттену

С –  спортпен айналысу

А –  ағзаны шынықтыру

У –  уақытты дұрыс ұйымдастыру

Л –  лайықты өмір сүру
Ы – ынта-ықылас алға жетелейді

 Қ –  қозғалыс ағзаны шынықтырады

Оқыңыз, қызық!



Қара  пима

Бала әдеттегінше үй жұмысын орындап отырады. Анда-санда терезе жаққа қарап, болашағына көз жүгіртеді. Осы кезде тәлтіректеп әкесі де келеді. Тағы да ішіп алыпты. Бір кезде үйдің ішін түгел тінтіп шығады. Сатарға ештеңе таппаған соң, пештің желкесінде тұрған баласының қара пимасына көзі түседі. Жалма-жан барып, қолтығына қысып алып, сатуға кетпек болады. Сонда баласы: «Әке, ертең сабаққа киіп баратын аяқ киімім де жоқ қой, енді қайтып  барамын, сатпашы» — деп жылайды. Әкесі құлақ аспастан, баласын итеріп жібереді. Сол күні аяғы үсіп қалған баланы көрші үйдің әжесі даладан тауып алады. Ертесіне ауруханада жатқан балаға әкесі кешірім сұрап, су жаңа қара пима сатып әкеледі. Бірақ, баласының аяғы жоқ еді...
«Қара пима» үзіндісінен түсінгеніңізді айтып, ойыңызды түйіндеңіз.

15.  Топ болып «Зиянды заттар» тақырыбына сұрақтар дайындап, талқылаңыз. 

16. «Келешек ұрпақ тағдыры алаңдатады» тақырыбына шағын эссе жазыңыз.
_______________________________________________________________________________
    

14 – сабақ

________________________________________________________________________________
ЭКОЛОГИЯЛЫҚ МӘДЕНИЕТТІ ҚАЛЫПТАСТЫРУ

1. Сөздікпен жұмыс істеңіз:
 
Жандандыру, даму, халықаралық, деңгей, нысан, оқиға орындары, ғажайып табиғат, әсем мүсіндер, шипалы орындар, үңгірлер, шатқалдар, экологиялық залалдар, экологиялық сана, көгалдандыру, емдік-сауықтыру, өлкетану.

2. Сұрақтарды топ болып талқылаңыз:
1) Туризм заңы қай жылы бекітілді?

2) Биылғы Елбасы жолдауында туризмді дамыту туралы не айтылған?

3) Халықаралық деңгейге көтерілу үшін қандай шаралар жасалуы керек?

4) Мемлекет тарапынан қандай көмек көрсетілуде?

5) Экологиялық сана дегенді қалай түсінесіз?

6) Туристік қызмет формаларын қандай сипатта пайдалану керек?
3. Мына сөздердің синонимін табыңыз: жандандыру, құндылық, шашыраған, қоршаған орта, 

4. Мәтінді оқыңыз, аударыңыз, әңгімелеңіз. 

Еліміз егемендік алғаннан бастап туристік іс-әрекеттерді жандандыру мәселелері қозғала бастады. Алдымен, туризм концепциясы, іле-шала 1993 жылы «Туризм Заңы» бекітілді. Міне, содан бері жиырма жылдай уақыт болды, туризм біртіндеп дамып келеді. Оның халықаралық деңгейге жетуіне әлі талай жылдың легі керек. Халықаралық деңгейге көтерілу үшін алдымен мемлекетішілік туризмді көтеріп, туристік инфрақұрылымды алдыңғы қатарлы елдер деңгейіне жеткізу абзал.


Мемлекетішілік туризмді жандандырып дамыту үшін «өлкетану-зерттеу» жұмыстары қолға алынуы тиіс. Туристерді қызықтыратын нысандар, оқиға орындары, ғажайып табиғат құбылыстары мен әсем мүсіндері, емдік-сауықтыру мақсатындағы шипалы орындар, көңіл көтеру, туристік-спорт орындары, үңгірлер, көлдер мен өзендер, шатқалдар зерттеліп, туристік-экологиялық баға беріледі.Оның құндылығы анықталып, туристік мүмкіншіліктері зерттеледі.


Туризм әрекеттері үшін танымдық, экскурсиялық, емдік-сауықтыру, көңіл көтеру, демалыс, спорттық мақсаттары анықталып дамытылады. Қазір белгілісінен белгісізі көп шашырап жатқан нысандар көп.


Өкінішке орай, осы жылдар аралығында туризмнің экономикалық мүмкіншіліктеріне баса назар аударылса, ішкі туризмді дамыту, туристік-өлкетану бағытында тәрбиелеу, зерттеу жұмыстары кешеуілдеп қалуда.        


Экологиялық білімі мен тәрбиесі аз адамда экологиялық сана болмайды, экологиялық санасы төмен адамда қоршаған ортаға деген жанашырлық болмайды. Сондықтан экологиялық тәрбиені бесіктен белі шыққанннан бастап, есі кіргенде санасына қалыптастыру, яғни балабақшадан жоғары қарай сатылай дамыту керек. Мектепке дейінгі, мектеп жасындағы және ересектерге экологиялық білім мен тәрбие берудің бірден-бір құралы туристік өлкетану іс-әрекеттері.

Туристік іс-әрекеттер кезінде табиғатты қорғауға байланысты нақты атқарылатын жұмыстарға туристермен (әсіресе, оқушылар мен немесе жасөспірімдермен) өткізілетін жеке туристік іс-әрекет шаралары, көбінесе, тәрбие түрінде болатын әңгімелер мен әңгімелесу жатады. Оларға қосымша табиғатты қорғауға қатысты қажетті инструкциялар түрлерін, атап айтқанда, айып салуды, туристпен жасалатын келісімнің күшін жоюды, туристік маршруттан, табиғи орта бүлінген жағдайда, алып тастауды дакологиялық тәрбие  мен мәдениетті қалыптастыратын шаралар ретінде қамтуға болады. 

Туристік базалар мен кешендердің сыртқы көрікті келбеті, жақсы санитарлық жағдайы, олардағы ұдайы өткізіп тұратын көгалдандырулар, экологиялық соқпақтардың болуы, жорықтар кезінде тек құрғақ ағаштарды отын ретінде пайдалану, демалыс орындарында қоқыс тасымалдау, табиғатты қорғауға байланысты маңызды мәселелер.

Туризм адамдарға қызметтер көрсетумен айналысатын қоғамдық құбылыс және ол осы тұрғыдан алғандағы шаруашылық саласы болып есептеледі. Сондықтан ол қоршаған табиғи ортаға белгілі-бір дәрежеде күш түсіреді немесе әсер етуі мүмкін. Осыған байланысты туристік мақсатта тұрақты пайдалану үшін белгілі бір территорияларды, жерлерді таңдап алу кезінде, жоғарыда айтылғандай олардың туристік қызметтер көрсетуге деген, яғни рекреациялық маңыздылығын ескерумен қатар ол жерлердің сыртқы күштерге, антропогендік әсерлерге деген табиғи тұрақтылығын ескеріп отыруды қалыптастыру да туризм саласындағы экологиялық  мәдениеттілікті жасаудың мемлекеттік немесе регионалдық дәрежедегі міндеті.

Қоғамдық және мемлекеттік дәрежеде өткізетін экологиялық міндеттің қоғамдық топтардың бәрінің арасында қалыптастыру мектеп жасындағы тіпті балабақша жасындағы жасөспірім балалардан бастау керек.  Ол үшін туристік қызмет формалары түрлерінің барлығын, олардың ішінде жорықтарды, серуендерді, экскурсияларды, саяхаттарды табиғатты қорғау бойынша  тәрбие құралы ретінде пайдалану керек.

Туризм және өлкетану үйірмелерінде, мектептерде берілетін тақырыптарда оқушыларға туристік  іс-әрекеттер кезіндегі табиғатты қорғау шараларының  маңыздылығын білдіру маңызды нәрсе.











(О.Мазбаев)

Мәтін бойынша жұмыс жасаңыз:

- мәтінге жоспар құрыңыз.

- мәтінге байланысты өз ойыңызды айтыңыз.

- өзіңіз білетін туризм туралы мәліметтерді келтіріңіз.

- мәтін бойынша сұхбат құрыңыз.

5. Төмендегі сұрақтарға қатысты деректерді табыңыз.

1. Туризмнің алғашқы қадамдары қай ғасырда басталды?

2. Ең бірінші туристік саяхат қай жерде пайда болған?

3. 1841 жылы темір жол саяхатын жасаған кім, қай жерге?

4. Туризм менеджері атанған кім?
6. «Экологиялық мәдениетті қалыптастыру» мәтіні бойынша 10

сұрақтан тұратын тест тапсырмасын жасаңыз. 
7. Сөйлемді жалғастырыңыз.

Мемлекетішілік туризмді жандандырып дамыту үшін … .  Экологиялық білімі мен тәрбиесі аз адамда … . Экологиялық тәрбиені бесіктен белі шыққанннан бастап, … .  Халықаралық деңгейге көтерілу үшін алдымен мемлекетішілік туризмді көтеріп, … .  Қазақстанда туризмнен түсетін … . Туризм және өлкетану үйірмелерінде, … .

8."Әлемдегі туристік орталыққа"  саяхат жасаңыз. 

9. Шағын мәтінді оқып, өз ойыңызбен толықтырыңыз.
          Республикамызда бір-бірімен бәсекелес туристік фирмалар қатары жылдан-жылға көбейіп келе жатыр. Солардың ішінде 50 жылдай тарихы бар, өз ісіне қалыптасып қалған еліміздің қазынасына қажетті үлесін құйып жүрген "Яссауи" компаниясы. "Яссауидің" тарихына, өткеніне үңілер болсақ, ол әріден Одақ кезіндегі "Интуристпен" байланысты бастады. Ол 1955 жылдың аяғына қарай ашылған болатын. Осы уақыттан бері шетелдіктер Қазақстанның тарихи мекендерімен, ескерткіштерімен, табиғаты тамаша жерлерімен жақын таныса бастады. Жыл сайын мыңдаған турист Қожа Ахмет Яссауи, Айша-Бибі, Қарахан кесенелерін, Павлодар-Сабындыкөл, Жасыбай көлдерін, Қарқаралының сұлу табиғатын, Шығыс Қазақстандағы Марқакөлді аралап үлгереді. Алматы қаласы өзінің ең алғашқы шетелдік туристерін 1956 жылы қабылдаса, 1974 жылы бұл сан 8 мыңнан асып үлгерді. 


1981 жылы Интуристке - "Отырар" қонақ үйі пайдалануға берілді. Бұл оқиға туристік қарым-қатынастардың одан әрі ұлғая беруіне себепші болды. Шетелдіктердің Қазақстанға көп келген кезі 1985-86 жылдар аралығы болатын. Онда Польша, Германия, Франция, Италия, Ұлыбритания елдерінен 42 мыңдай турист келген еді. 

10. Берілген сөздердің мағынасын түсініп, сөйлем құраңыз.

шаш-етектен, бәсекелес, етене араласу, табыс көзі, адал ниет, үлес,елеулі, ықпал ету, үңілу, ұлғаю, іскерлік байланыс.
11. Мәтін құрамындағы сан есімдерге толық талдау жасаңыз. Яғни құрамына, мағынасына, сұрағына, атқаратын қызметіне қарай табыңыз.

12. Сұрақтарға жазбаша жауап жазыңыз.

1. Алматыда қандай туристік компаниялар бар?

2. Егер өздеріңіз сондай компанияларда жұмыс істесеңіздер, ең әуелі қандай шараларды жүзеге асырар едіңіздер?

3. Алматы маңында қай жерге шаңғы спорт комплексін салуға болады?

4. Бурабай, Көлсай, Шарын, Үстірт, Алакөл, Қаба, Марқакөл, Қарқаралы         туризм аймағына айнала ала ма?

5. Елбасының жолдауында туризмді дамыту туралы не айтылады?

13. Сөйлемдерден сан есімдерді тіркескен сөзімен бірге теріп алып, сөзбен жазыңыз.

Қазір бірқатар мемлекеттерде туризмнен түсетін табыс ел экономикасының 20 пайызын құрайды. Ол 1955 жылдың аяғына қарай ашылған болатын. Алматы қаласы өзінің ең алғашқы шетелдік туристерін 1956 жылы қабылдаса, 1974 жылы бұл сан 8 мыңнан асып үлгерді. 1981 жылы Интуристке - "Отырар" қонақ үйі пайдалануға берілді. Шетелдіктердің Қазақстанға көп келген кезі 1985-86 жылдар аралығы болатын. Онда Польша, Германия, Франция, Италия, Ұлыбритания елдерінен 42 мыңдай турист келген еді.

14. Қазақстанға шетелден досыңыз (туысыңыз, танысыңыз) келді, қайда апарар едіңіз?

15. Алматыға ауылдан досыңыз келді, саяхатты неден бастайсыз? Сұхбат құрастырыңыз.

16. Мына сұрақтардың жауаптарын жазыңыз.

1. 1955 жылы Қазақстанда қандай туристік компания құрылды?

2. Туризм туралы Заң қай жылы қабылданды?

3. Туристер Алматы қаласына қай жылдан келе бастады?

4. Тарихи мекендер мен ескерткіштер қай жерлерде орналасқан?

5. Туризмге шыққанда өзіңді қалай ұстауың керек?

6. Өздерің тұрған жерде табиғаттың қандай әсем жері бар?

17. Қазақстан туризмінің болашағы туралы сұхбат құрыңыз.
18. Статистика ұйымдарының көрсеткіштері бойынша Қазақстанға келген туристер мен экскурсанттарға қызмет көрсету туралы мәлімет жинап, одан түсетін пайда көлемін есептеңіз?

19. Төмендегі кестені толтырыңыз.

	
	      Туристер мен экскурсанттарға қызмет көрсетілді

	
	                 2004-2006
	      2008-2010

	
	Адам саны
	жалпы көлемдегі бөлігі %
	адам саны
	Жалпы көлемдегі бөлігі %

	Кіру туризмі
	
	
	
	

	Шығу туризмі
	
	
	
	

	Ішкі туризм
	
	
	
	

	Барлығы
	
	
	
	


20. "Қазақстандағы туризм ошағы" тақырыбына шағын шығарма жазыңыз. 




СӨЗЖҰМБАҚ

1. Мәди әніндегі жер атауы. 

2. Орталық Қазақстанның даласы.

3. Шығыс Қазақстандағы көл

7. Маралды аймақ 

8. Құрлықтағы жалғыз теңіз

9. Ойпатқа қарама-қарсы жер

10. Киіктің мекені

11.  Баян сұлу атымен аттас жер атауы

12.  Астананың бұрынғы атауы

Оқыңыз қызық!

(...Уақыт пирамидадан қорқады(
                                            Тутанхамон қабірінің құпиясы

Ең сұмдығы, пирамида қуыстарының, бөлмелерінің құпиясын ашқан ғалымдар, зерттеушілер, археологтар бірінен соң бірі қайтыс бола берген. Әуелде тас мүсінде вирус бар деп саналғанмен, соңынан эпидемиологтар, дәрігерлер ешқандай вирус таба алмаған. Сөйтіп, түсініксіз опатқа «перғауынның қарғысы, кегі» деген ат берілген.Ежелгі перғауындар жайлы сөз болғанда Тутанхамон қабірінің құпиясын ашқан Говард Картердің экспедициясына тоқталмай өту мүмкін емес. Ұзыннан-ұзақ созылған дәліз, көп есіктер. Говард ең негізгі есікті ашып, бөлмеге енгенше көп сандалды. Қолындағы шырақпен арлы-берлі ұзақ жүрді. Әрбір есікті ашқан сайын көзге түсетіні тас еден, тас қабырға, бос бөлме... Кенет ауыр есікті күшпен итеріп ашқан Говард табалдырықта тұрып қалды. Сөйтті де тез ішке еніп кетті. Баспалдақтан түсіп келе жатқан Лорд Карнарвон мен Эвелин Герберт «Сіз бір нәрсе көрдіңіз бе? Неге үнсіз қалдыңыз?» деп жарыса сұрады.

— Иә, — деп жауап берді Говард қуанышпен, — шынында да ғажайып дүниелерге тап болдым.

Картер тапқан саф алтыннан жасалынған дүниелер, бастан-аяқ алтынмен апталған Тутанхамон мен оның әйелі Анхесенепаамонның және балаларының денесі табылған бұл қабір 3300 жыл бойы жұмбақ болып келген. Осынау ұшан-теңіз байлық келе-келе ұлы өнер туындысына айналды. Картер сол кезде өзінің үлкен жаңалық ашқанын білмеді. Бұл оның ең соңғы экспедициясы еді және аталған сапар оны шексіз атақ-даңққа бөлеп кетті. Алайда, Тутанхамон қабірін қазып, ондағы мол қазынаны мұрағатқа өткізіп, абыройы асқақтаған Говард Картер ... екі аяғынан бірдей айрылып, мүгедектер арбасына таңылып қалды. Терісі түгелдей зақымданып, шашы мен тырнақтары да өз-өзінен түсе бастады. Ағзасы жартылай уланған Говард тек дәрі-дәрмектің көмегімен ғана тірі жүрді. Қалған өмірі нақ тамұқтың өзіне айналғандай еді... Ежелгі перғауындардан қалған мына бір сөз кімнің де болсын үрейін ұшырары сөзсіз: «Кімде-кім мәңгілік тыныштығымызды бұзар болса, оның жазасы тек өлім!»

 (Айгүл Әжібаева)
_______________________________________________________________________________


15 – сабақ

_______________________________________________________________________________
Қазақ  ЕЛІНІҢ тарихи орындары






      (жалғасы)

1. Сөздермен жұмыс. Сөздікті пайдаланыңыз.
Ежелгі, аймақ, тас дәуірі, әуелгі, билеуші, жаулаушылық, атақ-даңқ, өркендеу, ұлан-байтақ, жіктеу, алғашқы, дәреже, даму, тас заманы, өлке, ұланғайыр, басқарушы, бөлу, шапқыншылық.

2. Жоғарыдағы сөздермен сөз тіркестерін құраңыз.

Үлгі: ұлан-байтақ жер, жоңғар шапқыншылығы, …

 3. Сұрақтарға жауап беріңіз.

1) Түркі өркениеті дегеніміз не?

2) Жалпы түркі өркениетіне қызмет жасаған қандай ойшыл ғалымдар мен жазушыларды білесіз?

3) Тәңірлік наным-сенімді қалай түсінесіз?

4) Тәңіршілдік пен ислам дінін қалай байланыстыруға болады?
4. Мәтінді оқыңыз.

Түркістан

Түркістан, Иасы-Қазақстан Республикасындағы қала, Оңтүстік Қазақстан облысы Түркістан ауданының орталығы. Сырдарияның оң жақ жағалауында, Қаратау жотасының етегінде орналасқан. Қаланың іргетасы б.з. 1-мыңжылдықтың орта шенінде қаланған. Археологтар Түркістан қаласының тарихы тереңде жатқанын дәлелдеп отыр. Түркістан қаласының айналасындағы тас дәуірі ескерткіштері – Шоқтас, Қосқорған бұл өңірде әуелгі адам кем дегенде 550 мың жыл бұрын мекен еткенін көрсетеді. Б.з.б. 2-мыңжылдықтан бастап Түркістан қаласы төңірегінде Қазақстанның басқа да өңіріндегідей Андронов мәдениетін жасаушылар тұрған. Түркістанның ежелгі аты – Иасы. Археологтар ертедегі Иасының орны қазіргі Күлтөбеге сәйкес келетінін дәлелдеп отыр. VІІ-ХІІ ғасырларда Түркістан төңірегі Шауғар өңірі атанған. Бұл өңір Түрік қағанатына қарады. ІХ ғасырда қарлұқтар мен оғыздардың қол астында болды. Бұл өңірге 809-19 жылдар аралығында Хорасан билеушісі әл-Манун, Х ғасырдың соңында саманилік билеуші Наср жаулаушылық жорықтар жасаған. ХІІ ғасырдың бірінші ширегінде  қидандар шабуылының Шауғар құлағаннан кейін, Иасы өлкенің орталығына айналды. Қожа Ахмет Иассауи осында келіп қоныс тепкен кезде атақ даңққа бөленді. Қожа Ахмет Иассауи қайтыс болған кезде оның қабірі басында мазар тұрғызылды. Ол қасиетті орын деген атқа ие болды. Қаланың Ұлы Жібек жолының бойында, Дешті Қыпшақ пен Орта Азияның аралығында болуы адамдардың мазарға тәуәп етуі, сауданың қызу жүруі елді мекеннің өркендеуіне ықпал етті. ХV-ХVІІ ғасырларда зираттың төңірегінде ақсүйектер күмбездері салынып, олардың ішінде Рабиға сұлтан Бегім (ХV ғ.), Есім хан (ХVІІ ғ.) күмбездері ерекше маңызды болды. Түркістан Есім ханнан бастап Қазақ хандығының орталығы болды. Сол кезден бастап Иасы қаласы Түркістан деп атала бастады. ХVІІІ ғасырда жоңғар шапқыншылықтары қаланы құлдыратып жіберді. 1819-1864 жылдары Түркістан Қоқан хандығының қол астына қарады. 1864 жылы 11 маусымда Түркістанды Ресей әскерлері жаулап алды. 1903 жылы Түркістанда темір жол вокзалы салынды. 1918 жылы 6-9 қаңтар аралығында Түркістанда Сырдария облысы қазақтарының құрылтайы өтті. Құрылтайда Сырдария облысының Алаш автономиясына қосылған жағдайда Түркістан қаласы Алаш астанасы болады деген шешім қабылданды. Түркістан қаласы 1928 жылдан Түркістан ауданының әкімшілік орталығы. Түркістанда орта білім беретін мектептерден басқа арнаулы білім беретін оқу орындары бар. 1991 жылы Түркістанда Қожа Ахмет Иассауи атындағы халықаралық   қазақ-түрік университеті негізі қаланып, қазіргі кезде еліміздегі жетекші білім беру ордасына айналды. Юнеско шешімімен Түркістан қаласының 1500 жылдық мерейтойы әлемдік деңгейде аталып өтілді.               

                                                                             (Ұлттық энциклопедия)     

5. Тапсырма:
1) Мәтінді мағынасына қарай бөлімдерге бөліп, тақырыпша қойыңыз, жоспар құрыңыз.

2) Сұхбат құру үшін сұрақтар дайындаңыз.

3) Жоспар бойынша мәтінді әңгімелеңіз.
4) Мәтіндегі сан есімдерді тауып, талдаңыздар.
8. Мына сөз тіркестерін пайдалана отырып, логикалық жағынан біртұтас сөйлемдер құрастырыңыз:

Қастерлі мекен, түркі жұрты, түркі тайпалары, түркі өркениеті, құдіретті күш, тұтас ұлыс, ортақ діл мен дін, шежірелі аймақ, әлемнің төрт қиыры, түркілік тәңіршілдік, ислам діні, бірыңғай дүниетаным, шығыстық мәдениет, батыс мәдениеті, түркі ойшылдары, Шығыс Түркістан, Батыс Түркістан.
9. Берілген сөйлемдердің мағынасын талдаңыз.

1. Барлық түркі жұртының әрбір баласы үшін ыстық та қастерлі мекен – Түркістан.

2. Түркістан қаласын алыс-жақын түркі халықтарының бәрі “кіші Меккеге” балайды.

3. “Түркістан екі дүние есігі ғой”.
10. Шағын мәтіннің идеясын айтыңыз.

Түркістан жай қала ғана емес, Еуразияның орталығындағы кең-байтақ аймақта ежелден қоныс тепкен, бүгіндері өз алдарына халық болып, дербес мемлекеттерін құрып отырған тұтас ұлыстың бүкіл болмысының баламасы екен. Содан да болар, түркі жұртының өздері де, алыс-жақын көршілері де сол жұрт қоныстанған ұлан-байтақ аймақты “Түркістан” деген бір ауыз сөзбен бір-ақ атаған. Кейін бұл атау географиялық ұғымға айналып, Шығыс Түркістан, Батыс Түркістан деген сияқты жіктеулерге ұшыраған. Тұтас ұлысты жік-жікке бөлу, бір-бірінен оқшаулау іргеден көз алартқан жат жұрттардың ежелден үйреншікті әрекеті болғаны белгілі. Мұндай әрекеттердің зардапты жарасы әлі де жазыла қойған жоқ.

11. Мына өлеңді жаттаңыз.

Түркістан екі дүние есігі ғой,

Түркістан ер түріктің бесігі ғой.

Тамаша Түркістандай жерде туған

Түріктің тәңір берген несібі ғой.

Ертеде Түркістанды Тұран дескен,

Тұранда ер түрігім туып-өскен.

Тұранның тағдыры бар толқымалы,

Басынан көп тамаша күндер кешкен.

Тұранның тарихы бар отты желдей,

Заулаған қалың өрттей аспанға өрлей

Тұранның жері менен суы да жат,

Теңіздей терең ауыр ой бергендей.

Тұранға жер жүзінде жер жеткен бе?

Түрікке адамзатта ел жеткен бе?

Кең ақыл, отты қайрат, жүйрік қиял

Тұранның ерлеріне ер жеткен бе?

Шер батса кім іздемес туған елін?

Тұлпар да көксемей ме туған жерін?

Арқаның ардагері қалың алаш

Тұран да, біле берсең, сенің жерің!

                                      М.Жұмабаев


Сіз бұл адамды білесіз бе?
Ахмет Иассауи

Ахмет Иассауи –   білімпаз ғалым, ақын, ойшыл, бүкіл түрік жұртының рухани атасы. Ол қазіргі Шымкент облысындағы Сайрамда туып, қазақ жерін Үнді, Қытай, Еуропамен байланыстырған Түркістан қаласында тұрды.


Иассауи жеті жасында ата-анасынан жетім қалып, Түркістанда апасының қолында тәрбиеленді. Екі ұстазы болған. Бірі – Арыстан баб, екіншісі – Бұқарадағы Қожа Иусуф Хамадани.


Екеуі де дүниеге қызықпайтын, дін тазалығын, адамдық жолын ұстаған кісілер еді. Қожа Ахмет Йассауидың өзі де осы жолды таңдады.


Иассуи – сопылық әдебиеттің өкілі. Ол бүкіл өмірін исламды уағыздауға, шәкірт тәрбиелеуге арнады. Ол алпыс үш жасында жер астынан бір кісілік жертөле-қылует жасатып, «Мұхаммед пайғамбар жасынан асып кеттім, бұдан әрі өмір сүруім күпірлік болады» – деп қалған өмірін сол жер астында өткізген. 73 жасында қайтыс болған. Ибрахим, Гауһар есімді ұлы-қызы бар екен, ұлы жастайынан қайтыс болыпты. Қызынан тараған ұрпақтары ішінен шығысқа аты мәлім ғалым, жазушылар шыққан.


Иассауи жер астында отырып, соңғы он жылында «Хикметтер» атты кітабын жазған. Кітабы адамдық, ізгілік жолына үндейді. Адамдардың пейілі бұзылып, заманның азғанына қиналады. 

Иассауидың  даналық ойлары Баласағұни мен Абайдың пәлсапасының орта тұсында жатыр. Сондықтан да осы үш ойшылдың көзқарастары өте ұқсас. Үшеуі де бір арнадан бастау алып, бір дәстүрден сусындаған. Ол –қазақ әдебиетінің терең тамырлары. Мысалы, Йассауи де, Баласағұни де, Абай да бес нәрседен қашық болуды айтқан.

Иассауи сақтандырған бес нәрсе мыналар:





Алланың ақ жолын мойындамаудан қашық бол;





Менмен, тәкаппар болма;





Дүние-мүлік үшін арыңды сатпа;






Арамдықтан аулақ бол;





Еріншек болма.


Иассауи «Хикметтер» кітабында өмірде не нәрсе құнды, неден қашу керек, неге асығу керек деген мәселелерге жауап береді. Кітаптың соңында өмірдің ақыры таяу екендігін, енді о дүниеге пейіл беру керектігін жазады.


Түрік жұртында Ахмет Иассауиды құрметтеп, пір тұтқаны  соншалық: « Мәдинеде –Мұхаммед, Түркістанда – Қожа Ахмет» деген.


1. Сөздермен жұмыс. Сөздікті пайдаланыңыз.
Хикмет, жұрт, рухани ой санасы, жетім қалу, қызығу, дін тазалығы, сопылық, өкіл, уағыздау, шәкірт, жертөле-қылует, күпірлік, аты мәлім, ұрпақ, ізгілік, үндеу, пейілі бұзылу, азу, қиналу, орта тұсы, ұқсас, арна, сусындау, қашық болу, мойындау, менмен, ар, арамдық, өмірдің ақыры, таяу, пейіл беру, пір тұту.

2. Мына сұрақтарды топ болып талқылаңыздар.

1. Қожа Ахмет Иассауи қай жерде дүниеге келген? 

2. Кім тәрбиелеген?

3. Оның ұстаздары кім болған?

4. Өмірінің соңғы жылдарын не себепті жер астында өткізген?

5. Ахмет Иассауидің ұрпағы жайлы не білесіз?
3. Досыңызбен сұхбат құрыңыз.

  Ахмет Иассауи сақтандырған бес нәрсе нелер? Оның «Хикметтер» кітабы не жайында? Иассауи, Абай, Баласағұни көзқарастарында қандай ұқсастықтар бар? Иассауи неден сақтандырған? Түрік елі Иассауиді қалай құрметтейді? 
4. Сіз Қожа Ахмет Иассауи кесенесінде болдыңыз ба? Әңгімелеңіз.

Қожа Ахмет Иассауи кесенесінің салынуы туралы халық арасына тараған қандай аңыз, әңгімелерді білесіз?
     


         Отырар қаласы
1. Мына сөз тіркестерінің орыс тіліндегі баламасын табыңыз.

Көне қаланың орны, көне түрік руна жазбалары, Фараб аймағы, Монғол шапқыншылығы, қырғынға ұшырау, Жошы ұлысы құлағаннан кейін, күрес барысында, бесбұрыш тәріздес.
2. Сұрақтарға жауап беріңіз.

1) Орта Азияда орналасқан қандай көне қалаларды білесіз?

2) Түркі өркениетінің дамуында бұл қалалардың рөлі қандай?

3) Отырар туралы не білесіз?

4) Отырар туралы жазылған қандай шығармаларды білесіз?
3. Мына сөздердің синонимін жазып, сөйлем құраңыз.
Аймақ, қырғын, жорық, жандану, мирасқор, дәуір, дуал.

Қабырға, заман, өңір, шайқас, апат, жаңғыру, мұрагер, заман.

4. Мәтінді оқыңыз.

Отырар, Тұрарбанд, Тұрар, Тарбанд, Фараб-Сырдарияның орта алқабында орналасқан көне қаланың орны. Отырар VІІІ ғасыр басынан Тарбанд деген атаумен белгілі. Бұл атау Күлтегін және Білге қаған құрметіне арналған көне түрік руна жазбаларында кездеседі. VІІІ ғасырдағы араб географы Якут Тарбанд Тұрар, Тұрарбанд, Отырар – бір қала деп жазады. Х ғасырдың географиялық жазбаларында Кедер деген орталық қаласы бар Фараб аймағы аталады. Ал Фараб Кедерден көне аймақ қала екені әл-Магдисидің еңбегінде жазылған. Оның айтуынша, бас қаласы аймақ есімімен Фараб аталған. Х ғасырдан кейін Кедер тарихи және географиялық жазбаларда аталмайды, оның орнына астана да, аймақ та Фараб делінген. Жазба деректерге қарағанда, ХІІ ғасырдан бастап Отырар деген атау қалаға біржола бекітілген сияқты. Жалпы стратегиялық қазба жұмысы Отырар қаласында жеті дәуірден тұратын мәдени қабаты бар екендігін дәлелдеп берді. Егер оны тарихи дәуірлеу жағынан алсақ, б.д. ІV ғасырынан соңғы орта дәуіріне дейінгі яғни (ХVІІІ ғ.) қалада мың жарым жылға жуық өмір сүру болғандығын көреміз. ХІ-ХІІ ғасырдағы мәдени қабатқа жататын материалдық заттар Отырар қаласындағы қолөнердің дамып, өзінің ең биік шырқау шыңына жеткен мезгілі. Бұл мезгіл Қазақстандағы Қарахан феодалдық мемлекетінің дамыған кезі.

1218 жылы Хорезмшах Мухаммедтің Отырардағы билеушісі Қайырханның әмірімен Шыңғысханның керуендегі көпестері өлтірілді. Бұл монғолдардың Орта Азияға шапқыншылық жасауына сылтау болды. Тарихи әдебиеттерде бұл қырғын “Отырар апаты” деген атпен белгілі.

1219 жылы көктемде Монғолиядан жорыққа аттанған 200 мың әскер күзде Отырарға жетті. Монғол шапқыншылығы салдарынан Отырар қиратылып, қала тұрғындары қырғынға ұшырады, тірі қалғандары Монғолияға айдап әкетілді. Бірақ 1219 жылы апаттан кейін Отырар қайта жанданды. 1255 жылы армян саяхатшысы Отырарды Сырдария бойындағы ірі қалалар қатарында атайды. Отырар дүниежүзілік саудада бұрынғысынша делдалдық рөл атқарады. Ақ Орда хандары, әсіресе, Ерзен мұнда медреселер, мешіттер, кесенелер салған. Жошы ұлысы құлағаннан кейін Отырар Темір мемлекетінің құрамына кірді. Темір мирасқорлары мен Шайбани әулетінің қазақ хандарымен күресі барысында Отырар тағдыры тағы да сынға түсті. ХVІ ғасырдың екінші жартысынан қала қазақтардың билігіне біржолата көшіп, шамамен, ХVІІІ ғасырдың басына дейін өмір сүрген.

Отырар – бесбұрыш тәріздес төбе. Қала дуалмен қоршалған. Қаланың үш қақпасы болған. Орталық қақпа оңтүстік жағына орналасқан. 









 (Ұлттық энциклопедия)

10. Топ болып талқылаңыз.

1) Отырар қаласының тағы қандай атаулары бар?

2) Отырар қаласы қанша жыл өмір сүрген?

3) Отырар қаласындағы қолөнердің дамып, өзінің ең биік шырқау шыңына жеткен мезгілі қай кезге сәйкес келеді?

4) “Отырар апаты” туралы не білесіз?

5) Отырардың қайта жандануы қалай жүзеге асты?

6) Отырар қаласы қазақтардың билігіне қашан көшті? 
1.Берілген сөздердің мағынасын түсіндіріп, сөйлем құраңыз.

шипалы су, кісі, емдік балшық, ғажап, емдеу-сауықтыру, ем қабылдау, 

күш-қуатты,бұлақ көздері, көрікті, емдік қасиеті бар.
2.Көп нүктенің орнына тиісті сөздерді қойып жазыңыз.

Осы ауылда Жабағы дейтін, ұзын бойлы, өңді, шикіл сары … болатын. 

Күйіп-жанған денеге жібек желдің жұмсақ лебі …  тәрізді тиеді. Соның … таба алмай, Ой алысқа үзілген (Жамбыл).  … тау төсінен, шың түбінен, Шымырлап, шапшып ойнап ағып жатыр (Әбілев).  … , мәдениетті көрікті елім, Байлығы, ырысы мол … көлім (Әзірбаев).

Керекті сөздер: Қайнарлар, кісі, қуатты, шипа, емін, шалқар

3. Оқыңыз.


Қазақстанда шипалы су шығатын әрі емдік балшығы бар табиғаты ғажап әдемі жерлер көп. Мұндай шипалы су, емдік балшығы бар, табиғаты көрікті жерлерде емдеу-сауықтыру, демалыс үйлері салынған.


Демалыс үйлері, туристік базалар, санаторийлер орналасқан жерлерді география тілінде рекреациялық аудандар деп атайды.  Рекреация - күш жинау, яғни еңбек етіп шаршаған немесе денсаулығы нашарлаған кісілердің тынығып, ем қабылдап, күш-қуатын қалпына келтіру деген сөз.


Қазақ жерінде табиғи емдік қасиеті бар жерлер туралы алғашқы мәліметтер ХІХ ғасырдың орта кезінде мәлім бола бастайды. 1834-1880 жылдар аралығында Шығыс Қазақстандағы Рахман бұлағы, Қапал Арасан, Бурабай, көлінің, Барлық-Арасан бұлағының шипалы қасиеттері туралы белгілі болды. 1920-1925 жылдар аралығында Бурабай, Мойылды, Ауыл, Сер, Рахман бұлақтары, Шымған, Жаңақорған курорттары ашылды.


Қазақстанның химиялық құрамы әр алуан минералды бұлақ көздері, шипалы балшығы бар көлдері, тынығуға әдемі көрікті жерлері курорт-санаторий жүйелерін дамытуға өте қолайлы. Қазір Республикамызда 120-дан астам курорт, санаторий, демалыс үйлері бар. Санаторийлер емдеу түріне қарай минералды сумен (Жаңақорған т.б.), климатпен емдейтін болып үшке бөлінеді.


Минералды сумен емдейтін санаторийлерге Түркісіб, Сарыағаш, Алма-Арасан, Барлық-Арасанды жатқызуға болады. Шипалы балшықпен емдейтін санаторийлерге Шортанды, Мойылды, Атырау, Жаңақорған санаторийлері жатады. Қазақстанның санаторий-курорттарында климатпен емдеудің бірнеше түрлері: гелиотерапия - күн сәулесімен емдеу, аэротерапия - ауамен емдеу, мезгіл-мезгіл таза ауада болу (терренкур), жаяу туризмге шығу т.б. емдеу әдістері қолданылады.

        Тапсырма:

1. Қазақстанның қандай санаторий-курорттарын білесіңдер?

2. Алматыда жаңадан ашылған қандай емдеу-сауықтыру орталықтары бар?

3. Өздерің тұрған жерде емдеу-сауықтыру, демалыс орындары бар ма?

4.Сөйлемді жалғастырыңыз.

1) Шипалы су, емдік балшығы бар, табиғаты көрікті жерлерде … .

2)  Қазақ жерінде табиғи емдік қасиеті бар жерлер туралы… .

3) 1920-1925 жылдар аралығында… .

4) Қазір Республикамызда 120-дан астам… .

5) Минералды сумен емдейтін санаторийлерге… . 


1. Мәтінді оқыңыз. Әңгімелеңіз.


Арқаның кербез сұлу Көкшетауы. Иісі қазақтың жер жәннаты. Көкшенің табиғатын 2-Швейцарияға теңейді. Осынау кербез өңірдің әр тасы киелі, әр пұшпағы қымбат. Аты аңызға айналған, талай ақын таңқалған, дүлдүл жырын арнаған Оқжетпеске қиялың жетсе де, жанарың жетпес. Қараған көз қанша аймаласа да құмары қанбас, сұлу сырдың сүлейі Мағжан, кестелі сөздің зергері Сәкен айтып тауыса алмаған көріктің, міне осы.

Сол биікке көк аспан іңкәр болса, тәкәппар Оқжетпес етегіндегі Айнакөлге қарап өз көркіне өзі құмартады. Күміс көл айнала сұлулыққа әсем жарасып, сылқ-сылқ күледі. Мөлдіреген жанары, періште көңілі кіршіксіз.


Сарыарқаның сайын даласында отау тіккен Бурабай жұмақты қиялынан іздеген қазаққа туған топырағынан табылған жерұйық. Жасыл желек, саф алтын, кербез тау қам көңілдің жұбанышы, үкілі үміттің жебеушісі, сұлулыққа іңкәр жүректің сезім тербер бесігі.


"Шеш көңілімнің жұмбағын" деп қылықты назданған Жұмбақ тас көл бетінде жеңіл жүзгендей. Ғасырларды сұқтандырған, дәуірлерді тамсандырған ерекше көрініс, өз алдына құпия әлем. Сол әлемге атам қазақтың ұлы тарихы тұнған. Көкшенің көркіне, хор қызындай жасанған келбетіне қарап аршылғың келеді, көлеңке атаулыдан арылғың келеді. Судан сапырылысқан заманның аласапыранында бір сәт дамылдағың келеді. Көкшені берген, көріктіңді берген жаратқанға мың да бір алғысыңды ағыңнан жарыла айтқың келеді. Ару Көкшедей ажарлы болғың келеді.
 
2. Төмендегі сөз тіркестерімен сөйлем құраңыздар.
Кербез сұлу, жер жәннаты, әр пұшпағы қымбат, кестелі сөздің зергері, келбетіне қарау, періште көңілі кіршіксіз, ағынан жарылу, ажарлы болу.

3. Өлеңді мәнерлеп оқып, түсініп, жаттап алыңыз.



Жұмбақ жер
Бұлт басса Бурабайды шудаланып,

Шуылы төңіректің тына қалып.

Көк бояу қоюланып қорғасындай

Мүлгиді тау мен орман мұнарланып.

Күлімдер көлдің беті, жердің жүзі,

Жарқ етсе күннің көзі, шуақ алып,

Қарғыса қарағайдан көк қаршыға

Теңбіл тас еліктей боп бұғары анық.

Тұмсығы тұнжыр ойға батқан під тас

Қалайша қона қалған шыңға барып,

Сақалы желпөжелп еткен Жеке батыр

Көсілген көк найзасын суға малып.

Баурына тарта түсіп ақ қайыңды

Қарағай бойын созған құмарланып,

Тамсанып талай ақын толғасақ та

Жұмбағын жаратқанның ұға алмадық!!!
                                        (Б.Әлімжанов)

Оқыңыз, қызық!
Epтегiден де әдемi
      «Алла тағала әлемді жаратқанда әр халыққа  қалың ормандарды, шұрайлы егістік алқаптары мен кең ағысты өзендерді, басқаларына аспанмен теңескен  таулар мен көгілдір тұнық көлдерді бөліп берген» - делінген ескі аңызда. Қазаққа кең жайсаң жазира далалы жазық жерлер берілген екен. Оған ренжіген қазақ  Жаратушыдан таңғажайып табиғаттың азғантай бөлігін беруін сұрайды. Алла өз қоржынынан әсем тауларды, шатқалдар мен тұп-тұнық суы бар көлдерді, гүлге толы көгалы жайылымдар мен  мұздай суымен сылдырлап аққан бұлақтарды алақанын кеңге жайып, төгіп берген. Тауларды  түрлі түсті  ағаштар мен жыңғылдармен көркемдеп, ормандарды жануарлар және құстармен, көлдерді балықпен, шалғын жерлерді жәндіктер мен сирек кездесетін көбелектермен толтырып қояды. 





Бурабай

      Табиғаттың осы бір көркем де сұлу таңғажайып бұрышын орыс тілінде «Боровое» деп, ал қазақтар ежелден-ақ  Бурабай деп атаған. «Бура» деген сөзден шыққан, түйе деген мағынаны береді.  Халық аузында  Көкшетау өңірінде өмір сүрген түйе туралы да аңыз бар. Ол тау етегінде жайылып жүріп жау әскерінің жақындағанын сезіп, халықтың басына төніп тұрған қауіпті өзінің түйеге тән даусымен халыққа ескертіп отырған. Осы аңызға сәйкес Көкшетау тауларының бірінде екі өркешті түйенің бейнесі сақталған.


5. Мәтінді мәнерлеп оқыңыз.

ҚАСИЕТТІ АЛАКӨЛ, ШИПАЛЫ БАРЛЫҚ-АРАСАН

Алакөл көлі республикамыздың оңтүстік шығысында теңіз деңгейінен 347,3 м биіктікте орналасқан минералды көл. Ұзындығы 104 шақырым, тереңдігі - 54 метр, ені - 52 шақырым. Климаты континентальды, шөлейт зонада, Тарбағатай, Барлық, Жоңғар Алатауларының арасындағы Балқаш-Алакөл ойысына орналасқан, оітүстік шығысы әйгілі Жоңғар қақпасыеа барып тіреледі. Алакөлді сыртқы дүниемен байланыстыратын: халықаралық. Республикалық темір жол және әуе жолдары жүйелері қалыптасқан. Географиялық орналасу жағдайына орай Алакөл ойысы пайдалы қазбалар мен минералдарға, сондай-ақ, рудалық емес, минералдық шикізаттарға өте бай. Бұл аумақта өндірісі жолға қойылған республикалық дәрежедегі Алакөл қоңыр көмір кені және мұнайдың барланған мол қоры орналасқан.  Сондай-ақ, бұл өңірде қиыршық құм, өзен құмы, отқа төзімді топырақ, әктас, құрылыс тасы және тағы да басқа көптеген рудалық емес шикізаттар өндіріледі. Көлге 15-тен астам өзен құяды.

Алакөл суының емдік қасиеті бар. Суы құрамы жағынан теңіз суына ұқсас, йодтан басқа Менделеевтің кестесіндегі барлық элементтер бар. Суымен өкпе ауруларын емдеуге болады, жүйке жүйесіне, ағзаның жалпы жағдайы мен күйіне жағымды әсер етеді.

Көлдің ортасында үш аралдан құралған топарал бар. Онда 1998 жылы Алакөл мемлекеттік табиғи қорығы құрылған. Алакөл алыстағы үнді және африкалық қыстақтардан ұшып келетін Орталық Азия құстарының көші-қон бағдарларының маңызды торабы болып табылады. Ұзақ уақыт ұшудан шаршаған жүз мыңдаған құстар осы Алакөлге келіп тынығады. Көлдің солтүстік-шығыс  жағалауында ондатр кездеседі. Қалың қамыстың арасында дала мысығы жүреді.


Өлкеміздің шипалы-минералды суы – Барлық-Арасан Шығыс Қазақстан облысының оңтүстігіндегі Арасан тау бөктерінің Барлық алқабында теңіз деңгейінен 579 метр биіктікте және суы ащы-тұзды болып келетін Алакөл көлінен 18 шқ қашықтықта орналасқан.


Ені 300-400 метр болып келетін Барлық алқабы су көздерінің тұсына келгенде 30-40 метрге дейін тарыла түседі. Шатқалдың сол жақ беті 30 метрге дейін тік, ал оң жақ беті жадағай. Сайдың табанымен Арасан өзені ағып жатыр. Алқаптың өсімдіктер дүниесі әртүрлі, далалық шөп түрлерінен: бетеге, бидайық, жусан және тағы басқалардан тұрады. Өзеннің бойында: күміс жапырақты шашақталған бәйтерек, үйеңкі, қарағаш және әртүрлі жеміс ағаштары өседі. 


Барлық су көздерінде 1811 жылы 18 тамызда келген саяхатшы-ғалым В. Путимцевтің жазбаларына сүйенсек, минералды су көздерін 1741 жылы ең алғаш игерген қалмақ қоңтайшысы Қалдан Серен екен. Ғалымның мәліметтері бойынша, ол келген кезде өзеннің оң жағалауында төбеге орнатылған пұт құдайының мүсіні болған, ал төбенің етегінде ыстық су көздері бұрқылдап жатқан. Осы жерде қытай үлгісімен салынған фанза (үй) болған, оның қабырғаларынан мынандай жазуларды оқуға болатын: «Аландар, қырғыздар және моңғолдар бұл жерге өздерінің ауру адамдарын алып келеді және осында қазан айына дейін тұрады». Путимцев және оның қасындағы адамдар суға шомылып жүріп мынаны аңғарған: судың өзі алғашқы кезде өте ыстық сияқты сезіледі, ал бұдан кейін жанға жайлы жылылық бере бастайды, судан күкірт иісі шығады. Путимцев ваннада 15 минут болғанын, ал содан соң қатты әлсіреп, судан әзер шыққанын және әбден терлегенін жазады.


Су көздерін кешенді зерттеп тексеруді тұңғыш рет, 1930 жылы профессор М.С. Лавров және Пятигорск мемлекеттік бальнеологиялық институтының инженер-химигі О.Э. Карстене жүргізді. Олар Барлық-Арасан суына жан-жақты сипаттама беріп, нақты зерттеулер нәтижесінде бұл жерде аса маңызды курорт ұйымдастыруға болатынын атап көрсетті. 


Аталған жағалауда қазіргі таңда 40-тан астам демалыс үйлері бар, бұларда жыл сайын 35-40 мың адам демалады. Жаз кезінде демалушыларға жүздеген мейрамханалар, кафелер, асханалар қызмет етеді. Бұлардың сыртында өз автокөліктерімен келіп, шатыр тігіп демалатындар қаншама. Ал демалыс күндері бүкіл Қабанбай ауылы мен алыс-жақын елді мекендердің тұрғындары осы жағалаудан табылады. Нақ бұрынғы өткен уақыттардағыдай болмаса да, Алакөл көлі өзіндік дүниежүзінде басқа ешқайда кездеспейтін өсімдіктер, жануарлар, құстар, балықтар дүниесіне ие. Соңғы кездегі кешенді зерттеулердің нәтижесінде Алакөл көлінің жоғарыда көрсетілген 9 шаршы шақырым жердегі минералданған суы мың да бір дертке дауа екені анықталды. Аталған аумақтағы көл суы, әсіресе, тері аурулары, бедеулік, белсіздік, ісік, құяң және тағы да басқа емі табылмайтын мыңдаған ауруларды емдеп жаза алатынын жүргізілген тәжірибелер көрсетіп отыр. Алакөл суы денені радиациялық сәулелерден арылтады, дүниежүзінде мұндай қасиетті су тек Канада елінің Атаблека көлінде бар.


Алакөл - туристік индустрияны дамытуға Құдайдың өзі жаратқан таңғажайып мекен. Көл ортасындағы аралдар, онда орналасқан республикалық ұлттық табиғи қорық, бір-бірінен кейін тізіле орналасқан Жалаңашкөл, Алакөл, Ұялы, Сасықкөл көлдер жүйесі туристік маршруттарды ұйымдастыруға таптырмайтын табиғат кереметі болып табылады.


Алакөлдің шығысында Қабанбай ауылынан 15 шақырымдай шығысқа қарай дүниежүзінде теңдесі жоқ, сан мыңдаған дертке дауа Барлық-Арасанның шипалы сулары орналасқан. Осы сулардың негізінде құрылысы бой көтерген Барлық-Арасан санаторийі жаз бойы жұмыс істейді.


Барлық-Арасанның климаттық жағдайы ауа райының мейлінше жылылығымен, құрғақтығымен сипатталады, жазы ұзақ (мамырдың басынан қыркүйектің аяғына дейін) болады.


Барлық-Арасан суының құрамы: Алма-Арасан, Қапал-Арасан, Сарыағаш курорттарының суларына ұқсас хлорлы-сульфатты, кальцийлі болып келеді. Барлық-Арасан минералды сулары құрамында азоты бар газдың бөлінетінімен ерекшеленеді.

5. Төмендегі мақал-мәтелдердің мағынасын түсіндіріңіз.

· Су анасы - бұлақ.

· Сулы жер құрақсыз болмас,

Таулы жер бұлақсыз болмас.

· Сулы жер - нулы жер,

Бұлақты жер тұрақты жер.

· Толықсып аққан дәрия -

Мейірбанды кәрия.

· Көлдің көркі - құрақ,

Таудың көркі - бұлақ.
Оқыңыз, қызық!

Алакөлдің шығу төркіні

Алакөл - Алматы облысының шығысында жатқан көлдердің ең үлкені. Зерттеуші ғалымдардың пікірінше, бұл көлдер тізбегі бұрын тұтасып, Балқаш көлімен қосылып жатқан. Алакөлдің қазіргі аумағы - 2650 шқ.

С. Караев көне жазбаларда айтылатын, оңтүстік-шығыс жағалауында Карантия деген қаласы бар Гаган деген үлкен көлді қазіргі Алакөл болу керек деп жорамалдайды.

Моңғолдар Алакөлге кезінде Гурге - нор деген ат берді. Ол «көпірлер көлі» (озеро мостов) деген мағына береді. Зерттеушілердің топшылауынша көлге мұндай ат берілуіне Алакөлдегі көптеген жіңішке, ұзын құмды жалдар себеп болса керек. Халық ішінде Алакөл жайлы аңыз-әңгімелер мол. Онда көлдің «Жұмбақ көл», «Дауыл көл» деп те аталғаны айтылады. 



             ххх

Ертедегі аңыздар бойынша, шайқасқа шығар алдында жауынгерлер бұлшық еттерінде күш, жүректерінде ерлік пен ширақтық жинау үшін арасан-бұлақтарға барады екен.


Егер жердің терең қабатынан атқылап жатқан кристалдай мөлдір суды бір көргенде-ақ шаршағандығың білінбей, ойың ап-айқын болып, жаның жай тапса мұны қалайша ертегі, аңыз дерсің!..

Сіз бұл адамды білесіз бе?

Николай Алексеевич Северцов (1827-1885) өзінің  ғылыми өмірін негізінен Орта Азияны зерттеуге арнады. Өз саяхаттаран Арал теңізі мен Сырдария өзенінің төменгі ағысын, Қызылқұм шөлін зерттеуден бастады. Қазақстан мен Орта Азияны зерттеу үшін 7 рет экспедиция ұйымдастырып, оған өмірінің 11 жылын арнады.

«Түркістан өлкесіне саяхат» атты еңбегінде саяхатшы жануарлар мен өсімдіктер дүниесіне бай өлкені қызықты етіп баяндайды. Ғылыми экспедиция барысында Н.А.Северцов аңдардың 15 жаңа түрін, құстардың 48 жаңа түрі мен тұр тектестерін анықтап, сипаттап жазды. Ғалым өз еңбектерінде өсімдіктер мен жануарлардың таралуына экологиялық-географиялық жағдайлардың әсер ететінін анықтап береді.

13. Кестені толтырыңыз.

	Бұрыннан білемін
	Мен үшін жаңа ақпарат
	Менің ойыма қайшы
	Келісе алмаймын, білгім келеді
	Бұл ақпарат мені таңғалдырды

	Студент мәтінде кездескен бұрыннан білетін мәліметтерді жазады.
	Мәтін арқылы білген жаңа мәліметтерді тізіп жазады. 
	Студент бұрыннан білетін мәліметтерге қайшы мәліметтерді жазады. «Мен бұл туралы былай естігенмін, бірақ лд лдай емес екен» және т.б.
	Студент өзі келіспейтін немесе түсініксіз мәліметтерді, түсініктерді, сөздерді жазады.
	Студент өзін таңғалдырған мәліметтерді тізіп жазады.


_______________________________________________________________________________


16 – сабақ

_______________________________________________________________________________
    СӨЖ-ге арналған қосымша материалдар
1. Мына мәтін бойынша жұмыс жасаңыз:

· мәтіннің стилін анықтаңыз;

· терминдерді теріп жазыңыз;

· мәтін бойынша жоспар құрыңыз;

· мәтін мазмұнын баяндаңыз.

· мәтінде көтерілген мәселеге байланысты өз 
     ойыңызды ортаға салыңыз.

ҰЛТТЫҚ КАРТА ЖАСАУҒА ҚОЛ ҚЫСҚА


Қай заманда да адам баласының  күн көрісі әрдайым бірінші орында

болған. Осы мақсатта алғашқы карталар да дүниеге келген. Жалпы картаның дүниеге келуі де ұзақ мерзімді бастан кешірген. Оған дейін жер-су аттары ауызша  жеткізілетін. Ертедегі ертегілерде кездесетін  «мұзды таудың ар жағында, отты таудың бер жағында, адам аяғы баспаған жерлерде» деген тіркестері соның куәсі. Әйгілі географ Семенов Тянь-Шяньскийдің «Карта –ең түсінікті деген мәтіннен әлдеқайда анығырақ» деп айтқаны еске түседі. Ал ең бірінші карта, сенсеңіз, УІ ғасырда жасалыпты. Жаңа жерлердің ашылуларына байланысты жаппай карталар жасала бастады. Бертін келе карталар саласына қарай климаттық, гидрологиялық, сейсмикалық, топонимикалық тағы сол сияқты болып бөлінді. Ең жылдам жасалатын карта – ауа райының картасы. Ол 2-3 сағаттың ішінде дайын болады. Түрлі саладағы карталардың жетіспеушілігі соңғы жылдары қатты байқалды. Неге? Қазақстанда карта жасаумен кім айналысады? Қазіргі таңда Қазақстанда топографиялық-геодезиялық және картографиялық өнімдерді әзірлеумен айналысатын 8 кәсіпорын жұмыс істейді. Солардың барлығын болмаса да біразына  барып шықтық. Ендеше, бірінші болып бас сұққан мекеме – Қазақстанның  география институты болды. Осы күнге дейін таулы аймақтардағы жер сілкінісі, лай, сел, көшкін жүрудің алдын алатын карталарын жасап келді. Иниститтутың осы мақсатта әзірлеген карталары қос тілде шығып тұрады, әрине, таралым саны үлкен емес. Себебі арнайы мамандықтар үшін жасалған карталар мамандардың қолында ғана болады. «Карта жасайтын бір орталық жоқ», «қазақша карта жоқ» деген қу  айқайға құлақ та үйреніп қалды. Соған қарап елде географиялық карта да жасалмайды екен-ау деген сұмдық ой келеді. Бірақ, мемлекетке қарайтын картографиялық орталық бізде бар. Қазақстандағы географиялық карта әзірлейтін бірден-бір мекеме – Ұлттық картография және геодезия қоры. Сонау Кеңес үкіметі тұсында, яғни 1946 жылы құрылған мекеме жұмысын әлі тоқтатқан жоқ. Бүгінге дейін бұл қордан Қазақстанның облыстық, физикалық, саяси карталары жарық көрген. Сонымен қатар, еліміздің қалаларының сувинерлік карталары үш тілде ұсынылып отырады. Әдетте, сувинерлік карталар туристерге арналып жасалады. Сондықтан Қазақстанның Географиялық институтымен бірлесе отырып жасаған географиялық сөздіктер, каталогтар мен атластар жарық көрген. Ұлттық орталықтың картографиялық өнімдерін көре жүріп, көкейдегі сауслдың жауабына қол жеткіздік. – Бүгінде елде бірнеше институттар картография және геодезия мәселесімен айналысады. Соның өзінде түрлі саладағы карта жетіспеушілігі байқалады. Әсіресе, қазақтілді карталарға сұраныс көп. Сондықтан біз картографиялық өнімдерді үш тілде шығаруға тырысамыз. Себебі 90-жылдардың өзінде Қазақстанның пайдалы қазбалар, гидрологиялық, ландшафтық, топографиялық карталары біздің мекемеде жасалған болатын. Міне, сол үрдіс үзілген жоқ. Қайта карта таралымын көбейттік. Ішкі істер қызметкерлері мен мұғалімдер өздері іздеп келіп, алып кетеді. Айта кетерлік тағы бір жайт, елдегі кеңсе заттарын саудалайтын «Абди» компаниясымен келісім шарт жасасқанбыз. Біздің кез келген картаны сол жерден таба аласыз, - дейді Ұлттық қордың директор орынбасары Л.Н. Селезнева.

Ауыл мектептерінде тарих, география сабақтарын өтуге көмекші құрал болып есептелетін карталардың басым көпшілігі кеңестік кезеңде жасалған. Бүгінде әр нүктесі жамалған карталар кейбір қала мектептерінде әлі де сақталған. Картаны жасайтын картограф және геодезист мамандар дайындайтын факультеттер бізде бар ма? Мұны айтып отырған себебіміз, аталмыш мамандар да тапшы екенін ескерсек, ҚР «Геодезия және картография туралы» 2002 жылғы 3 шілдеде (2004, 2005 жылдары өзгерістер енгізілген) Заң қабылданған еді. Негізгісі – осы Заңда негізделген « Ұлттық картографияны дамыту» тұжырымдамасы. Елімізде картографтарды бірнеше жоғары оқу орнында дайындайды, олардың ішінде – ҚарМУ, ҚазҰТУ, Атырау мемлекеттік университеті, Қазақ сәулет институты және әл-Фараби атындағы Қазақ ұлттық университеті бар. География факультетінен ашылған бұл мамандық 1998 жылдан бастап маман даярлайды. Сонымен қатар Семей қаласында арнайы картография және геодезия колледжі осы саланың мамандарын даярлап келеді. Мамандар жетіспеушілігі мәселесін шешудің бірден-бір жолы-картография факультетінің ашылуы. Бұл өз кезегінде сапалы Ұлттық картаны құрастыруға, картографтар даярлауға негіз болады. Осы ретте Ұлттық картографиялық-геодезиялық қор жанынан  Ғарыштық қор құру мәселесі көтеріліп жүр. Мұндағы басты мақсат-ғарыштан түсірілген суреттер мен мәліметтер арқылы Жер бетінде болып жатқан геологиялық, тектоникалық, географиялық өзгерістерге баға беріп, талдап-сараптап отыру және жаңа деңгейде жасалатын карталардың бетіне тың мәліметтерді енгізу. Осы арқылы отандық карта өнімдерінің сапасы мен саны артып, бәсекеге қабілеті де өсе түспек. Ең басты атап өтетін бағыттар ретінде ғарыштық мүмкіндіктерді пайдалану, Ұлттық Атлас бағытындағы жұмыс, сандық картографияның дамуы. Мамандар жасаған ғылыми болжам әлемде жер көлемі жөнінен 9-орын алатын, 2,7 миллион шаршы шақырым аумақты қамтып жатқан мемлекеттің картографиясын дамытуға жыл сайын 1 миллиард теңгедей қаржы бөліну керектігін дәлелдеп берді. Дамыған  АҚШ, Канада секілді елдер өздерінің картографиялық қызметіне ерекше мән беріп, әр бес жыл сайын жаңа ақпараттармен толықтырып, барлық деңгейдегі карталарын жаңартып отырады екен. Ал біз картаны қанша жылда қандай  мәліметтерге сүйеніп жаңартып отырмыз? Ендеше, картографтардың құлағына алтын сырға ...










(А.Оспанбай)

2.«Ұлттық карта жасауға қол қысқа» мәтіні бойынша 10        сұрақтан тұратын тест тапсырмасын жасаңыз. 
3. Сөйлемдерді мәтінге сәйкес аяқтаңыз.

1. «Карта жасайтын бір орталық жоқ», ...  .
2. Ұлттық Атлас бағытындығы жұмыс, ...  .

3. Қазақстанның Географиялық институтымен бірлесе отырып жасаған ...  .

4. АҚШ, Канада секілді елдер өздерінің картографиялық қызметіне ерекше мән беріп, ...  .

5. Семей қаласында арнайы картография және геодезия колледжі ...  .

6. Осы күнге дейін таулы аймақтардағы жер сілкінісі, лай, сел, көшкін ... .

7. Қазіргі таңда Қазақстанда топографиялық-геодезиялық және картографиялық өнімдерді әзірлеумен ...  .

8. Жер бетінде болып жатқан геологиялық, тектоникалық, географиялық өзгерістерге баға беріп, ...  .

9. Әйгілі географ Семенов Тянь-Шяньскийдің «Карта –ең түсінікті деген мәтінінен әлдеқайда анығырақ» ...  .

10.  Мамандар жасаған ғылыми болжам әлемде ...  .

1. Шағын мәтінді оқып, өз ойыңызбен толықтырыңыз. 


Тәуелсіздік туымызбен бірге қазақ халқынаң қайталанбас салт дәстүрі, діні, туған ана тілі қайта тіріліп жаңғырды. Тәрбиелік тағлымы мол Наурыз мейрамы, қасиетті Ораза айт пен Құрбан айт мейрамдары қазір бар кемелімен, сән-салтанатымен тойлануда. Мәселен екі жылдан бері Құрбан айт мерекесінің бірінші күні демалыс күні болып белгіленді. 

2. Берілген сөздермен жұмыс жасаңыз.

Ораза, құрбан айты, құрбан шалу, бағыштау, қалтықсыз адалдық, қабыл болу, ашу, татуласу, иманды адам.

3. Шағын мәтінді оқыңыз, түсініңіз, өз сөзіңізбен жолдасыңызға әңгімелеңіз. 


Айт – мұсылмандардың діни мерекесі. Ол ораза айты, құрбан айты деп аталады. Ораза айты отыз күн ораза біткеннен кейін болады. 


Құрбан айты – мұсылмандардың бас мейрамы. Бұл әр жыл Меккеге қажылыққа бару кезінің аяқталуына сәйкес келеді. Құрбан айты үш күнге созылады. 


Құрбан айтында әр мұсылман дін құрметіне, аруақтарға бағыштап мал сояды, яғни құрбан шалады. Әрбір пенде өзінің Алла тағалаға рухани жақындығын, яғни қалтқысыз адалдығын көрсету үшін белгілі бір уақытта шалынатын мал құрбандық малы делінеді. Қой, ешкі сияқты ұсақ малды бір адам, сиыр, түйені жеті адам бірігіп құрбандыққа шалуына болады. Құрбандыққа ауру, ақсақ, соқыр, жаралы, қотыр малды шалуға болмайды. Құрбан шалушы адамдарға  Құрбандық қабыл болсын – дейді. 


Айтта адамдар бір-біріне айтқа құтты болсын айтып, құттықтайды. Ашу, араздық болса, татуласады. Айт күні, ораза кезінде қайтыс болған адамдар жақсы, иманды деп саналады.

4. Төмендегі сөз тіркестерімен сөйлем құраңыз. 

Үлгі: Ірі қараны бірнеше адам бірігіп, құрбандыққа шалуына болады. 


Құрбандық шалу; аруақтарға бағыштау; қажылыққа бару; ораза айы; діни мереке, мал сою.

5. Досыңызбен сұхбат құрыңыз.


Айт туралы не білесіз? Ораза айты қашан болады? Құрбан айтының ерекшелігі неде? Құрбандыққа қандай малды шалады? Айт күндері мұсылмандар не істейді? Айт кезінде қайтыс болғандарды қандай адамдар дейді? 

6. Оқыңыз.

Ораза ұстау немесе ауыз бекіту – мұсылманның бес парызының бірі. Оразаның шарты бойынша ауыз бекіткен адам отыз күн тамақ ішпейді, әдепсіз сөз сөйлемейді, қиянат етпейді. Таңертең күн шықпастан бұрын сәресі (таңертеңгілік) ішеді, күн батқан соң ауыз ашады. Ораза ұстаған адамдарға құрмет көрсетіліп, оларға жақсы тағамдар дайындап, ауыз ашарға шақырылады. 


Шариғат (дін заңы бойынша) денсаулығы жоқ, бала емізген әйелдер, жолаушылар, балалар, ақыл-есі кем оразадан босатылады. Кәмелетке толған әр мұсылман ораза ұстауға міндетті.

7. Топ болып талқылаңыздар.


Ауыз бекіту жөнінде не білесіз? Оразаның шарттары қандай?  Ауыз ашар деп нені айтады? Ол кімдерге арналады? Ораза ұстаудан кімдер босатылады? Ораза ұстаудың маңызы неде? Сіз ораза ұстадыңыз ба?

                      ҚОРЫТЫНДЫ БАҚЫЛАУ ТАПСЫРМАСЫ
1. Наурыз қандай мейрам?


а) Жеңіс күні                                     

ә) жаңа жыл

б) Білім күні                                        

в) Балалар күні 

2. Наурыз күні адамдар бір- біріне не айтады?

а) жақсы тілек айтады 

ә) өлең айтады 

б) сыр айтады 

в) әңгіме айтады

3. Табиғаттағы тұщы су көздері 

а) өзен, көл, бұлақ, жер асты сулары, мұздықтар, жаңбыр суы;

ә) мұхит, теңіз, мұздықтар;

б) шығанақ, түбек, сарқырама.

4. Тұзды суға қандай сулар жатады?

а) өзендер мен көлдер;

ә) мұхиттар мен теңіздер;

б) бөгендер мен каналдар. 

5. Табиғаттағы су қандай күйде кездеседі?

а) қатты, тұзды, жылы;

ә) тұщы, жұмсақ, газды; 

б) қатты, сұйық, газ тәріздес.

6. Ластанған су деп қандай суды атайды?

а) пайдаланған шайынды суды;

ә) тұзды суды;

б) тұщы суды.

7. Арал теңізіне құятын өзендер:

а) Есіл мен Ертіс;

ә) Сырдария мен Әмудария;

б) Іле мен Нұра.  

8. Қазақстандағы  жер бетінің биік таулы аймағы.

а) Шығыс және оңтүстік шығыс бөлігі;

ә) Солтүстік және батыс бөлігі;

б) Оңтүстік шығыс және орталық бөлігі; 

в) Солтүстік және орталық бөлігі;

9. Қазақстанның аласа таулы өлкелері 

а) Сарыарқа, Алтай;

ә) Мұғалжар, Маңғыстау,Торғай;

б) Сарыарқа, Мұғалжар, Маңғыстау;

в) Сарыарқа, Жалпы сырт.

10. Маңғыстау тауының жоталары

а)Ұлытау, Қарқаралы;

ә) Шыңғыстау, Ақсораң;

б) Қаратау, Шалқаркөл;

в) Ақтау,Қаратау;

11. Қазақстан Швейцариясын ата:
а) Бетпақдала, Үстірт;

ә) Жұмбақтас, Көкшетау;

б) Сарыарқа,Ұлытау;

в) Каспий маңы ойпаты, Есіл жазығы;

12. «Экология» ұғымын енгізген неміс ғалымының есімін белгілеңіз:

а) Генрих Гейне

ә) Эрнест Геккель

б) М. Хартмен

в) К. Броккельман

г) В. Бартольд

13. Экология сөзінің қай тілден  енгенін анықтаңыз:

а) грек 

ә) латын

б) орыс 

в) неміс

г) француз

14. «Эко-Ойкос» сөзінің мағынасын белгілеңіз:

а) кәсіпорынның шоғырлануы 

ә) бізді қоршаған орта

б) экологиялық жағдай

в) биосферадағы ауа таралуы

г) табиғат байлығы

15. « Ледник» сөзінің аудармасын белгілеңіз: 

а) тау жынысы 

ә) шөгінді 

б) тозаң 

в) саздуыт

г) мұздық

16. « Удобрение» сөзінің аудармасын белгілеңіз:

а) тыңайтқыш 

ә) ұнтақ 

б) жайылым

в) табиғи ұнтақ 

г) жусан

17. «Недро земли» сөзінің аудармасын белгілеңіз:

а) жер беті 

ә) жер қойнауы

б) жер шеті

в) жер көлемі

г) жер қабаты

18. «Полезные ископаемые» сөзінің аудармасын белгілеңіз:

а) пайдалы еңбек 

ә) пайдалы қазбалар

б) табиғат байлықтары

в) пайдалы әдістер

г) қайта өңдеу 

19. «Равнина» сөзінің аудармасын белгілеңіз:

а) жағалау 

ә) жайылым 

б) жазық жер, жазықтық

в) жабық жер

г) жаңбыр

20. «Хребет» сөзінің аудармасын белгілеңіз: 

а) жоңышқа 

ә) жота

б) жуық 

в) жылдамдық 

г) жылыту

21. «Пространство» сөзінің аудармасын белгілеңіз:

а) көкжиек 

ә) кезең

б) көлем

в) кеңістік

г) кептіру

22. «Затмение солнца» тіркесінің аудармасын белгілеңіз:

а) күннің тұтылуы

ә) күннің шығуы

б) күннің батуы

в) күндізгі бақылау

г) күннің күркіреуі

23. «Заморзки» сөзінің аудармасын белгілеңіз:

а) үсік 

ә) үйілу

б) үгінді

в) өсім

г) өсімдік

24. «Полуостров» сөзінің аудармасын белгілеңіз:

а) түбек 

ә) түбір

б) түйнек

в) түйін

г) түйіршік

25. Бүгінде ...  қорғау ісі бүкіл дүние жүзілік проблемаға айналды:
а) топырақты

ә) өнеркәсіпті

б) табиғатты

в) үйді

г) тауды

26. Биік тау баурайында орналасқан қалалардың ауасы... болады.

а) ластау 

ә) таза

б) шаңды

в) зиянды

г) улы

27. Республикамыздың экологиясының нашарлауынан ...  көбейіп кетті:

а) жануарлар 

ә) жұқпалы аурулар

б) өсімдіктер

в) сүтқоректілер

г) бауырымен жорғалаушылар

28. Алматы қаласының экологиялық жағдайы тіпті ...

а) жақсы

ә) тиімді

б) тамаша

в) қиын

г) жақсарған

29. Сыртқы ортаға ... көп зиянын келтіреді.

а) өндіріс қалдықтары 

ә) күн жылуы

б) су қоры

в) ауыл шаруашылығы

г) таулы аймақтар

30. Қазақстанның жер өлемі жан басына шаққанда дүние жүзінде нешінші орын иеленетінін белгілеңіз:

а) 3-орында

ә) 32-орында

б) 1-орында

в) 10-орында

г)  25-орында

31. Табиғатты қорғауға арналған нақыл сөзді табыңыз:

а) бақа көлін сүйеді, ер жігіт елін сүйеді.

ә) жаздың бір күні қыстың мың күніне татыр. 

б) нөсер алдында найзағай ойнайды.

в) көшерін жер, қонарын сай біледі.

г) су ішкен құдығыңа түкірме, көк шөпті жұлма обал болады. 

32. Туризмнің анықтамасын табыңыз:

а) қоғамдық, шаруашылық және кеңістік қатынас

ә) қызыл кітапқа енгізілген сирек жануарлар

б) қорғауға жататын нысандар

в) республикамыздың орманды алқаптары

г) атмосфераның ластанған төменгі қабаты

33. Ең алғашқы туризм менеджерін атаңыз:

а) Павел Морис 

ә) Павел Глоба

б) Томас Кук

в) Джон Таис

г) Энель Том 

34. Республикамызда «Туризм туралы»  Заңның қабылданған жылын белгілеңіз:

а) 1965

ә) 1970

б) 1970

в) 1992

г) 1997

35. Қазақстанда тұңғыш рет чартерлік әуе рейстерін ұйымдастырған компанияны белгілеңіз:

а) Интурист-Қазақстан 

ә) Эйр Қазақстан

б) Гулнар Тур 

в) Жаңа Нур

г)  Данцин Тур

36. Қазақтың қыз-келіншектері таққан әсем бұйымдарды атаңыз:

а) сырға, шолпы, білезік, моншақ, алқа 

ә) інжу, маржан, нефрит

б) ақық, сапфир, лазурит

в) радонит, лағыл, күміс

г) мергель, мыс, қорғасын, мырыш

37. Еуразия материгінде Қазақстан жер көлемі жөнінен нешінші орын алатынын көрсетіңіз:

а) 1 

ә) 2

б) 5

в) 4

г) 7

38. Алматы қаласының шығысында орналасқан тау:

а) Мұғалжар 

ә) Кавказ

б) Жоңғар Алатауы

в) Тянь-Шань

г) Памир

39. Жердің су қабығының атауы

а) Акватория

ә) Гидросфера

б) Дүние жүзілік мұхит

в) Дүние жүзілік су айналымы 

г) Атмосфера

40. Орта Азия және Қазақстандағы экологиялық апат аймағы:

а) Қара- Бұғаз- Гол 

ә) Арал теңізі мен Арал маңы

б) Қарақұм

в) Каспий маңы ауданы

г) Қорықтар территориясы

41. Республиканың астанасы –Астана қаласының географиялық орны:

а) Торғай үстірті

ә) Батыс Сібір жазығы

б) Көкшетау жазығы

в) Сары -Арқа

г) Ақдала массиві

42. Қазақстандағы көлдердің көп орналасқан бөлігін атаңыз:

а) Орталық Қазақстан

ә) Каспий маңы ойпатында

б) Қазақтың ұсақ шоқысында

в) Солтүстік бөлігінде

г) Оңтүстік –Шығыс бөлігінде

43. Қазақстандағы ірі геолог ғалымын атаңыз:

а) И.В. Мушкетов

ә) В.А. Пальгов

б) Қ.И.Сәтбаев

в) И.Г. Брощев

г) И.П. Герсимов

44. Қазақстандағы аса маңызды бірінші көмір бассейінін анықтаңыз:

а) Екібастұз  

ә) Қарағанды

б) Майқұдық

в) Торғай

г) Ірі кен орындары немесе бассейіндер Қазақстанда жоқ

45. Қазақстандағы ең биік шың:

а) Талғар шыңы 

ә) Ақбет

б) Хан Тәңірі

в) Мұзтау

г) Народная

46. Геология ғылымының зерттеу нысаны:

а) жер беті

ә) жердің құрылысы

б) климат

в) топырақ

г) табиғат зонасы

47. Орталық Қазақстанның ірі қалалары

а) Қаражал,Жезді, Абай, 

ә) Қарсақпай, Теміртау, Атасу 

б) Жезді, Саран, Саяқ

в) Қарағанды, Жезқазған, Балқаш

г) Жезқазған, Теміртау, Қоңырат

48. Ыдырау сөзінің синонимдерін табыңыз:

а) мүжілу, бөлшектену, бөлектену 

ә) бөліну, ажырау, бөлшектену, үгілу

б) бекіну, бөліну, бөлектену

в) ажырасу, бекіну, бөлектену

г) ажырау, бөліну, бекіну

49. ҚР мемлекеттік туы:

а) үш бұрышты, көгілдір

ә) көлденең, көгілдір

б) тік бұрышты, көгілдір

в) бір бұрышты, көгілдір

г) бес бұрышты, көгілдір

50. ҚР –ның ұлттық рәміздерінің қабылдану мерзімін табыңыз:

а) 1992 жылы 6 маусым

ә) 1992 жылы 6 шілде

б) 1991 жылы 6 маусым 

в) 1991 жылы шілде

г) 1993 жылы 6 маусым

51. Қазақ тіліне анықтама беріңіз:

а) мемлекеттік тіл

ә) бабаларымыздың тілі

б) ана тілі 

в) қазақ халқының ұлттық тілі

г) жауаптардың бәрі дұрыс

52. Сөйлеушісінің саны жағынан қазақ тілінің әлем тілдері ішінде алатын орнын белгілеңіз:

а) 70-орында

ә) 77-орында

б) 7-орында

в) 770-орында

г) 87-орында

53. «Астана» сөзінің жаңа баламасын белгілеңіз:

а) елбасшы

ә) елорда

б) елтаңба 

в) елбегі

г) елтану

54. ҚР-ның рәміздерін белгілеңіз:

а) елтаңба, елбасшы, әнұран 

ә) елтаңба, елтану, теңге

б) елтаңба, әнұран, ту

в) елтаңба, ту, теңге елорда

г) ту, теңге, құжат

55. «Прикасписийская неизменность» тіркесінің аудармасын белгілеңіз:

а) Каспий жағалауы

ә) Каспий маңы ойпаты

б) Каспий жағалауы ойпаты

в) Каспий ойпаты

г) Каспий маңы

56. «Мемлекеттің географиялық орны» ұғымын анықтайтын түсініктерді белгілеңіз:

а) мемлекет орналасқан материк

ә) шеткі нүктелерінің координаталары

б) мемлекетпен шекаралас елдер

в) дүние жүзілік мұхитқа алыс-жақындығы

г)жауаптың бәрі дұрыс

57. Қазақстан орналасқан материкті белгілеңіз:

а) Еуразия

ә) Азия 

б) Еуропа

в) Антарктида

г) Африка

58. Қазақстанның ең биік жерін белгілеңіз:

а) Хан Тәңірі шыңы

ә) Боқтыбай шыңы

б) Эверест шыңы

в) Мұзтау шыңы

г) Сауыр-Тарбағатай шыңы

59. Қазақстан шектесетін елдердің санын белгілеңіз:

а) 5 елмен 

ә) 6 елмен

б) 4 елмен

в) 3 елмен

г) 2 елмен

60. «Мелкие сопки» тіркесінің дұрыс аудармасын белгілеңіз:

а) шағын шоқылар

ә) шоқылы аймақ

б) ұсақ шоқылар

в) ұзақ шоқылар

г) майда шоқылар

61. Күн мен Айдың  тұтылу ұзақтығын есептеген ғалымды белгілеңіз:

а) Аристотель

ә) Птоломей

б) Әл-Идриси

в) Махмұд Қашғари

г) Әл-Фараби

62. «Затмение солнца» тіркесінің дұрыс аудармасын белгілеңіз:

а) Күннің шығуы

ә) Күннің батуы

б) Күннің жасырынуы

в) Күннің тұтылуы

г) Күннің құтылуы

63. Әл-Фараби қолжазбаларының сақталып жатқан жерін белгілеңіз:

а) Братислав музейі

ә) Братислав мұрағаты

б) Братислав мұражайы

в) Братислав архиві

г) Братислав қаласы

64. «Зергерлік бұйымдары» тіркесінің дұрыс аудармасын белгілеңіз:

а) ювелирные вещи

ә) ювелирные украшение

б) ювелирные изделия

в) ювелирные магазины

г) ювелирные материалы

65. Сөйлемді мақсатты келер шақта аяқтаңыз. Қазақстан алдағы уақытта зергерлік бұйымдар шығаратын кәсіпорын ашу...
а) - ар, - ер, - р.

ә)- ды, /ді,- ты/ ті/.

б) - қан/ кен, - ған/ген

в) - ып,- іп, - п.

г) - пақ/ пек, - мақ/мек, - бақ/ бек.

66. Сөйлемдерді бұрынғы өткен шақта аяқтаңыз: Полезой эрасында Сарыарқа жерінде жанартау атқылау... , тау түзілу процесі жүру...

а)  - ып, іп, п.

ә) – тан/тен,-нан/нен.

б) -  ды/ді, -ты/ті.

в) -  а, - е, -й.

г) -  пақ/пек, - бақ/бек, - мақ/мек.

67. «Мырыш» сөзінің дұрыс аудармасын белгілеңіз:

а) цинк

ә) медь 

б) золото

в) бронза

г) никель

68. «Угольный бассейн» тіркесінің дұрыс аудармасын белгілеңіз:

а) көмір кені

ә) көмір  шығару орны

б) көмір алабы

в) көмір кені орындары

г) көмір аймағы

69. «Резко континентальный» тіркесінің дұрыс аудармасын белгілеңіз:

а) тез континентті

ә) қатты континентті

б) шұғыл континентті

в) жылдам континентті

г) жұмсақ континентті

70. «Қоңыржай» сөзінің дұрыс аудармасын белгілеңіз:

а) умеренный

ә) резкий

б) холодный

в) сухой

г) осадочный

71. «Үсік» сөзінің дұрыс аудармасын белгілеңіз:

а) мороз

ә) холод

б) заморозки

в) снег

г)  осадки

72. «Сухая погода» тіркесінің дұрыс аудармасын белгілеңіз:

а) құрғақ ауа райы

ә) қоңыржай ауа райы

б) қуаң ауа райы

в) қуаңды ауа райы

г) жауынды ауа райы

73. «Горные ледники» тіркесінің дұрыс аудармасын белгілеңіз.

а) мұздықты шыңдар

ә) мұздықты таулар

б) тау мұздықтары

в) мұздық таулар

г) таулы мұздықтар

74. «Драгоценные камни» тіркесінің дұрыс аудармасын белгілеңіз:

а) Өзбекстан, Орта Азия, Қашқария

ә) Орта Азия, Ыстық көл маңы, Қашқария

б) Ыстық көл маңы, Қырғыстан, Орта Азия 

в) Орта Азия,Қашқария

г) Қытай, Қашқария, Ресей

75. «Ұлан –байтақ жер» тіркесінің баламасын табыңыз:

а) ұзақ байтақ жер 

ә) ұлан асыр жер

б) кең байтақ жер

в) едәуір жер 

г) өте кең жер

76. «Еңістену» сөзінің баламасын белгілеңіз:

а) еңкею 

ә) төмендеу

б) құлдырау

в) төмен кету

г) еңкіштеу

77. «Текке» сөзінің  синонимін белгілеңіз:

а) бекерге, босқа

ә) теке, теппе

б) бекіре, босқа 

в) барынша, мейлінше

г) ақысыз, құнсыз

78. «Қыруар байлық»тіркесінің баламасын белгілеңіз:

а) қыдырған байлық

ә) қырғын байлық

б) мол байлық 

в) аста төк байлық 

г) шым байлық

79. «жер көлемі»  тіркесінің дұрыс аудармасын белгілеңіз:

а) площадь земли

ә) площадка

б) земельная площадь

в) обеьем площади

г)размер плошади

80. Қазіргі тілдердің дүние жүзі бойынша санын белгілеңіз:

а) 5641

ә) 5461

б) 5651

в) 5561

г) 5551

81. Қазақстандағы ең ірі көмір алабы:

а) Қарағанды 

ә) Екібастұз

б) Бесқарай

в) Үлкен Қарағанды

г) Кіші Қарағанды

82. Сөйлемді толықтырыңыз: «Судың ластануы көп ауруларға ... болады.

а) негіз

ә) тірек

б) бөлім

в) негізді

г) мақсат

83. «Елорда» сөзіне балама болатын сөзді белгілеңіз:

а) қала орталығы 

ә) облыс орталығы 

б) мемлекет орталығы 

в) астана

г) бас қала

84. «Өркендеу» сөзінің антонимін белгіліңіз:

а) тоқырау

ә) тоқтау

б) тежелу

в) дамымау

г) өркендемеу

85. «Ойпаң жер» тіркесінің антонимін білгілеңіз:

а) ойыс жер

ә) биік жер

б) аласа жер

в) шатқал жер

г) қырат жер

86. Ылғалды» сөзінің антонимін белгілеңіз:

а) сулы 

ә) құрғақ

б) тұзды

в) құрақ

г) сусыз

87. Екінші Аристотель» атанған ғалым:

а) Әл-Фараби

ә) Қашғари

б) Птолемей

в) Архимед

г) Бируни

88. Әл Фарабидің табиғаттану мәселелерін сөз қылатын еңбегі:

а) «Ғылымдардың шығуы», «Ғылымдар тізбегі»

ә) «Фиолософиялық трактаттар»

б) «Музыка тарихы»

в) «Ғылымдардың жүйесі», «Ғалымдар атағы»

г)  «Ғалымдар еңбегі», «Ғалымдар тізбегі»

89. Ұлы «Жібек жолының» ұзындығы:

а) 6970 шақырым

ә) 6870 шақырым

б) 6770 шақырым

в) 6570 шақырым

г) 6670 шақырым

90. Құмда жауын-шашын мөлшері:

а) аз болады

ә) жаумайды

б) жерге жетпей кеуіп кетеді

в) жер бетіне аз ғана түседі

г) шамадан тыс көп болады

91. Балқаш көлі екі бөліктен тұрады: ащы және тұщы, себебі:

а) іле өзені құяды

ә) жер асты суы қосылады

б) теңіз суы қосылады

в) қар суымен қоректенеді

г) жауын-шашын  суы қосылады

92. Сөйлемнен жауатын сөзінің анықтауыштық қызметін табыңыз:

а) жазда жауын-шашын өткінші нөсер түрінде жауатын.

ә) жазда жауатын жауын-шашын өткінші нөсер түрінде жауады.

б) жауын-шашын жазда өткінші нөсер түрінде жауатын.

в) өткінші нөсер түрінде жауын-шашын жауатын.

г) жауған жаңбыр өткінші нөсер түрінде болады.

